
دابینكردنی مافە نەتەوایەتییەكانی گەلی كورد لە چوارچێوەی ئێرانێكی دێموكراتیكی فێدراڵدا
ژمارە ٨٦٣

حیزبی دێموكراتی كوردستانی ئێران بڵاوی دەکاتەوە

»کۆماری کوردستان لە ئاسمانی تاریک و لێڵی سەردەمی درێژی ژێردەستەیی 
گەلی کورددا وەک ئەستێرەیەکی پڕشنگدار دەدرەوشێ. بۆ یەکەم جار لە مێژووی 
خۆی  ئاواتی  بە  کورد  گەلی  کوردستان  کۆماری  دامەزرانی  بە  نەتەوەکەماندا 
گەیشت و هەستی بەوە کرد کە چارەنووسی خۆی بەدەستەوەیە و لە نیشتمانی 

خۆیدا بێگانە نییە و خۆی بەسەر چارەنووسی خۆیدا زاڵە.
کۆماری کوردستان کۆمارێکی گەلی بوو، بۆ یەکەم جار لە مێژووی نەتەوەی 
یان  ئاغایەک، سەرۆک عەشیرەتێک  بە دەست  بەێوەبەریی جووڵانەوە  کورددا 

شێخێک نەبوو.
کۆماری کوردستان ئاکامی جووڵانەوەیەکی نەتەوەیی بوو کە نەک بۆ گەلی 
نەتەوەی کورد جێگای هیوا و  بۆ هەموو  بەڵکوو  ئێران،  لە کوردستانی  کورد 
لەم  بوو.  دێموکراتی  جوڵانەوەیەکی  ئاکامی  کوردستان  کۆماری  بوو.  ئــاوات 
کــوردەواری  کۆمەڵی  دێموکراتییەکانی  توێژە  و  چین  هەموو  جووڵانەوەیەدا 

بەشدار بوون.«  )د. عەبدولڕەحمان قاسموو، کوردستان و کورد(

هەوڵێک بۆ قەرەبووکردنەوەی شکست و مایەپووچ هاتنەوەی هەناردەی شۆڕش

هێرشی مووشەکی بۆ سەر هەرێمی کوردستان

هەڵبژاردن لە ئێرانی ژێر 

دەسەڵاتی ڕێژیمدا

٣٤١٠١١ ٧
سارۆ خوسرەویجاقل موکریانیشاڕوخ حەسەن زادەعومەر باڵەکی دیاکۆ دانا

مەدەنییەت وەک دۆکترینی 

کۆماری کوردستان هەتا ئیستا

بە سیستمکردنی هەژاری و 

مەرگ لە ئێرانی ئێستادا

ئاوڕدانەوەیەک لە دنیای 

شێعرەکانی عەلی ئولفەتی

هەناردەی شۆڕش و 

چوار دەیە دواتری

هاونیشتمانیانی خۆشەویست!
تێکۆشەرانی مافخوازی کوردستان!

٧٨ ساڵ بەر لە ئێستا و لە ئاکامی گۆڕانکارییە سیاسییەکانی شەڕی جیهانیی 
ڕابـــردووی  لەکیس چووەکانی  دەرفــەتــە  لە  ئــەزمــوون وەرگــرتــن  بە  و  دووهـــەم 
سیاسیی  بەوەختی  خوێندنەوەی  بەهۆی  و  کوردستان  بزووتنەوەکانی  بەردەم 
محەممەد؛  قازی  پێشەوا  بەتایبەت  کوردستان،  دێموکراتی  حیزبی  ڕێبەرایەتیی 
لە ٢ی  ئەزمونی حوکمڕانیی مۆدێڕنی کورد،  یەکەم  کۆماری کوردستان، وەک 
چوارچرای  لە   (١٩٤٦ ژانویەی  ٢٢ی  بە  (بەرامبەر  هەتاوی  ١٣٢٤ی  ڕێبەندانی 

شاری مهاباد ڕاگەیەندرا.
لەسەر  کوردستان  کۆماری  شوێندانەرەکانی  و  بــەرز  دەسکەوتە  و  ئامانج 
بزووتنەوەی نەتەوایەتیی گەلی کورد بەگشتی، تا ئێستاش هەوێن و دەستمایەی 
هەرە بەنرخ و پیرۆزی کۆمەڵگەی کوردستان و بزووتنەوە سیاسییە ڕەواکەیەتی. 
وەک؛  شوناس خوازانەکانی  هێما  بنیاتنانی  و  کوردستان  کۆماری  دامــەزرانــی 
پێکهێنانی قەوارەی جمهوریی کوردستان، هەڵکردنی ئاڵای کوردستان، پێکهێنانی 
زۆر  و  نەتەوایەتی  سروودی  دانانی  و  )پێشمەرگە(  کوردستان  میللیی  سوپای 
دەسکەوت و دیاردەی مودێرنی دیکە، تا ئێستاش بەشێکی هەرە قایم و چەسپاوی 
ئامانجەکانی  هــەروەهــا  کوردستانن.  خەڵکی  و  خــاک  نەتەوایەتیی  ناسنامەی 
کۆماری کورستان کە دەستەبەری ماف و ئازادییە نەتەوایەتی و دێموکراتییەکانی 
ڕێنوێن  ئێستاش  تا  خۆی دایە،  گونجاوی  شێوازی  و  شکڵ  لە  کورد  نەتەوەی 
دوای  کوردستان  کۆماری  هەرچەند  ڕێبازەن.  ئەم  ڕێبوارانی  ڕێنیشاندەری  و 
تەمەنێکی کورتی ١١ مانگە، بە هێرشی نیزامیی ڕێژیمی پاشایەتی بۆ کوردستان 
کۆتایی پێ هێنرا و سەرۆککۆماری کوردستان، پێشەوا قازی محەممەد بە تاوانی 
وەدیهێنانی ئارەزوویەکی لەمێژینەی نەتەوەکەی لە سێدارە درا، بەڵام کۆمار لە 
بیر و زەینی هەموو ئینسانێکی ئازادیخوازی مافویستدا بەزیندوویی مایەوە و لە 

ڕەوتی خەباتی دەیان ساڵەی خەڵکی کوردستاندا... 

 بەیاننامە 

بەبۆنەی ٧٨ەمین ساڵوەگەڕی 

ڕاگەیاندنی کۆماری کوردستان

کۆماری کوردستان لە ڕوانگەی د. قاسملووەوە

تەقینەوەی مینی بەجێماو لە شەڕی ٨ ساڵەی نێوان ئێران و عێراق و هەروەها 
پاسدارانەوە  سوپای  لەلایەن  ڕابـــردوودا  ساڵانی  مــاوەی  لە  کە  مینانەی  ئەو 
چێندراون، هەتا ئێستاش لە ئێران و بەتایبەت کوردستان قوربانی لێ دەکەوێتەوە.
بەپێی ئاماری هەنگاو، لە ماوەی ساڵی ڕابردووی زایینیدا لانی کەم ٧ کەس 
بەهۆی تەقینەوەی مین و تەقەمەنییە بەجێماوەکانی شەڕ، لە ناوچە سنوورییەکانی 
کوردستان گیانیان لەدەست داوە و ٢٠ کەسی دیکەش بریندار و نقوستان بوون. 
بەپێی ئەو ڕاپۆرتە لە ماوەی ساڵی ڕابردوودا لانی کەم ٥ منداڵ و مێرمنداڵی 
ژێر ١٨ ساڵ و ژنێک قوربانی تەقینەوەی مین بوون. زیاترین قوربانییانی مین لە 
ناوچە سنوورەکانی پارێزگای سنە تۆمارکراوە و پارێزگاکانی ئیلام و ورمێ بە 
دوای ئەودا دێن و پارێزگای ئیلام بە ٤ کوژراو زیاترین کوژراوانی تەقینەوەی 
مینی لە خۆ گرتوە. هەروەها زیاترین قوربانییانی مین لە ساڵی ڕابردوو خەڵکی 

مەدەنی و هەروەها ١١ کرێکار و کۆڵبەریش قوربانی تەقینەوەی مین بوون.
دروستکردن،  لە  ڕێگە  کــردوە  پێبەند  دەوڵەتەکانی  ئــۆتــاوا  کۆنڤانسیۆنی 
عەمبارکردن و گواستنەوەی مینی دژە نەفەر بکەن، بەڵام هەتا ئێستا کۆماری 
ڕوو  وڵاتەدا  لەو  مین  تەقینەوەی  زۆرترین  ئەوەی  ئێران سەرەڕای  ئیسلامیی 

دەدا، ئەم پەیماننامەیەی ئیمزا نەکردوە.

شەوی ٢٥ لەسەر ٢٦ی بەفرانباری ١٤٠٢ی هەتاوی )١٥ لەسەر 
١٦ی ژانوییەی ٢٠٢٤ی زایینی( چەند شوێنێکی سڤیل و مەدەنی لە 
پاسدارانی  سپای  لەلایەن  کوردستان  هەرێمی  پایتەختی  هەولێری 

کۆماری ئیسلامیی ئێرانەوە کرانە ئامانج و مووشەکباران کران.
بۆ سەر هەرێمی  پاسداران  دەستدرێژییەی سپای  ئەم  ئاکامی  لە 
دیپلۆماتکارانی  و  نوێنەرایەتی  نیشتەجێبوونی  و شوێنی  کوردستان 
بەتایبەت ماڵی یەکێک  نێودەوڵەتیی هەولێر و  بیانی و فرۆکەخانەی 
بەداخەوە  کوردستان،  باشووری  سەرمایەدارەکانی  کەسایەتییە  لە 

دەیان  بە  و  بنەماڵەکەی شەهید  لە  دزەیی و چەند کەس  پێشڕەو 
بە  ماددی  زۆری  زیانێکی  و  بوون  بریندار  دیکە  مەدەنیی  کەسی 

هاووڵاتییانی نزیک لەو شوێنانە کەوتوە.
ڕاگەیاندراویدا  دوایین  لە  ئیسلامی  کۆماری  پاسدارانی  سپای 
تێرۆریستییە،  هێرشە  ئەم  بەرپرسایەتیی  وەئەستۆگرتنی  وێــڕای 
چەند  کوژرانی  و  کرمان  تەقینەوەکانی  بکەرانی  لە  تۆڵەکردنەوە 
هێرشە  ئەم  پاساوی  کــردووەتــە  سووریەی  لە  خۆی  مۆرەیەکی 
تێرۆریستییە کە گوایا شوێنی بەئامانجکراو، شوێنی کۆبوونەوەی 
دەزگا سیخوڕییەکانی دژ بە ئێران بووە، کە ناوەندە فەرمییەکانی 
حکوومەتی هەرێمی کوردستان ئەم ئیدیعایەی سپا ڕەت دەکەنەوە.
حیزبی دێموکراتی کوردستانی ئێران کە خۆی قوربانیی دەستی 
و  ئێستا  لە  پێش  ساڵێک  و  ئێرانە  ئیسلامیی  کۆماری  تێرۆریزمی 
سپای  لایــەن  لە  بارەگاکانی  و  بنکە  ژینادا  شۆڕشی  گەرمەی  لە 
پاسدرانی ڕێژیمەوە کرانە ئامانج، ئەم هێرشە تێرۆریستییەی سپای 
پاسداران بۆ سەر سەروەریی خاکی عێراق و هەرێمی باشووری 
لە  سەرەخۆشی  وێــڕای  هاوکات  و  دەکــات  مەحکووم  کوردستان 
بنەماڵە و کەسوکاری شەهیدانی ئەم کردەوە تێرۆریستییە، ئارەزوو 

دەکات بریندارەکان هەرچی زووتر چاک ببنەوە.

حیزبی دێموکراتی کوردستانی ئێران
ناوەندی بەڕێوەبەریی گشتی

٢٦ی بەفرانباری ١٤٠٢ی هەتاوی

دریژە لە ل٢

ناوەندی بەڕێوەبەریی حیزبی دێموکرات:

 هێرش بۆ سەر سەروەریی خاکی عێراق و هەرێمی کوردستان مەحکووم دەکەین

کوژران و برینداربوونی ٢٧ کەس

 بەهۆی تەقینەوەی مین لە ساڵی ٢٠٢٣ دا

و  تێرۆریستی  کـــردەوە  لــەو  ڕێژیم  ئامانجی 
دەستدرێژییە

کۆماری ئیسلامی ئیدیعا دەکا لە هەرێمی کوردستان 
ئەوانیش  و  هەن  ئەوان  لەدژی  جاسووسی  ناوەندی 
بۆ بەرنگاربوونەوە لەگەڵ ئەوە هێرشەکەیان کردوە. 
و  مەسەلەکەیە  ســووڕەتــی  ــەوە  ئ لەڕاستیدا  بـــەڵام، 
پاساوێکە کۆماری ئیسلامی دەیهێنێەوە بۆ بردنەپێشی 
ئامانجە سیاسی و ئەمنیەتییەکانی. لەڕاستیدا کۆماری 
و  قەیران  دروستکردنی  سەرەکی  ماکەی  ئیسلامی 
قەیرانە  شــاردنــەوەی  بۆ  قەیرانەشی  ئەو  و  کێشەیە 
ــدا  دەرەوەیـ سیاسەتی  لە  شکستەکانی  و  نێوخۆیی 
خۆی  دەربــازبــوونــی  بۆ  ئێران  ڕێژیمی  خوڵقاندوە. 
بە  ناوچە،  سیاسییەکانی  ڕەوتە  و  دەوڵەتان  دەیەوێ 
جۆرێک لە جۆرەکان بێنێتە نێو کێشەکانەوە و دەبینێ 
کوردستان،  هەرێمی  پێتەختی  وەکـــوو  هەولێر  کــە 
هەیە  دیکە  جێگاکانی  لــەچــاو  ڕێــژەیــی  ئەمنیەتێکی 
ئێران  کە  هاوکێشەیەی  و  بازنە  ئــەو  نێو  ناچێتە  و 
تێدا  بشێویی  و  قەیران  دەیهەوێ  بۆیە  مەبەستیەتی، 
مووشەکانی  دەڵێ  کاتێکدا  لە  ئەگینا  بکات.  دروســت 
منداڵی  و  ژن  و  ئاسایی  ماڵێکی  بۆ  ئــەدی  خاڵکوتن، 
کردووەتە ئامانج؟ کام ئامانج؟ کەواتە ئێران دەیەوێ 
ئاراستەی  لەگەڵ  هەولێریش  جۆرەکان  لە  بەجۆرێک 
هەتا  بەخۆشیەوە  هەولێر  بەڵام  بخا،  خۆی  سیاسیی 
ئێستا بەدەم ئەو سیاسەتەوە نەچووە. ئەوە کە ئێستا 
لە هەرێمی کوردستانی هەڵپێچاوە  کۆماری ئیسلامی 
بەشێکیشی دەگەڕێتەوە بۆ ئەوەی حکوومەتی هەرێمی 
لایەنە  و  حیزب  لە  بەشێک  پێچەوانەی  کوردستان 
سیاسییەکانی نیزیک لە ئێران کە هەڵمەتی دەرکردنی 
کە  وایە  پێ کردوە، لای  عێڕاقیان دەست  لە  ئەمریکا 
بوون و مانەوەی هێزەکانی ئەمریکا و هاوپەیمان بە 
قازانجی عێڕاق و هەرێمی کوردستان و سەقامگیری 

لەو وڵاتەیە.

هەڵوێستی ئەمریکا و ئەو پرسیارانەی لەسەری 
دروست بوون

ئەو ئاڵۆزییانەی کۆماری ئیسلامی دروستیان دەکا 
بۆ  وڵاتیشدا  نێوخۆی  لە  کێشانەی  ئــەو  تەنانەت  و 
دەگەڕێتەوە  بەشێکی  دەنێتەوە،  کۆمەڵگەی  و  خەڵک 
ڕوونە  ئێران.  لەگەڵ  ئەمریکا  سازانی  سیاسەتی  بۆ 
کە ئەمریکا دەیەوێ شەڕەکە لە خۆی دوور بخاتەوە، 
ئەوەی  بەبێ  هەیە  هەڵگیرسانی  ئەگەری  کە  شەڕێک 
دەشزانین  هــەروەهــا  هەبێت.  ڕوونــی  داهاتوویەکی 
پرسی  و  هەڵبژاردنە  ساڵی  یان  زایینی  ئەمساڵی  کە 
ئەمریکا  ــاری  دیـ حیزبی  دوو  لــەنــێــوان  ــبــژاردن  هــەڵ
پرسێکی جیددییە. هاتنی ئەمریکا بۆ ناوچە و ئەوەی 
لە ئەفغانستان بینیمان و ئەوەی کە لە ٢٠٠٣ بەولاوە 
لە  نایەوێ  ئەمریکا  دەڵێ  پێمان  دەدا  ڕوو  عێڕاق  لە 
ناوچەدا تووشی کێشەیەکی دیکە بێت، بۆیە لە ڕاستیدا 
نەوی دەکێشێ و خۆ لە بەرەوڕووبوونەوە دەبوێرێ 
ــرێ.  وەردەگ دۆخــە  لەو  کەلک  باش  زۆر  ئێرانیش  و 
ڕاگەیاندنی  جۆرێک  بە  دەیکا  ئێران  ــەوەی  ئ ئەگینا 
بوونەکەی  هەر  کە  عێڕاق  لە  ئەمریکا  لــەدژی  شەڕە 
بەرپرسایەتیی  ســەربــازیــیــەوە  هێزی  بــە  ــە  وڵات لــەو 
ئەستۆی.  دەخــاتــە  وڵاتــەکــەش  ئەمنیەتی  پاراستنی 
کەواتە لە دۆخێکدا کە هیچ هێزێک بە ئەندازەی ئێران 
ئەمریکا  ناکاتەوە،  ناوچەتە  ئەو  نائەمنکردنی  لە  بیر 
بەرپرسە کەچی خۆ لە بەرپرسایەتییەکەی دەدزێتەوە 
و بەمجۆرە دووکەڵەکەی دەچێتە چاوی خەڵکی عێڕاق 

و هەرێمی کوردستان. 

دوای  کوردستان  هەرێمی  حکوومەتی  تەعامولی 
هێرشە مووشەکییەکەی سەر هەولێر

ــەوە یــەکــەم جــار نییە کــۆمــاری ئیسلامی  یــەکــەم ئ
هێرشی تێرۆریستی دەکاتە سەر هەرێمی کوردستان. 
و  هۆکارە  بەو  و  نــاوە  بەو  و،  مەبەستە  بەو  ڕاســت 
لەوە پێش،  بە دوو ساڵێک  نیزیک  ناوچەیە،  لەو  هەر 
لە ماڵی "شیخ باز"یان دا کە دوایە دەرکەوت بنکەی و 
دامودەزگای هیچ دەوڵەتێک نەبووە. بۆیە پاساوەکانی 
کۆماری ئیسلامی هەمووی بێ جێن و نە خەڵکی ئێران، 
عێراق، هەرێم و ناوچە باوەڕ بەو ئیدیعاکانی کۆماری 
ئیسلامی ناکەن. پاشان ئەگەر کۆماری ئیسلامی پێوەندی 
یاسایی و مەیدانیی لەگەڵ دەوڵەتی عێراق و هەرێمی 
لە  باڵوێزخانە وکۆنسوولخانەشی  کوردستان هەیە و 
بەغدا و هەولێر هەن. باشە ئەگەر دەزانێ لە عێراق یان 
هەرێمی کوردستان شوێنێک هەیە خۆی گوتەنی کاری 
هەواڵگری و دوژمنکارانەی لەدژی دەکا، باشە بۆچی 
دوای  و  بکا  ڕەفتار  نایە  قانوونی  دەوڵەتێکی  وەکوو 
بۆیە  دەکا.  ئاوا  ئیدیعایەکی  دێ  ئەنگاوتنەکە  و  لێدان 
ناوچە  لە  قەیرانخوڵقێنی  و  ئاژاوەگێڕی  لە  جیا  ئەوە 
دراوســێ  وڵاتێکی  سیاسیی  سەروەریی  بەزاندنی  و 

بەولاوەتر نییە.

کۆماری  بۆ  سیاسەتە  ئەم  ئایا  بــراوەیــە؟  کێ 
ئیسلامی دەسکەوتە؟ 

قازانجی  بە  دواجـــار  هاوکێشەیە  ئــەو  نییە  مــەرج 
بەپێی  پێم وایە  ئەمن  بشکێتەوە.  ئیسلامی  کۆماری 
کوردستان  هەرێمی  هەرێم،  بەرپرسانی  لێدوانەکانی 
کــە هەتا  ئــەو سیاسەتە دروســتــەی خــۆی  ــەوێ  دەیـ
و  نــەتــەوەیــی  سیاسی،  شوناسی  پاراستنی  ئێستا 
ئیداریی خۆیانە بیپارێزن. ڕەفتاری کۆماری ئیسلامی 
کاریگەریی نەرێنیشی لەسەر ڕوانگەی خەڵکی عێراق 
و هەرێم دەبێ، چونکی دەپرسن ئەمە چ حکوومەتێک 
ــەو کــردەوەیــە. ڕوون  ئ و دەراوســێــیــەکــی باشە کــە 
هەرێمی  دەیـــەوێ  ئیسلامی  کــۆمــاری  ئاشکرایە  و 
کوردستان تووشی کێشەیەکی سیاسیی قورستر بکات 
کە من لام وایە بەرپرسانی هەرێمی کوردستان، لەوە بە 
ئەزموونتر و وشیارترن بکەونە داوی هاوکێشەیەکی 

وا کە کۆماری ئیسلامی بۆیانی ناوەتەوە. 

لەسەر  ئەمریکا  و  ئێران  ملبەملەی  کاریگەریی 
خەباتی خەڵکی ئێران بەدژی ڕێژیم

پێش هەموو شتێک دیارە کە دەوڵەتان لە ناوچەدا 
بەرژەوەندییەکانی خۆیانیان دەوێت دیارە کە ئەمریکاش 
وئێرانیش  دەگــەرێ  خۆی  بەرژەوەندییەکانی  لە  هەر 
زۆر سروشتییە بەرژەوەندیی خۆی مەبەست بێت. لە 
٤٥ ساڵی ڕابردووشدا ئەم دوو حکوومەتە ئەگەرچی 
لەگەڵ یەکتر کێشەیان هەبووە و پێوەندی ڕاستەخۆی 
سیاسییان لەگەڵ یەکتری نەبووە، بەڵام ناڕاستەخۆ لە 
بابەت پرسەکانی ناوچەدا، زۆرجار لەگەڵ یەکتر ڕا و 
ڕاوێژیان بە یەکتر هەبوو و لەسەر زۆر شت لەگەڵ 
عێراق،  ئەفغانستان،  کێشەکانی  لە  ســازاون.  یەکتری 
ئەو  تەنانەت  و  کەنداو  لە  پێوندیدار  بابەتی  هێندێک 
دۆخەی ئێستا لە غەززە دروست بووە، ئێمە ئاستێک 
لەو هاوئاهەنگی و تەعامەلە لەگەڵ یەکترییە دەبینین. 
مەسەلەن ئەوەی کە حەماس لە ئیسرائیل کردی و ئەو 
وێرانییەی بۆ خەڵکی غەززە دروستی کرد، هەمووان 
دەزانن کە کۆماری ئیسلامیی لە پشتە. کەچی وەزیری 
دەرەوەی ئەمریکا دێتە عێراق و دوایە سەرۆک وەزیری 
عێراق دەچێتە تاران تا پەیامەکەی ئەمریکا بگەیەنێت 
کە ئەم شەڕە با لەوە زیاتر تەشەنە نەکات. کەواتە ئەو 
دوو وڵاتە هەتا ئێستا ناکۆکییەکانی خۆیانیان لەسەر 
مودیرییەت  هاوبەشەکانیان  بەرژەوەندییە  بنەمای 
دەوڵەتانی  و  ئەمریکا  ئەوەشدا  لەگەڵ  بەڵام  کــردوە. 
ناوچە، ئەگەر بیانەوێ ئەو ناوچە ئاڵۆزە ئەمنیەت و 
سەقامگیرییەک بەخۆیەوە ببینێ و لەکۆڵ ئەم شەڕ و 
دوژمنایەتییە بێتەوە، دەبێ بیر لە ویشکردنی ماکەی 
کۆماری  کە  بکەنەوە  ناسەقامگیرییەکان  و  قەیران 
خۆیان  چــارەنــووســی  پێویستە  و  ئێرانە  ئیسلامیی 
لەگەڵ ڕێژیمی ئێران یەکلا کەنەوە. ئەمن پێموایە ئەو 
هەبێ  دەرێــژەی  ئاوا  هەر  ناتوانێ  هەتا سەر  حاڵەتە 
لەگەڵ  جێگایەک  لە  ئەمریکا  و  ئێران  کۆتاییدا  لە  و 
ئەمریکا  ــەوێ  دەی ئێران  دەکــەنــەوە.  یەکلای  یەکتری 
وەک چۆن ئەفغانستانی بەجێ هێشت ئێرەی بۆ بەجێ 
بێڵێ، کە من پێم وانییە ئەمریکا ئەوە بکات و ڕەنگبێ بۆ 
بەرژەوەندی خۆی و خەڵکی ناوچەکە، جۆرێکی دیکە 
لەگەڵ ئێران هەڵسوکەوت بکات کە ئەوەش یەکێک لە 

ئەگەرەکانە.

هەموو  ئامانجی  کوردستان،  کۆماری  ئامانجەکانی   ...
تێکۆشەرێکی ڕێی ڕزگاریی نیشتمانە.

لە کات و زەمەنێکدا یادی ٧٨ ساڵەی ڕاگەیاندنی کۆماری 
کوردستان دەکەینەوە کە، بزووتنەوەی کورد لە کوردستانی 
ئێران لەگەڵ ئەوەی بە ئامانجەکانی کۆمار نەگەیشتوە، بەڵام 
ئەو  بۆ  هــەوراز و نشێوی  لە  پڕ  قۆناغی دژوار و  گەلێک 
ئێران کە  دێموکراتی کوردستانی  بڕیون. حیزبی  مەبەستە 
ســەرەڕای  کوردستانە،  کۆماری  میراتگری  و  دامەزرێنەر 
هەڵگرتنی دەیان زامی قووڵی وەک؛ شەهیدبوونی هەزاران 
کادر و پێشمەرگەی لە مەیدانی بەرەنگاری دژ بە هەردوو 
سیستەمی پاشایەتی و کۆماری ئیسلامی، تێرۆری ڕێبەرانی 
دوکتور  و  قاسملوو  دوکتور  شەهیدان  وەک  هــەرەدیــاری 
ئێران،  ئیسلامیی  کۆماری  ڕێژیمی  لەلایەن  شەرەفکەندی 
تەقاندنەوە و مووشەکباران کردنی بنکە و بارەگاکانی لەلایەن 
برینی  زۆر  و  ڕێژیم  پاسدارانی  سپای  تێرۆریستی  باندی 
لە سەر پێ و جێی هیوا و هومێدی خەڵکی  دیکە، هــەروا 

کوردستانە.
ــژەی ڕەوتـــی خــەبــاتــی مــافــخــوازانــەی کـــورد لە  ــ لــە درێ
ڕۆژهەڵاتی کوردستاندا، پانتایی بزووتنەوەی مافخوازانەی 
کوردستان،  کۆماری  سەردەمی  لەچاو  کوردستان  خەڵکی 
مەودایەکی برینتر و جەماوەریی بەخۆوە گرتووە. هەست و 
باوەڕی شوناسخوازیی نەتەوەیی، سێبەری بەسەر زۆرێک 
لە تایبەتمەندییە نەریتییەکانی دیکەی کۆمەڵگەی کوردستاندا 
زیاتر  یەکگرتوویی  و  یەکیەتی  لەم سۆنگەیەوە  و  کێشاوە 
لە ڕابردوو بە هەڵسووکەوت و ڕەفتاری کۆمەڵانی خەڵکی 

کوردستانەوە دەبیندرێ.
ئێستا کە دوای ٧٨ ساڵ لە ڕاگەیاندنی کۆماری کورستان، 
لە ڕۆڵ و کاریگەریی چین و توێژەکانی کۆمەڵگەی کوردستان 
گەلەکەمان  مــافــخــوازانــەی  خەباتی  بەرەوپێشبردنی  لــە 
وڵامــدەربــوونــی  بە  هەست  هەمیشە  لە  زیاتر  ــن،  ــی دەڕوان
بۆ  کوردستان  کــۆمــاری  سیاسیی  و  مــەدەنــی  عەقڵییەتی 
گشتگیربوونی ئەم خەباتە دەکەین. کاتێک کە تێکۆشەرانی 
نێوخۆی وڵات بە پێکهێنانی یەکیەتی، ڕێکخراو و ئەنجوومەنە 
جــۆراوجــۆرەکــان خــۆیــان لــە چــوارچــێــوەی بــزووتــنــەوەی 
دەکەن،  ئەرکدار  نەتەوەکەیان دا  سوناسخوازانەی  بەرینی 
دروستکردنی ئەم خۆبەبەرپرسیارزانینە لە چین و توێژەکانە 
کە قالبێکی جەماوەری و گشتگیر بە بزووتنەوەکە دەبەخشێ، 
هەروەک چۆن پێشەوای مەزن، بە دامەزرانی یەکیەتییەکانی 
جەوانان و یایانی کوردستان هەوڵی بەشداریی گشت چین 
و توێژەکانی لە کاروبارە سیاسی و کۆمەڵایەتییەکاندا دەدا.

وەک لە جووڵانەوەی ژینادا دەرکەوت، لە قۆناغی ئێستای 
بزووتنەوەی خەڵکی کوردستاندا؛ بەرزیی ئاستی وشیاریی 
ڕەفتار  کۆمەڵگە،  یەکگرتووانەی  ڕێکخراوبوونی  نەتەوەیی، 
و هەڵسووکەوتی ماناداری ئەم ڕۆژیانە، بەشداریی زۆربەی 
ڕەفــتــاری  چــوارچــێــوەی  لــە  کۆمەڵگە  توێژەکانی  و  چین 
جۆرە  هــەر  لە  خۆدوورخستنەوە  جــەمــاوەری،  و  گشتی 
بیرکردنەوەیەکی توندڕەوانە و بەرچاوتەنگانە، جێگەکەوتنی 
لێبڕاوبوونی  حیزبەکان،  بە  خەڵک  متمانەی  و  حیزبایەتی 
و  تێفکرین  بە  دژ  ڕووبەڕووبوونەوە  لە  کۆمەڵگە  زیاتری 
سیاسەتە دژیگەلییەکانی دەسەڵاتی ناوەندگەرا، ئەو پێوەر و 
تایبەتمەندییانەن کە دەیسەلمێنن، کوردستان لە گۆڕانکارییە 
پەیام و ڕۆڵی  پێگە و  ئێراندا  سیاسی و کۆمەڵایەتییەکانی 

تایبەتیی خۆی هەیە.
نزیک  ئاکامی  لە  و  ئێستا  کە  ئێران  ئیسلامیی  کۆماری 
ماف  پێشێلکردنی  و  دیکتاتۆری  و  سەرکوت  ساڵ   ٤٥ بە 
سیاسەتی  پێشی  گرتنە  و  ئێران  گەلانی  ئازادییەکانی  و 
و  نێوخۆیی  ئاستی  لە  انــقــلاب"،  "صــدور  شەڕەنگێزانەی 
سەردەمە،  دەسەڵاتەکانی  بێزراوترین  لە  نێونەتەوەییدا 
بەداخەوە بە هۆکاری جۆراوجۆر و، لە هەموویان گرینگتر 
نەبوونی ئالترناتیڤێکی وڵامدەر کە بتوانێ متمانەی گەلانی 
ئێرانی لەپشت بێ، سێبەری شوومی بەسەر خەڵک و وڵاتدا 
نییە کە درێژبوونەوەی  لە کەس شــاراوە  بەڵام  ماوەتەوە. 
ئەم خۆداسەپاندنەی، نە لە پێگە و مەشرووعیەتەوەیە و نە 
نیشانەی تەسلیمبوونی گەلانی ئازادیخوازی ئێرانە. وەک لە 
نوێترین سەرهەڵدانی بەرینی "ژن، ژیان ئازادی "دا کۆمەڵانی 
بزووتنەوەی  نیشانیان  دا،  نــەتــەوەکــان  و  ئێران  خەڵکی 
بەگوڕتر  ئەم ڕێژیمە  تەواویەتی  بە  ناڕەزایەتیی خەڵک دژ 
وڵات  شەقامەکانی  نییە  ڕۆژ  و  ــارادایــە  ئ لە  هەمیشە  لە 
نەبنە مەیدانی ]نا[ گوتن بە کۆماری ئیسلامیی ئێران کە لە 
بەرامبەردا بە دەستڕێژی ڕاستەوخۆ، گرتن و ئەشکەنجە، 
وڵام  وڵات،  خەباتکارانی  لەسێدارەدانی  و  قورس  حوکمی 

دەدرێنەوە.
بە  هەمیشە  وەک  ئێران  کوردستانی  دێموکراتی  حیزبی 
گرینگیدان بە بەستێنی ڕاستەقینەی خەبات لە نێوخۆی وڵات 
دژبە دەسەڵاتی کۆماری ئیسلامی ئێران، هەوڵدان بۆ پێکهێنانی 
یەکیەتی و یەکگرتوویی نێوان پێکهاتە جیاوازەکان، کارکردن 
ئۆپۆزیسیۆنی  نێوان  هاوهەڵوێستیی  درووستبوونی  بۆ 
پێشکەوتنخوازی کورد و ئێرانی لە نێوخۆ و دەرەوەی وڵات، 
لە پێگەی دامەزرێنەری کۆماری کوردستان و میراتگری ئەم 
دەسکەوتە مێژوویی و نەتەوەییەدا، وەک هەمیشە خۆی بۆ 
وەدیهێنانی ئامانجەکانی کۆماری کوردستان و بەردەوامی 
و بەرینترکردنەوەی بزووتنەوەی کوردستان بە بەرپرسیار 

دەزانێ.
لە یادی ٧٨ ساڵەی ڕاگەیاندنی کۆماری کوردستاندا وێڕای 
سەرجەم  و  کوردستان  خەڵکی  کۆمەڵانی  لە  پیرۆزبایی 
مافخوازانی ڕێی ڕزگاریی ئێران و کوردستان لە دیکتاتۆری، 
لە  کوردستان،  کۆماری  دامەزرێنەرانی  بۆ  دەنێرین  سڵاو 
سەرووی هەمووانەوە، سەرۆککۆماری کوردستان، شەهید 

پێشەوا قازی محەممەد.

حیزبی دێموکراتی کوردستانی ئێران
ناوەندی بەڕێوەبەری

ئێران دەیەوێ ئەمریکا وەک چۆن ئەفغانستانی
 بەجێ هێشت، هەرێم و عێراقیش بەجێ بێڵێ

ئەندامی  مەولوودی،  مستەفا  کاک  ئاماژە: 
ئیداریی  ناوەندی  بەرپرسی  و  بەڕێوەبەری 
لە  ئــێــران  کوردستانی  دێموکراتی  حیزبی 
خستە  تیشکی  کوردکاناڵ  لەگەڵ  وتووێژێکدا 
سەر لێکەوتەکانی هێرشی مووشەکیی کۆماری 
پێی وایە  بەڕێزیان  هەولێر.  سەر  بۆ  ئیسلامی 
تێرۆریستییەی  ــردەوە  ک و  دەستدرێژی  ئەم 
گوشارخستنە  مەبەستی  بە  ئیسلامی  کۆماری 
سیاسی  هەڵوێستی  گۆڕینی  بۆ  هەولێر  سەر 
حکوومەتی هەرێم بووە کە سەرکەوتوو نابێت. 
ئیسلامی  کۆماری  ــەوەی  ئ لەگەڵ  هــەروەهــا 
ڕابـــردوودا  ساڵی   ٤٥ ــاوەی  م لە  ئەمریکا  و 
بۆ  خۆیان  کێشەکانی  و  ململانێ  توانیویانە 
ڕاستەوخۆ  بەرەوڕووبوونەوەی  لە  خۆبواردن 
مودیرییەت بکەن، بەڵام لە نیهایەتدا ئەم دوو 
وڵاتە لە جێیەک لەگەڵ یەکتری یەکلا دەکەنەوە. 
ئەو  تەوەرێکی  چەند  پوختەی  "کوردستان" 

وتوێژەی بۆ خوێنەرانی دابەزاندوە:

٩٠٠ هەزار دەرچووی زانکۆ لە ئێران بێکارن
ئێران  ئاماری  ناوەندی  ئامارەکانی  نوێترین  بەپێی 
لە پاییزی ئەمساڵدا ٤٢.٨ لە سەدی بێکاران لە ئێران، 
دەرچووانی زانکۆکان بوون. بەپێی ئەو ئامارە ڕیژەی 
بێکارانی ژن لەچاو پیاوان و هەروەها لە شارەکان بە 

بەراورد لەگەڵ گوندەکان زیاتر بووە.
لەلایەکی دیکەوە ڕێژەی ئەو کەسانەی کە پلەکانی 
خوێندنی زانکۆیان تەواو کردوە تەنیا ٢٧.٥ لەسەدی 
داتاکانی  بەپێی  ئــێــران دایــە.  لە  کــارکــەر  حەشیمەتی 
ــەســەدی کــەســانــی خــاوەن  نــاوەنــدی ئــامــار ١١.٤ ل
بڕوانامەی باڵا بێکارن کە ئەم ڕێژەیە لەنێو ژنان و 
شارەکان لەچاو پیاون و گوندەکان بەرزترە. هەروەها 
پلەی  لە  خوێندنیان  کە  کەس  هــەزار   ١١٠ لە  زیاتر 

دوکتۆرادا تەواو کردووە بێکارن.
 ٢ لە  زیاتر  ئێستادا  لە  دەڵێن  ڕەسمییەکان  ئامارە 
میلیۆن و ٣٠٠ هەزار کەس لە ئێران بێکارن کە ٧٠ 
تا ٣٥  لە لاوانی تەمەن ١٨  لەسەدی ئەو حەشیمەتە 
ساڵ پێک هاتووە. هەروەها لە چوار ساڵی ڕابردوودا 
٣ میلیۆن و ٥٠٠ هەزار کەس لە کەسانی بێکار کە لە 

بێکارانی  ڕێزبەندنی  لە  بێهیوابوون،  کار  دۆزینەوەی 
ئێستادا هەژمار نەکراون.

کە  حاڵێک دایە  لە  ئامارە ڕەسمییە  ئەو  ڕاگەیاندنی 
ئێران  کاری  وەزیــری  جێگری  پێش  لەوە  ساڵ  دوو 
 ١٤ و  بێکارن  ئــێــران  لــە  کــەس  ملیۆن   ٩ گوتبووی 
نییە. مەحموود کەریمی  میلیۆنیش کاری گونجاویان 
بەیرانوەند، لە سەردانێکی بۆ سنە و لە کۆبوونەوەی 
پارێزگایەدا  ئەو  کــاری  هەلی  رەخساندنی  گرووپی 
کە  گوتبووی  کارەساتبارە  دۆخــە  لەو  باس  وێــڕای 
بۆ  هەوڵدان  لە  کەس  هــەزار   ٨٠٠ و  میلیۆن  شەش 

دۆزینەوەی کار بەتەواوی بێ هیوا بوون.
هەر بەپێی راپۆرتی ناوەندی ئاماری ئێران، رێژەی 
بێکاری لە پارێزگاکانی وەکوو کرماشان، لوڕستان و 
سنەدا لەنێوان ٢٪ هەتا نزیکەی ٤٪ کەم بووەتەوە، کە 
بە بڕوای کارناسان ئەمە دەتوانێ هۆکارەکەی تەنیا 
بێهیوابوونی خەڵک لە گەڕان بۆ کاری دڵخواز بێت، 
ئاماری  ئەگینا  ئابووری؛  ڕەوشی  باشتربوونی  نەک 

بێکاری لە دەوڵەتی ڕەئیسی دا ڕێکۆردی شکاندوە.

درێژەی بەیاننامە

هەڵبژاردنەکانی مەجلیس 
بکەینە دەرفەتێک بۆ ]نا[وتنەوە 

بە کۆماری ئیسلامی
دوازدەهــەمــیــن  ئەمساڵ،  ڕەشــەمــمــەی  ١١ی 
کۆماری  مەجلیسی  هەڵبژاردنەکانی  خولی 
ئیسلامیی ئێران بەرێوە دەچێت. لە ٢٥ هەزار 
کەسی خۆبەربژێرکردوو، ١٤ هەزار کەسیان 
لە لایەن شورای نیگانانەوە ڕەدی سەڵاحییەت 
ــە لــەنــێــویــانــدا چــەنــدیــن کـــەس لە  ــراون ک کــ
کە  دەبیندرێ  مەجلیس  ئێستای  نوێنەرانی 

زۆربەشیان کەسانی سەر بە ڕەوتی ناسراو بە 
"اصلاح طلب" و "اعتدال گرا"ن.

ئەم هەڵبژاردنە هەم بۆ ڕێژیم و لایەنگرانی و هەم بۆ خەڵک و لایەنە 
ئازادیخوازەکانی وڵات جێی سەرنج و گرینگی پێدانە. بەتایبەت دوای 
شۆڕشی ژینا و بەرینتربوونی مەودای نێوان خەڵک و دەسەڵات 
تاقیکاری و مەیدانێکی دیکەی  ئەم پرسە سیاسییە، وێستگەیەکی 
دیکتاتۆری کۆماری  ڕووبەڕووبوونەوەی خەڵک دژ ە دەسەڵاتی 
ئیسلامییە. بۆیە خامنەیی لە دوو قسەکردنیدا تا ئێستا بەداماوییەوە 
ئێران  ئیسلامیی  کۆماری  پاراستنی  "بۆ  کــردوە  خەڵک  لە  داوای 
تەنانەت جاری دووهەم کە  لە هەڵبژاردنەکان دا بەشداری بکەن". 
و  هەڵبژاردنەکان  لە  خەڵک  بەشدارینەکردنی  بە  دەرکی  وێدەچێ 
هەروەها هاوهەڵوێستیی لایەنە سیاسییەکانی نێوخۆ لەگەڵ خەڵک 
بەشداری  "ئـــەوەی  گوتی:  هــەڕەشــەوە  بە  ئەمجارەیان  کـــردوە، 

لەهەڵبژاردنەکاندا نەکات، دوژمنی نیزامی کۆماری ئیسلامییە".
بەڵام ئەوەندەی پێوەندی بە هەڵوێستی خەڵک و ڕەفتاری چین و 
توێژەکانی کۆمەڵگەوە هەبێت، لەگەڵ ئەوەیکە مەجلیسی کۆماری 
و  نەبووە  ڕاستەقینەی خەڵک  نوێنەرانی  ئێران شوێنی  ئیسلامیی 
مافخوازانەی  بزووتنەوەی  ئێستای  هەلومەرجی  لە  لانیکەم  نییە، 
بەتایبەت بەدوای ڕووداوەکانی  خەڵک دژبە کۆماری ئیسلامی  و 
ئەم  تەواوەتیی  لە  تێپەڕبوون  بە  خەڵک  ڕابـــردوودا،  یەک ساڵی 
و  بێ خاسییەتە  مەجلیسە  ئەم  ماهییەتی  لە  بیر  نەتەنیا  ڕێژیمە، 
نوێنەرە هیچ لەدەست نەهاتووەکانی ناکاتەوە، بەڵکوو بە نەچوونە 
بە  ]نا[ گوتن  لە کەمپەینی  سەر سندوقەکانی دەنگدان، بەشداری 

ڕێژیمی کۆماری ئیسلامی ئێراندا دەکات.
یەک ساڵ  ماوەی  لە  بەتایبەت  ئێران  ئیسلامیی  کۆماری  و  خەڵک 
مەسەلەی  ژینادا،  ڕەوتــی شۆڕشی  لە  و  ڕابــردوو  مانگی  وچەند 
خۆیان لەگەڵ یەکتر یەکلا کردۆتەوە. ڕێژیم بە هێرش و پەلاماری 
بەڕێوەبردنی سیاسەتی  و  بۆ سەر شەقامەکانی وڵات  دڕندانەی 
حوکمی  داسەپاندنی  ئەشکەنجە،  گرتن،  سەرکوت،  ڕەشەکوژی، 
ناداتە  قورس و لەسێدارەدان، وەک هەمیشە سەلماندی کە گوێ 
پیلانی  بە  ناڕەزایەتییەکانیان  و  خەڵک  داخوازییەکانی  و  ویست 
بەتایبەت  "استکبار جهانی" دەزانێت. بەرەی خەڵکیش  دوژمنان و 
نەسڵی نوێی کۆمەڵگەی ئێران بە سەرجەم چین و توێژ و پێکهاتە 
و  "مــەرگ  درووشمەکانی  بەرزکردنەوەی  بە  نەتەوەییەکانیەوە، 
"اصلاح  و  ئێران"  ئیسلامیی  کۆماری  بۆ  "نەمان  و  دیکتاتۆر"  بۆ 
طلب، اصولگرا، دیگە تمامە ماجرا"، کۆتا قسەی خۆیان لەگەڵ ئەم 
لەم  بەشداریکردن  بۆ  خەڵک  گەڕانەوەی  کەوایە  کــردوە.  ڕێژیمە 

هەڵبژاردنانە هیچ مانا و مەفهومێکی نییە و نابێت.
دەسەڵاتی  کەرەسەیەکی  هەموو  کە  ئێران  ئیسلامیی  کۆماری 
لەدەست خۆیدا قەبزە کردوە و هیچ ڕێگایەکی بۆ دەربڕینی دەنگ 
و ڕەنگی جیاوازی خەڵک نەهێشتۆتەوە، لەم هەڵبژاردنانەدا ئەوەی 
زۆری بۆ گرینگ بێ، پێشاندانی ئاپۆڕای بەشداریی خەڵک لەسەر 
سندوقەکانە، نەک ئەوەی لە ئاکامی دەنگدانی خەڵکدا چ کەسێک ڕێی 
دەکەوێتە مەجلیس. چونکی ئەوەی شوڕای نیگابان بۆ کاندیدبوون 
هێشتوویەتەوە، فەرق ناکات کێیان لەسەر کام کورسیی مەجلیس 
خەڵکی  ئــەوەنــدەی  شانۆگەرییەش  ئەم  نیشاندانی  بۆ  دابنیشێ. 
گوێ لەمست و دەستوپێوەند هەیە کە لە چەند شوێنێک کامێرایان 
لەسەر زووم بکات و مەشرووعیەتی نەبووی خۆی پێوە نیشان 
بدات. کەوابوو مەبەستی لە نەچوونە سەر سندوقەکانی دەنگدان، 
دەبێ لە بازنەیەکی بەرفراوانتری هەڵوێست گرتنی خەڵکدا ببیندرێ 

و لێکدانەوەی بۆ بکرێ.
بۆ ئەم مەبەستە کۆمەڵانی خەڵکی ئێران بە هەموو پێکهاتە مەزهەبی 
لە  ئۆپۆزیسیۆن  بــەرەی  سیاسییەکانی  حیزبە  نەتەوەییەکان،  و 
مەدەنییەکانی  ڕێکخراوە  بەتایبەت  و  وڵات  دەرەوەی  و  نێوخۆ 
نێوخۆی وڵات پێویستە لە جووڵەیەکی جەماوەریی یەکگرتووانەدا، 
"تێپەڕین  نــێــوەرۆکــی  بــە  هــاوبــەش  پەیامێکی  هەڵگرتنی  وێـــڕای 
دەنگدان،  سندوقەکانی  نەچوونەسەر  بە  ئیسلامی"،  کۆماری  لە 
پێویستە  پێوەندییەدا  لەم  بگرنەبەر.  چــالاک  بایکۆتی  سیاسەتی 
لە  کەڵک وەرگرتن  وەک  ڕێژیم؛  جۆراوجۆرەکانی  پیلانە  وریــای 
بەمەبەستی  و...  مەزهەبی  و  تایفەگەرایی  عەشیرەیی،  هەستی 
و  دوبەرەکی  نــەدرێ  ئیزن  و  بین  هەڵبژاردنەکان  بازاڕگەرمیی 
مەبەستە  ئەم  بۆ  خەڵکەوە.  ڕێزەکانی  نێو  بخرێتە  بەرەکی  چەند 
دەکرێ تۆڕە کۆمەڵاتییەکان ببێتە ئامرازێکی بەکەڵک و یارمەتیدەر 
و  سیاسەت  لەقاودانی  چۆنیەتیی  لەسەر  بیروڕاگۆڕینەوە  بۆ 
وریای  پێویستە  دیسان  پێوەندییەدا  لەم  هەر  ڕێژیم.  پیلانەکانی 
پیلانەکانی هێزی سایبێریی ڕێژیم و ژوورە ڕەشەکانی پیلانگێرێ 
پێکهاتە  نێو  لە  بین کە یەکگرتوویی چالاکانی سیاسی و مەدەنی 

جیاوازەکان و بۆچوونە سیاسییەکان، تێک نەدەن.
با لەم دەرفەتە )هەڵبژاردنەکانی مەجلیسی ڕێژیم( کەلک وەربگرین 
لە  خۆمان  یەکگرتوویی  نیشاندانی  ــڕای  وێ دیکە  جارێکی  بۆ  و 
هەموو ئاستەکانی نێوخۆ و دەرەوەی وڵات، حیزبە سیاسییەکان، 
کۆمەڵگەی مەدەنی و سەرجەم کۆمەڵانی خەڵکی ئێران، قۆناغێکی 
و  دەســەڵاتــی خۆسەپێن  بــە  گوتن  ــا[  ]ن و  بــەرەنــگــاری  لــە  دیکە 
نادێموکراتیک و دیکتاتۆری کۆماری ئیسلامیی ئێران، تۆمار بکەین.

سمایل شەرەفی لە  ئــەوســاڵ  ڕەشــەمــەی  مانگی  ١١ی  لــە 
ئێران دوو هەڵبژاردن بۆ دیاریکردنی خولی 
ئیسلامی  شــوڕای  مەجلیسی  دوازدەهــەمــی 
خوبرەگانی  مەجلیسی  شەشەمی   خولی  و 

ڕێبەری بەڕێوە دەچێ. 
دەسەڵاتدارانی کۆماری ئیسلامیی ئێران لە 
حالێکدا دەیانهەوێ ئەو هەڵبژاردنانە بەڕێوە 
هێشتاش  ژێردەسەڵاتیان  ئێرانی  کە  بــەرن 
ژینا  ڕاپەرینی  ناڕەزایەتییەکانی  تین وتاوی 
بەتەواویی  ئازادی"  ژیان،  "ژن،  بە دروشمی 
کۆمەڵگەدا  ناخی  لە  مانایە  بەو  دیــارە،  پێوە 
دەسەڵاتداریی  شێوازی  لە  ناڕەزایەتییەکان 
ــاری ئــیــســلامــی لـــە هــەمــوو  ــۆمـ ــی کـ ــزام ــی ن
ڕوویەکەوە لە پەرەئەستاندن دایە و ناوچەکە 
تێپەر  میژووییدا  هەستیاری  قوناغێکی  بە 

دەبێ.
ــاری ئــیــســلامــی  ــ ــۆم ــ دەســــەڵاتــــدارانــــی ک
ناڕەزایەتییەکانی  بە  هەستیان  ــەتــەواوی  ب
ترسیان  بــەتــەواوی  و  کــردوە  کۆمەڵگە  نێو 
و  هەیە  ناڕەزایەتییەکان  لە سەرهەڵدانەوەی 
بۆیە  دیارە.  گوفتاریانەوە  و  کردار  بە  ئەوە 
و  ئەمنییەتی  و  نیزامی  تــوانــای  هەموو  بە 
لەلایەک  کۆمەڵگەدا  نێو  لە  ترس  خوڵقاندنی 
و بە هەموو توانای تەبلیغی و ڕاگەیاندنیان 
ئێران  خەڵکی  دەیانهەوێ  دیکەوە  لەلایەکی 
هان بدەن ڕۆژی ١١ی ڕەشەممەی ئەوساڵ 
لەو  و  دەنــگــدان  سندووقەکانی  ســەر  بچنە 
نیشاندانی  بە  ــەوەدان  ئ هەوڵی  لە  ڕێگایەوە 
ــک لــەســەر ســنــدووقــەکــانــی  ــۆڕای خــەڵ ــاپـ ئـ
لە  هەم  و  ئێران  نێوخۆی  لە  هەم  دەنگدان 
دەروەی ئێڕان تەبلیغی ئەوە بکەن کە نیزامی 
تەبلیغاتی  بەپێچەوانەی  ئیسلامی  کۆماری 
لە  ئەمنی  و  سیاسی  سەقامگیری  دوژمـــن 
نێوخۆیدا هەیە و ئەو خەڵکە زۆرە کە لەسەر 
سەلمێنەری  ئامادەن  دەنگدان  سندووقەکانی 

ئەو ڕاستییەن.
ــی  ــە ســەردەم ــە ســـەردەمـــی ئــێــســتــادا ک ل
پێوەندیی دیجیتاڵی و تەقینەوەی زانیارییەکانە، 
دنیا بە ڕادەیەک لەسۆنگەی ئەو کەرەسانەوە 
بڵێین کەم  کــە دەتــوانــیــن  بــۆتــەوە  بــچــووک 
ــاداری  ــاگ ــاون کــە بــەخــێــرایــی ئ کــۆمــەڵــگــە مـ
ڕووداوەکانی سەر گۆی زەوی نەبن و هەر 
ئەوە وای کردوە فەرهەنگ و کولتوورەکان 
و تەنانەت شێوازی حکوومەتداری بەخێرایی 
دیکە  کۆمەڵگەیەکی  بۆ  کۆمەڵگەیەکەوە  لە 
داخستنی  حــاڵــەتــەدا  لــەو  و  بــگــوازرێــتــەوە 
هیچ  پێشوو  سەدەکانی  وەک  سنوورەکان 
و  نەبووە  ڕەوتــە  ئەو  لەسەر  کاریگەرییان 

نابێ. 
زۆربەی وڵاتانی پێشکەوتوویی سەردەمی 
بــەڕێــوە  دێــمــوکــراتــیــک  ــوازی  بــە شــی ئێستا 
دەچن و بنەمای سیستمی سیاسییان لەسەر 
ئازادانە  هەڵبژێرانی  و  هەڵبژاردن  پرۆسەی 
پرۆسەی  بەپێی  وڵاتــانــەدا  لــەو  ــەزراوە.  ــ دام
لەلایەن  ــەت  دەوڵ بەڕێوەبەرانی  هەڵبژاردن 
خەڵکەوە هەڵدەبژێردرێن ولە هەمان کاتیشدا 
خەڵکدا  بەرانبەر  لە  دەوڵــەت  بەڕێوەبەرانی 
بە  نیزامانەی  لەو  بۆیە  ــن.   دەب بەرپرسیار 
شێوەی دێموکراتیک بەڕێوە دەچن و پابەندن 
هەوڵیان  هەموو  دێموکراسیی  بنەماکانی  بە 
ئەوەیە کە پرۆسەی هەڵبژاردن بە باشترین 

شێوە بەڕێوە بچێت. 
لە  یەکێک  کــرا  بــاس  پێشتر  ــەروەک  ــ ه  
بە  ــارەت  ســەب خەڵک  دەربــڕیــنــی  ڕێگاکانی 
ئەو  بەدیهاتنی  و  ئامانجەکانیان  و  ویست 
دێموکراتیکدا  وڵاتــانــی  ــە  ل ئــامــانــجــانــەیــان 
کە  تاکێک  هەر  بۆیە  هەڵبژاردنە.  پرۆسەی 
دێموکراتیکدا  و  پێشکەوتوو  ــی  ــان وڵات لــە 
چالاکانە  دەزانـــی  خــۆی  ئــەرکــی  بــە  دەژی 
بۆ  بکا  بەشداری  هەڵبژاردندا  پرۆسەی  لە 
دەنگدانەوە  سندووقەکانی  ڕێگای  لە  ئەوەی 
کاریگەریی هەبێ لەسەر چارەنووسی خۆی 
ئابووریی  و  پرسە سیاسیی  و  وڵاتەکەی  و 

وکۆمەڵایەتییەکانی کۆمەڵگەکەی.
بڵێین  دەتوانین  دیــکــەوە  ڕوانگەیەکی  لە 
کــە پــرۆســەی هــەڵــبــژاردن لــە هــەر وڵات و 
بەڕێوە بچێ، بە جۆرێک  نیزامێکی سیاسیدا 
ئەو  لە خەڵکی  نــەزەرخــوازی  جــۆرەکــان  لە 

کە  وڵاتە  ئەو  سیاسیی  نیزامی  بە  سەبارەت  وڵاتەیە 
زۆر  بەشداریکردنی  و  دەکا  نوێنەرایەتی  دەوڵەتێک 
کاریگەریی  هەڵبژاردندا  پرۆسەی  لە  خەڵک  کەمی  و 
دەوڵەتە.   و  نیزام  ئــەو  مەشروعییەتی  لەسەر  هەیە 
نیشاندەری  لایەک  لە  هەڵبژاردن  دیکە  واتەیەکی  بە 
لەلایەکی  و  کۆمەڵگەیە  فەرهەنگی  و  سیاسیی  پێگەی 
شیوازی  هەڵسەنگاندنی  بۆ  باشە  بەڵگەیەکی  دیکەوە 
بەکورتی  کــۆمــەڵــگــەدا.    لە  دەســـەڵات  دابەشکردنی 
لە  خەڵک  نەکردنی  و  بەشداریکردن  بڵێین  دەتوانین 
نارستەوخۆ  چ  ڕاستەوخۆ  چ  هەڵبژاردندا  پرۆسەی 
کاریگەریی ڕاستەوخۆی دەبێ لەسەر ژیانی سیاسیی 
و فەرهەنگی، ئەو کۆمەڵگەیە و سیستمی  دەوڵەتداریی 

ئەو وڵاتە. 
کۆماری  نیزامی  دەسەڵاتدارەتیی  ساڵە   ٤٥ بــەڵام 
ئیسلامی پێچەوانەی سیستمی دێموکراسی رەفتاریان 
کردوە و لە پرۆسەی هەڵبژاردن تەنیا وەک ئامرازی 
بۆیە  وەرگرتوە.  کەلکیان  ڕێژیم  بە  مەشروعییەتدان 
نیزامی  لە  هەڵبژاردنەکان  کارنامەی  بە  چاو  ئەگەر 
لەگەڵ  جار  دەبینین  دەخشێنین،  ئیسلامیدا  کۆماری 
هەڵبژاردندا  لە  خەڵک  بەشداریکردنی  ــژەی  ڕێ جــار 
دەســەڵاتــدارانــی  کــە  بەچەشنێک  خــــوارێ،  هــاتــۆتــە 
کۆماری ئیسلامی لەو دوو هەڵبژاردنەی قەرارە ١١ی 
ڕەشەممەی ئەوساڵدا قەرارە بەڕێوە بچێ، بە تەواوی 
بەربڵاوی  بایکۆتی  خەڵک  کە  نیشتووە  ڕێ  ترسیان 

هەڵبژاردنەکان بکەن.
ــیــگــومــان بــەشــداریــنــەکــردنــی خــەڵــک لــەلایــەک  ب
لایەکی  ولــە  ژینایە  ڕاپەڕینی  بــەردەوامــی  نیشانەی 
و  سیاسیی  مەشروعییەتی  لێ ئەستاندنەوەی  دیکەوە 
دەوڵەتدارییە لە نیزامی کۆماری ئیسلامی. بە واتایەکی 
دی بەشداری نەکردنی خەڵک لەو دوو هەڵبژاردنانەدا 
سەڵمێنەری ئەو ڕاستییە دەبن کە خەڵکی ئێران باوەڕ 
و متمانەیان بەو دەسەڵاتە نەماوە و هیچ هێوایەکیان 
بە چاکسازی نێو دەزگای حاکمییەتیش نییە و خەڵکی 
هەموو  ئەو  دەست  لە  بوون  هیلاک  و  ماندوو  ئێران 
کەڵەوەکێشی  بەهۆی  تاران  دەسەڵاتدارانی  قەیرانەی 
وڵاتانی  لــە  ــێــوەردان  دەســت و  دەروە  دنــیــای  لــەگــەڵ 
وەزعییەتی  ئاکامی  لە  و  خۆڵقاندوویانە  ناوچەکەدا 

خوڵقاودا دەبێ خەڵکی ئێران باجەکەی بدەن. 
لە هەر کۆمەڵگەیەکدا پێوانە و هۆکاری جۆراوجۆر 
خەڵک  بــەشــداریــی  ڕادەی  هەڵسەنگاندنی  بــۆ  هەیە 
ئابووری،  هۆکاری  وەک  هەڵبژاردندا،  پرۆسەی  لە 
کە  واتەیە  بــەو  ســـەردەم.  و  زەمــان  یا  و  فەرهەنگی 
وەزعییەتی ئابووری ڕۆڵی هەیە لە بەشداریکردنی خەڵک 
یا شێوازی هەڵسوکەوتی  لە پرۆسەی هەڵبژاردندا و 
ــەڵات لــەگــەڵ خەڵک و ڕێـــژەی دەســتــێــوەردانــی  دەسـ
هــەروەک  کۆمەڵگەدا.  ڕۆژانـــەی  ژیانی  لە  دەســەڵات 
ســەردەمــی  ئێستا  ســەردەمــی  ــرا  ک ــاس  ب پێشتریش 
ئەلکترۆنییە  و  دیجیتاڵی  دنیای  پێشکەوتنی  شۆڕشی 
ئێران بە دوای  لە  پێگەیشتووی ئێستا  ونەسلی لاوی 
و  ڕەوزە  و  دەگەرێن  سەردەمیانەدا  و  خۆش  ژیانی 
ڕەوزەخوانی و دەسەریەک کردنەوەی چیرۆکی سەیر 
و سەمەری ڕابردوو و قارەمانسازی لە کەسانێک کە 
ناتوانی  نەبووە  ئێران  خەڵکی  بۆ  خێروبێرێکیان  هیچ 
بێنێ.  تازە لاوانە وەدی  ئەو  ئارەزووەکانی  و  ئامانج 
و  ئاڕمانگەران  و  ئیدەئالیست  نەوەیەکی  نەسڵە  ئەو 
دەسەڵاتدارەتییان  ئەزموونی  و  ڕێژیم  سیاسەتەکانی 
ناتوانێ قەناعەتیان پێ بێنێ و پێشینەی خۆپێشاندان و 
ناڕەزایەتییەکانی یەک دەیەی ڕابردووی دەیسەلمێنێ 

کە بەتەواوی لەو ڕێژیمە تێ  پەڕیون.
مەڕ  لــە  کۆمەڵگە  هەستیاریی  بــە  هەستکردن  بــە 
و  ناوچەکە  ئاڵۆزییەکانی  و  ڕێــژیــم  سیاسەتەکانی 
ژینا،  ڕاپــەڕیــنــی  دوای  ڕێــژیــم  پایەکانی  لــەرزۆکــیــی 

دەسەڵاتدارانی کۆماری ئیسلامی کەوتوونەتە پەلەقاژە 
کە  وەربــگــرن  کەلک  کەرەسەیەک  هــەر  لە  ئــەوەی  بۆ 
نیزامی  بسەلمێنن  جیهان  و  ئێران  گشتی  بیروڕای  بە 
کۆماری ئیسلامی مەشروعییەتی خەڵکیی هەیە و ئەو 
و  دەرەکــی  دەستی  داوە  ڕوویــان  کە  ناڕەزایەتییانە 
دوژمنانی کۆماری ئیسلامی لە پشتە. بێ ئەوەی سرنج 
بدەنە کۆمەڵگەی داڕووخاوی ئێران لە بواری ئابووری 
و فەرهەنگی و داواکارییەکانی خەڵک کە لە سیاسەتی 
بەڕێوەبەری و قانوونەکانی ئەو نیزامە وەزاڵە هاتوون. 
کردوە  ڕاستییە  بەو  دەرکیان  لەمێژە  ئێران  گەلانی 
پرۆسەیەکی  تەنیا  ئێران  لە  هەڵبژاردن  پرۆسەی  کە 
و  وڵات  بــەڕێــوەبــەری  شــێــوازی  لە  هیچ  و  ڕواڵەتییە 
سیاسەتەکانی نیزامی دەسەڵاتدار و ژیان و داهاتووی 
لە  هەڵبژاردن  بەناو  پرۆسەی  چونکە  ناگۆڕێ.  ئەوان 
بەرگی  کە  ئــەنــدازیــاری بــۆکــراوە  پــڕۆژەیــەکــی  ئێراندا 
قانوونیی دەبەر کراوە و بەو شێوە کە دەسەڵات واتە 
دەنگدان  سەندووقەکانی  خوازیاریەتی،  نیزام  ڕێبەری 

وەڵام دەدەنەوە. 
لە  هــەڵــبــژاردنــەکــان  بــەڕێــوەبــردنــی  قــانــوون  بەپێی 
ئامادەکردنی  ئێرانە. واتە  ئەستۆی وەزارەتی نێوخۆی 
ڕاگەیاندنی  و  وبــەڕێــوەبــەری  هــەڵــبــژاردن  پــرۆســەی 
وەزارەتخانەیەیە.  ئەو  ئەستۆی  لە  هەڵبژاردن  ئاکامی 
بە  دیکە  ئۆرگانێکی  بەڵکوو  وانییە،  کردەوەدا  لە  بەڵام 
هەموو  بەسەر  چــاوەدێــری  نیگەهبان  شــوڕای  نــاوی 
پڕۆسەکەدا دەکا و وەزارەتی نێوخۆ لە ڕاستیدا تەنیا 
کە  دەنوێنێ  خۆ  بەباشی  کاتێک  ئەوە  و  کاربەڕێکەرە 
بەپێی قانوونی بنەڕەتی چاو لە دەسەڵاتەکانی شوڕای 

نیگەهبان دەکەی. 
لە ئەسلی ٩١ی ئەو قانوونەدا بۆمان دەردەکەوێ کە 
ئەو مەجلیس یان شوڕایە دەست نێژی ڕێبەری کۆماری 
بەدەنگی  و  ئینتسابییە  ئۆرگانێکی  و  ئێرانە  ئیسلامیی 
خەڵک هەڵنابژێردرێ، بۆیە خۆی لە بەرانبەر خەڵکدا بە 

بەرپرسیار نازانێ. 
ڕاستەقینەی  ڕوخــســاری  بـــەتـــەواوی  ئــەوکــاتــەش 
دەردەکــەوێ  نیزامەدا  لەو  هەڵبژاردن  بەناو  پرۆسەی 
کۆماری  بنەڕەتیی  قانوونی  ٩٩ی  ئەسلی  بەپێی  کە 
نیگەهبان  ــواڕی  شـ سەڵاحییەتی  ــێــران   ئ ئیسلامیی 
تەفسیری  ئەویش  کە  کــراوە  دیــاری  ڕەها  بە شێوەی 
ئەسل و بەندەکانی قانوونی بنەڕەتی و لە هەمان کاتدا 
هەموو  بەسەر  چــاوەدێــری  )استصوابی(  شێوەی  بە 
هەڵبژاردنەکاندا دەکا، بێجگە لە هەڵبژاردنی شوڕاکان. 
بەوەش هەر کەس و لایەنێک شوڕای نیگەهبان بیهەوێ 
لە پرۆسەی هەڵبژاردندا بەهاسانی ڕیگای سەرکەوتنی 
ئیستسوابییە  چاوەدێرییەکەی  چونکە  دەکا.  خۆش  بۆ 
ئۆرگانی  بــڕیــارەکــانــی  ئیستسوابیدا  ــری  چــاودێ ــە  ول
چاوەدێر بنبەڕ و کۆتایین و لە هیچ ئورگانێکی دیکەدا 
ناتوانرێ تانەی لێ بدرێ. واتە تەئیدی سەڵاحییەت یا 
ئەستۆی  لە  ئێستا  کە  بەربژێرێک  سەڵاحییەتی  رەدی 
شوڕای نیگەهبانە لە هیچ حاڵەتدا تانەی لێ نادرێ و لە 
بارودۆخێکی وادا ڕوونە شوڕای نیگەهبان کێ ڕەدی 

سەلاحییەت و کێ تەئیدی سەڵاحییەت دەکا. 
لە  هەڵبژاردن  پرۆسەی  پێودانگەکان  هەموو  بەپێی 
سالم  پرۆسەیەکی  ناتوانێ  ئیسلامیدا  کۆماری  نیزامی 
بێت و ئەو ئاکامە بە دەستەوە نادا کە خەڵک لە ڕیگای 
سندووقەکانی دەنگدانەوە بتوانن لانی کەمی ئاڵوگۆر لە 
شێوەی ژیانی ئابووری و سیاسیی خۆیاندا پێک بێنن. 
بەڵام پێچەوانەکەی نەچوون بۆ سەر سندووقی دەنگدان 
هەڵبژاردنەدا  دوو  لــەو  خەڵک  بەشداری نەکردنی  و 
دەتوانێ یارمەتیدەر بێ بۆ بەرەوپێشبردنی ئامانجەکانی 
ڕاپەرینی گەلانی ئێران و سەرەتایەکی بەگوڕ بێت بۆ 
گۆڕینی سیستمی سیاسیی و دەوڵەتداری لە ئێراندا.      

عومەر باڵەکی

هەڵبژاردن لە ئێرانی ژێر دەسەڵاتی ڕێژیمدا

ولە  ژینایە  ڕاپەڕینی  بەردەوامی  نیشانەی  لەلایەک  خەڵک  بەشداری نەکردنی  بیگومان 
لایەکی دیکەوە لێ ئەستاندنەوەی مەشروعییەتی سیاسیی و دەوڵەتدارییە لە نیزامی کۆماری 
ئیسلامی. بە واتایەکی دی بەشداری نەکردنی خەڵک لەو دوو هەڵبژاردنانەدا سەڵمێنەری ئەو 
ڕاستییە دەبن کە خەڵکی ئێران باوەڕ و متمانەیان بەو دەسەڵاتە نەماوە و هیچ هێوایەکیان بە 

چاکسازی نێو دەزگای حاکمییەتیش نییە

ــەی  ــمـ ــەمـ ــه  ڕەشـ ــ ل
پــاش   ،١٢٩٩ ســاڵــی 
کودتایه کی نیزامی که  
به  یارمه تیی ئینگلیس 
میرپەنج  ڕەزا  کـــرا، 
نێو  دێته   ــان(  )ڕەزاخـ
ســـەرەتـــا  و  نــــــاوان 
شەڕ،  وەزیـــری  وەک 
پاشان سەرۆک وەزیران و دواجار لە ساڵی 
١٣٠٤ـی هەتاوی له  تاران تانجی پاشایەتیی 
له سه ر نا و زنجیره ی "پەهله وی"ی ڕاگه یاند. 
ناوبراو له  سه ره تای گەیشتن بە دەستەڵات  
هه موو  بێ بەزەییانەی  سەرکوتی  هه وڵی 
دا  نەتەوەییانەی  بزووتنه وە  و  بــزاڤ  ئه و 
که  بۆ گەیشتن به  مافی خۆیان لە ڕوانگه ی 
بــۆ سەر  مەترسی  هــۆی  ــه   ــوون ده ب شـــاوە 
سمکۆ،  جووڵانه وه ی  وه ک  دەستەڵاتەکەی ، 
حه مه ڕه شیدخانی  جافرسوڵتان،  ڕاپەڕینی 

بانه ، مه لا خه لیلی گۆره مه ری و...
نەتەوەیی،  شوێنەواری  لەنێوبردنی  بۆ 
مێژوویی و کولتووریی ئەم گەلانە پلانێکی 
تۆکمه  و درێژخایەنی نامەدەنی خرایە گەڕ کە 
مەبەستی تواندنەوەی گەلانی غەیری فارس 
بوو. هێرش و هەڕەشە، گرتن و ئەشکەنجە، 
ڕاوەدوونــان و تاراندن بە شێوەی کردەی 
چڕ و نووسین و چه واشه کاری له  مێژووی 
کۆن و نوێ، گۆڕینی ناوی شار و گوندەکان، 
و  نەتەوەییەکان  ڕێوڕەسمە  قەدەغەکردنی 
داتاشین  شــۆره ت،  دانانی  نەتەوەیی؛  جلی 
ــران" بــۆ ئه و  ــێ و بــەســەردابــڕیــنــی نـــاوی "ئ
سیاسەتێکی  وەک  هەمــوو  و...  جوگرافیایه  
نەرم بۆ ئەوەی نیشان بدرێ، لە ئێراندا تاقە 
نه ته وه یه ک هەیە، ئەویش قه ومی فارسە )که  

ئێستا پێی ده گوترێ نه ته وه ی ئێران(. 
جیهانیی  شـــه ڕی  ده ستپێکردنی  دوای 
دووهه م، وڵاتی ئێران بێ لایه نیی خۆی له و 
هۆکاری؛  دوو  به   به ڵام  ڕاگه یاند،  شــه ڕه دا 
ده گه ڵ  ئێران  سنووره کانی  به ربڵاوبوونی 
ــی  ــوون ــرب یــەکــیــەتــیــی ســوڤــیــه ت و، ده رگــی
بێ لایه نییە  ئــه م  ئالمان  ده گـــه ڵ  سۆڤییەت 
بووە دەرفەت هەتا سپای "هاوپه یمانان" به 
 پاساوی هەبوونی سیخوڕە سەربازییەکانی 
ئالمانی له  ئێران، بڕیار بدەن له  کۆریدۆڕی 
ئێران که ڵک وه رگرن، هه ربۆیه  ئه و هێزانه  له  
٢٥ی ئوتی ١٩٤١  لە باشوور و باکوورڕا 
هێرشیان کردە سەر ئێران و داگیریان کرد. 
هاوپه یمان  وڵاتــانــی  گــوشــاری  بە  ڕزاخـــان 
هێنا  ده سته ڵات  له   وازی  بریتانیا  به تایبه ت 
کــوڕه کــه ی  گەیشتن  ئاکامه   بــه و  دوایـــە  و 
ــه  جــێــگــره وه ی  ــه ڕەزا( ک ــ ــه م ــ ڕەزاخـــــان )ح

پێشووشی بووە، بکه نه  شای ئێران.
جیهانیی  شـــه ڕی  کــۆتــایــیــهــاتــنــی  دوای 
دووهه م، سپای بریتانیا به پێی ڕێککه وتنێک 
ده گه ڵ ئێران، ئه و وڵاته ی چۆل کرد، به ڵام 
ئه و  سۆڤیەت  ســـووری  سپای  هێزه کانی 
ڕێککه وتنه یان لا په سه ند نه بوو و له و وڵاته  
و  ئازه ربایجان  ناوچه ی  دوو  هه تا  مانه وه  
خۆیان  سه ربه خۆی  ده وڵــه تــی  کوردستان 

ڕاگه یاند.
ئەگەر دوای شەڕی یەکەمی جیهانی و لە 
گرێبەستی "وەرسای"دا هەموو ئەو گوشار 
چەوساندنەوانەی  و  بێگاری  و  زەخــت  و 
وڵاتانی هاوپەیمان بەسەر ئاڵمانیان داسەپاند 
حکوومەتی  لە  خۆی  دواتــر  ئاکامەکەی  و، 
دەمێک  کــە  دیــتــەوە  هیتلێریدا  فاشیستیی 
شێوازە  بەو  ئیتالیا  لە  موسولینی یش  بوو 
ئەگەر  واتـــە  دەکـــرد؛  حوکمی  تۆتالیتەرە 
و  ئالمان  و  فەرانسە  گــوشــاری  بەرهەمی 
ئۆتریش کە خرابووە سەر ڕۆسەیەی دوای 
دژکردەوەیەکی  بە  بەرامبەردا  لە  ناپێلئۆن، 
ڕۆژئاوایی؛  لیبراڵیزمی  لەبەرامبەر  هزری 
کۆمۆنیستی شۆڕشگێڕانە گوورا و زۆرێک 
ــاقــاری شــۆڕش،  ئ بــە  ــانــی جیهانی  لــە وڵات
تــونــدوتــیــژی، شـــەڕی نــاوخــۆیــی، ئــاڵــۆزی، 
ئاکامدا  لە  برد و  داڕمــان و بێ سەروبەری 
شەڕی  دوای  ئالمانی  سەر  بۆ  زەختەکان 
و  فاشیست  هیتلەری  جیهانییش،  یەکەمی 
دوژمنی مرۆڤایەتی سەری  هەڵدا، سرووشتیه  
له هه مبه ر ئه و هەمووه  زوڵم و غه درەی لە 
دژکـــرده وه  هه بێ؛  ــوو  دەب دەکــرا  کوردیش 
و  مەدەنی  کردەوەیەکی  چەشنی  لە  بــەڵام 

پێشکەوتوو.
ده رفه ته ی  ئه و  دووهه م  جیهانیی  شه ڕی 
ــه بــوونــی  ــا  لـــه  ن ــ بـــۆ کــــورد ڕه خـــســـانـــد ت
له   هــەراوی شا  و  ده سته ڵاتی سەرکوتگەر 

ڕۆژهــه ڵاتــی  نــاوه نــدی  به تایبه ت  ناوچه که  
ــه ی کــورد  ــزاڤــی مــافــخــوازان ــان ب کــوردســت
جارێکی دیکە بە وێڕژێنێکی نوێ و ناوازە 
ناوچەکە سه رهه ڵده نه وه . سەرەتا  لە ئاست 
کۆمەڵێک   ١٣٢١ گــەلاوێــژی  ٢٥ی  ڕۆژی 
"ک.ژ.ک"،  پێکهێنانی  مــەبــەســتــی  ــە  ب لاو 
ڕێکخراوێکی سیاسی کورد لە باغی حاجی 
دواتر  و  بوونه وه   کۆ  مەهاباد(  )لە  داودی 
هــه تــاویــدا  ــی  ــ بــانــه مــه ڕی ١٣٢٢ـ مانگی  لــە 
کۆبوونەوەیەکی بەرفراوانتر وەک کۆنگرەی 
گــیــرا. کۆمەڵەی  کــۆمــەڵــەیــە  ــەو  ئ یــه کــه مــی 
و  ناسیۆنالسیتی  ڕێــکــخــراوێــکــی  ک.ژ.ک 
سه رجه م  خواستی  و  بوو  نیشتمانپەروەر 
کردبۆوه،   به رز  کوردی  توێژەکانی  و  چین 
ــەر نــهــێــنــی بــوونــی، نــه یــده تــوانــی  ــەب بـــەڵام ل
هەبێت.  بــەرفــراوانــی  جموجۆڵی  به ئاشکرا 
ده ستی  هه نگاوه کانیدا  یه که م  له   بۆیه   هه ر 
کرد.  نیشتمان  گۆڤاری  بڵاوکردنه وه ی  به  
بڵاوبوونەوەی  بە  ساڵدا،  چەند  مــاوەی  لە 
ــە شــه بــه نــگــی  ــاف" لـ ــ ــک ــ ــانـــی "ژێ ــروڕاکـ ــیـ بـ
بە  هیــوا  کوردستاندا  خەڵکی  جەماوەریی 
داهاتــوو په نگی دایــه وه . دواتر ساڵی ١٣٢٤ 
حیزبی دێموکراتی کوردستان لەسەر بنەمای 
فکریی کۆمەڵە دامەزرا و چەند مانگ دواتر 
ئەو حیزبە توانی لە دووی ڕێبەندانی ١٣٢٤، 
مهاباد  لە  کوردی  دێموکراتیکی  کۆمارێکی 
لە  زۆرێــک  بەپێچەوانەی  کە  دابمەزرێنێت 
و  دوای چەوساندنەوە  کە  جیهانی،  گەلانی 
قڕکردن، تۆڵەیان دەکردەوە و وەک دیتران 
کوردستاندا  کــۆمــاری  لــە  ــەوە،  ــووڵایـ دەجـ
مەدەنییەت ڕەگی داکوتا و هەموو پێکهاتەی 
لە  نیشتەجێ  ئایینیی جیاوازی  و  نەتەوەیی 
بەوپەڕی  کوردستاندا  کۆماری  جوغرافیای 

ئاشتی پێکەوە دەژیان.
کۆمەڵەکەدا  مــەرامــنــامــەی  بەندێکی  لــە 
چوار  سەر  لە  ژێکاف  کۆمەڵەی  کە  هاتوە 
مەدەنییه ت  کوردایەتی،  ئیسلام،  کۆڵەکەی 
که واته   نــراوە.  ڕۆ  ئاشتیخوازی  و  ، سوڵح 
ئەو  دوای  کوردستان  بەشەی  لــەو  کــورد 
هەمووە زوڵمەی لێی کرابوو، نەک فاشیزم 
لێ نەکەوتەوە،  تۆڵەی  و  ــاڵان  ت و  شــەڕ  و 
بنەما  وەک  مەدەنییەت  و  ئاشتی  بەڵکوو 
و  ــدن  ــه زران دام به هێزه کانی  ئه ستوونه   و 
فه لسه فه ی وجودیی دامەزرێنەرانی حیزب و 

کۆمار و دۆکترینی داهاتووی لێ هات.
سیاسی- ــزری  ه لــە  مەدەنییەت  مــانــای 
چەمک گەلی  لەگەڵ  پێوەندی  کۆمەڵایەتی، 
وەک شــارســتــانــیــیــەتــەوە هــەیــە، کــەوابــوو 
ــایــەکــی ئــەخــلاقــی  ــەم چــەمــکــە تــەنــیــا مــان ئـ
ئاکاریی  کـــردەی  دەگـــەڵ  بــکــرێ  کــە  نییە 
زاڵ  چەمکێکە  بــەڵــکــوو  هەڵسەنگێندرێ، 
کۆمەڵایەتی  و  سیاسی  سامانی  بــەســەر 
شێوازی  مەدەنییەت  کۆمەڵگەیەک.  هەموو 
جیاوازییەکان  بنەمای  لەهەمبەر  پێوەندی 
پێشوو  چاخەکانی  لە  کە  دژایەتییەکانە  و 
یەکەم  ماددەی  بەپێی  نەدەگیردا.  لێ  ڕێزی 
و دووهەم لە جاڕنامەئ جیهانیی مافەکانی 
مرۆڤدا، هەموو مرۆڤەکان بە ئازادی لەدایک 
بوونە و لە بواری ڕەنگ و ڕەگەز و زمان و 
ئایین و زۆر شتی دیکە شایەنی ئەوەن وەک 
یەک چاو لێ بکرێن و ڕێزیان لێ بگیرێ. ئەو 
جیاوازییانە بە شێوەیەکی بەرامبەرخوازانە 
لەهەمبەر  مرۆڤەکان  واتــە  بکرێن،  دەرک 
بکرێن  سەیر  یــەک  وەک  جیاوازییەکاندا 
کۆمەڵگە  و  تاک  نێوان  پێوەندییەی  ئەو  و، 
دەبێتە مەدەنییەت. زۆرجار ئەو چەمکە وەک 
پێناسە  دێ نشینی  لەبەرامبەر  شارنشینی 
خۆیدا  لەجێی  مانایە  ئــەو  ــەڵام  ب ــرێ،  دەکـ
"مدینە"ـەوە  لە  مەدەنییەت  هەرچەند  و  نییە 
پۆلیس  یان  واتــای شار  بە  ئەویش  دێت و 
لە یەونانی کۆنەوە هاتووە، لێ بەلێ، لێرەدا 
مەدەنییەت بەو مانایە نوێیەیە کە دەستەڵاتی 
یاسا و تەکووزی بەربڵاو لە بەرامبەر فۆڕم 
و بیچمی کۆمەڵگەی عەشیرەیی و سەلیقەیی 

پێک دێت.
وەک  دێموکرات  حیزبی  سەرکردایەتیی 
کوردستان  کۆماری  دامەزرێنەری  حیزبی 
بەردەوام مەدەنییەتییان وەک فەلسەفەیەکی 
نەگۆڕ بەو پێوەرانەی باسمان کرد پاراستوە 
وەک  خەبات  ساڵ   ٨٠ نزیک  بەدرێژایی  و 
ئەرکێکی ئەخلاقی بەڕێوەی دەبەن. ئەم خاڵە 
گرنگە دەکرێ لە سێ قۆناغی جۆراوجۆری 
هاتنەوەی  هەتا  کوردستانەوە  کۆماری  لە 
لە  حیزب،  ڕیزەکانی  نێو  بۆ  قاسملوو  د. 
کردنی  تــێــرۆر  دوای  هــەتــا  قاسملووە  د. 

هاتنە خوارەوە  دوای  لە  و  د.شەرەفکەندی 
لە قەندیل هەتا شۆرشی ژن، ژیان، ئازادی 

دەستنیشان بکرێ.

کوردستان  کۆماری  یەکەم،  قۆناغی 
هەتا د. قاسملوو )١٣٢٤-١٣٤٩(

ــە جــۆرێــک  ــکــاف ب کــاتــێــک کــۆمــەڵــەی ژێ
کوردستاندا  دێموکراتی  حیزبی  لە  خــۆی 
ــیـــزبـــەش بــە  ــەو حـ ــ ــەوە، و ئـ ــتـ ــێـ ــنـ ــوێـ دەتـ
کــەلــک وەرگــرتــن لــە دەرفــەتــەکــانــی ئــارایــی، 
کەواتە  دادەمەزرێنێ،  کوردستانی  کۆماری 
گوورانی کۆمار لە ک.ژ.ک ـەوە بووە و ئەم 
قالبێکدا.  لە  بوون  جەستە  ڕەوتە سێ  سێ 
ئەگە مەدەنییەت وەک ئەستوونێکی کۆمەڵە 
بـــووە، ئــەوە لــە کــۆمــاری کــوردســتــانــدا بە 
لەو  مەدەنییەت  تایبەتمەندییەکانی  کردەوە، 
گیراوە  لێ  ڕێــزیــان  هــەر  نــەک  حکومەتەدا 
ــراوە. دامــەزرانــدنــی  کـ پــێ  کــاریــان  بەڵکوو 
ڕۆژنامە،  و  گۆڤار  دەرکردنی  وەشان خانە، 
و  ژنان  یەکیەتییەکانی  دامــەزرادنــی  شانۆ، 
لاوان، کەلک وەرگرتن لە ماتەوزەی ژنان کە 
هێشتا لە زۆر وڵاتدا باو نەبوو و بە شێوەی 
نەریتی ژن دەچەوسایەوە، باوەڕمەندبوون 
دیالۆگ  بە  پرسەکان  چارەسەرکردنی  بە 
چالاکییە  بــە  ــرەودان  ــ ب لێک تێگەیشتن،  و 
ــتــووری،  ــی زمـــانـــی، کــول ــان ــەجــۆرەک جــۆرب
ڕیزگرتن  خــەدەمــات،  بازرگانی،  هــونــەری، 
لە  ــاواز  ــی ج ئایینی  و  ئـــۆل  و  ــەوە  ــەت ن ــە  ل
لەو  مەدەنییەت  مانایی  تایبەتمەندییەکانی 
سەردە دا بوو کە کوردی خۆرهەڵات، یەکەم 

حیزب و کۆماری مۆدێڕنی دامەزراندبوو.
لە دوای ڕووخانی کۆماری کوردستان و 
لە یەکەم دەرفە تدا هەر بە نەریتی ک.ژ.ک و 
کۆماری کوردستان، لە سەردەمی محەممەد 
موسەدق و دوای ڕاگەیاندنی خۆماڵیکردنی 
حیزبی  مهابادی  کۆمیتەی  نــەوت،  پیشەی 
دێموکرات کوردستان دوای نسکۆی کۆمار 
لە  پشتیوانی  میتینگ  یــەکــەم  بەستنی  بــە 
سەری هەڵدایەوە.  سەرۆک وەزیران  بڕیاڕی 
حەڤدەهەمی  خوڵی  هەڵبژاردنەکانی  لە  یان 
لەو  حیزب  کۆمیتەکانی   )١٣٣١( پارلمان 
دەرفەتە کەمەی بۆ چالاکیی مەدەنی هاتبووە 
بکەن و چوونکە  بەشداری  توانییان  ئاراوە 
کوردستان  دێــمــوکــراتــی  حیزبی  ئــەوکــات 
نەیدەتوانی  و  نــەبــوو  ئــاشــکــرای  خــەبــاتــی 
نوێنەری هەبێ, بەڵام بە پشتیوانی لە دوکتور 
سارمەدین سادق وەزیری بە کردەوە ئەوەی 
ئاکامدا چالاکی  لە  و  کاندیدی حیزب  کردە 
کــورد  تێکۆشەرانی  مــەدەنــیــی  و  سیاسی 
ئەم  دوای  هێنایەوە.  دەنگی  کوردستان  لە 
ــەم  دووه کابینەی  پێکهێنانی  و  ڕووداوە 
لەلایەن موسەدیقەوە، ئەو بۆ پتەوترکردنی 
پێگەی سیاسی کۆمەڵایەتیی خۆی هەوڵی دا 
لە بواری ئابووری و کۆمەڵایەتی، چاکسازی 
ماڵیات  و  بــاج  ــوازی  شــێ و  کشتوکاڵ  لــە 
گۆڕانکاری بکات. ئەمەش هەمدیسان لەلایەن 
بەتایبەتی چینی چەوساوەوە  خەڵکی کورد 
کە بــەردەوام بۆ تێکۆشان لەسەر پێ بوو، 
کرا بە دەرفەتێک و ڕاپەڕینێکی جووتیاری 
بکوژن،  کەس  ئەوەی  بەبێ  و  سەری هەڵدا 
ــان خــراپــەکــاری  ی بــدەن و  ئـــازار  خەڵکێک 
دەربــەگ  و  ئاغا  بەتایبەت  کەسێک  لەتەک 

بکرێ چالاکییەکانیان بەردەوام بوون.
خەباتێکی  قــۆنــاغــە دا  ــەم  لـ ــەر  هـ ــەگــە  ئ
ــدەدا،  ــەڵـ هـ ــەر  ســ  )٤٦-٤٧( ــە  ــدارانـ ــەکـ چـ

ناوەند  نامەدەنییەتی دەستەڵاتی  لەبەرامبەر 
هەڵوێستێکی شۆڕشگێڕانە بووە کە لەلایەن 
کردنەوەی  بۆ  شۆڕشگێر  لاوی  کۆمەڵێک 
دەرفەتێکی هەناسەکیشان بۆ بزاڤی ڕزگاری 
شێوەیەک  بەهەموو  کە  بوو  کورد  خوازی 

بڕستیان لێ بڕیبوو.

قۆناغی دووهەم: لە د. قاسملووە هەتا 
تیرۆرکردنی د.شەرەفکەندی )١٣٤٩-١٣٧١(
کۆمار  دامــەزرانــی  وجوودیی  دۆکترینی 
لە بیر و ئەندیشەکانی د. قاسملوودا ئاوێتە 
و  زانــســت  لــە  دەوڵــەمــەنــد  پاشخانێکی  بــە 
دوای  قاسملوو  د.  بوو.  مۆدێڕن  دنیابینیی 
گرتنەدەستی  و  کوردستان  بۆ  گەڕانەوەی 
١٣٤٩ی  ساڵی  لە  حیزب  ڕێبەریی  جڵەوی 
بــەرزی  تێگەیشتنی  و  ئـــاوەز  بــە  هــەتــاوی 
مەدەنی  عەقڵانییەتی  بە  بـــەردەوام  خــۆی 
برەو  دێموکراتی  حیزبی  لە  کــاروچــالاکــی 
پێدا و لە هەموو دەرفەتێکدا هەوڵی دەدا بە 
بۆ  مەدەنی  تێکۆشانی  و  سیاسی  شێوازی 
بەرەوپێش بردنی بەرنامەکانی حیزب خەبات 
قاسملوو  د.  گرنگی  کــاری  یــەکــەم  بــکــات. 
وەک  حیزب  سیاسیی  سەربەخۆیی  پرسی 
هێمای مەدەنییەت بوو کە لەژێر هێژمۆنیی 
دەرهێنا  دێموکرات  پارتی  و  توودە  حیزبی 
سیاسی  ســەربــەخــۆی  حیزبێکی  وەک  و 
تێکۆشانی خۆی بە پەیڕەو و بەرنامەیەکی 
تۆکمە و نوێی بە پێوەرەکانی ڕۆژ نووسیوە 

و کاریان پێ کرد.
کە   )١٣٥٠( سێهەمەوە  کۆنفرانسی  لــە 
یەکەم  کــەســی  وەک  تــوانــی  قاسملوو  د. 
و  ژیانی  ساتی  دوا  هەتا  بێت  دەستبەکار 
دواتریش لە ماوەی سێ ساڵ سکرتێریی د. 
سادق شەرەفکەندیدا، توانی هەم ئاسۆیەکی 
نوێ و ڕوون بۆ حیزب و خەڵکەکەی وێنا 
بەکۆمەڵ  ڕێبەریی  دا  هەوڵی  هــەم  بکات، 
فەرهەنگ  بکاتە  دێموکراتدا  حیزبی  لەنێو 
دامەزراندنی  ڕێگای  لە  دیکەوە  لەلایەکی  و 
کۆمیسیۆنە جۆراوجۆرەکان و دامەزراندنی 
کولتووری  بە  بــرەوی  حیزبدا  لەنێو  زانکۆ 
تەنانەت  و  زانــســت  ــەروەردە،  ــ پـ ــی،  مــەدەن
شایستەسالاری لەنێو حیزبی دێموکرات دا 

و ئەم فەرهەنگە جێ خست.
ئەو  هــەمــوو  لــە  ــا  ــەروەه ه قاسملوو  د. 
حیزبی  گشتیی  سکرتێری  کــە  مـــاوەیـــەدا 
ئەوەی  هەوڵی  بـــەردەوام  بــوو،  دێموکرات 
و  نــەزم  و  دێموکراسی  فەرهەنگی  داوە 
پەیماننامە  وێــڕای  ڕێکخراوەیی  دیسیپلینی 
گرنگە نێودەوڵەتییەکان بە تایبەت لەهەمبەر 
شەڕی داسەپاودا، نەهادینە بکات. ئەوە جگە 
لەوەی کە دوای سەرکەوتنی شۆڕشی ئێران 
و گەڕانەوەی ڕێبەری حیزب و هەر لە یەکەم 
کە  دەرکەوتبوو  مهاباددا  لە شاری  میتینگ 
حیزبی دێموکرات حیزبێکی خەڵکی، سیاسی، 
مەدەنی و دێموکرات و پێشکەوتووخوازە و 
شەڕ و بەرگریی چەکداری و توندوتیژیشی 
و  مان  لە  بەرگری  و  خۆپاراستن  بۆ  تەنیا 
دیارە  مەوجودییەتی گەلی کورد دەوێ کە 
ئەویش هەروەک مافێکی دانپێدانراو لەلایەن 
پەیماننامە نێونەتەوەییەکانی مافی مرۆڤەوە 
سەرکردایەتیی  هــەوڵــی  ــراوە.  ــدان ــێ پ دانـــی 
لە  ئێران  کوردستانی  دێموکراتی  حیزبی 
هەموو مێژووی خۆیدا لەسەر چارەسەری 
جیا  و  دیالۆگ  بە  کورد  پرسی  ئاشتیانەی 
لەمەش بەرنامە و یاسا جۆراوجۆرەکانی بۆ 

کۆمەڵگەی ئازادی ئەو سەردەم ڕۆنرابوون.

خوارەوە  هاتنە  دوای  سێهەم:  قۆناغی 
ژیــان،  ژن،  شۆرشی  هەتا  قەندیل  لە 

ئازادی )١٣٧٣-١٤٠١(
ــی دوو  ــان ــەم ــەڵ ن ــ لـــەو قـــۆنـــاغـــەدا دەگـ
لـــێـــوەشـــاوەی  ــەزن و  ــ ــ م ســـــەرکـــــردەی 
ــەوەی کــــورد لـــە ڕۆژهــــــەڵات و  ــنـ ــزووتـ بـ
ئێرانەوە،  ڕێژیمی  لەلایەن  تیرۆرکردنیان 
بەڵام ڕێباز و هێڵی فکری و دۆکترینی حیزب 
دەمارەکانی،  داڕێژرابوو و چووبووە  وەها 
بــە هەمان  کــە ســەرکــردایــەتــی نوێش هــەر 
ڕێباز و هێلە فکرییەکانی پێشوودا توانی لەو 
هەتا  کرابوو،  درووســت  بۆیان  قەیرانانەی 
حیزب  ڕێبەریی  بن.  دەرباز  باش  ئاستێکی 
بوون  باوەڕمەند  بــەردەوام  قۆناغەشدا  لەو 
و،  پیشەی سیاسەتیان  بکەنە  مەدنییەت  کە 
ژینادا  شۆرشی  ڕەوتــی  لە  عەقڵییەتە  ئەو 
گەیشتە چڵەپۆپە. کاتێک کە ٣٠ی گەلاوێژی 
١٤٠١ دوولایەنی حیزبی دێموکرات یەکیان 
و  خــەڵــک  خۆشحاڵیی  هێشتا  و  ــەوە  ــرت گ
نەهاتبوو،  پــێ  کۆتایی  حیزب  ئەندامانی 
"ژینا  ڕێژیم  ئەخلاقی  پۆلیسی  هێزەکانی 
تارانیان  لە  کــوردی  میوان  کچە  ئەمینی"، 
ناڕەزایەتییەکان  و  خۆپێشاندان  و  کوشت 
لــە کــوردســتــان و ســـەرتـــاســـەری ئــێــران 
حیزب  ئەوەیکە  لەبەر  کــرد.  پێ  دەستیان 
مەیدانی  چالاکانە  و  مەدەنی  شێوازێکی  بە 
ــە ڕۆژهـــــەڵات گــرتــە دەســـت و  خــەبــاتــی ل
پیل  بــە  خــەڵــک  بەیاننامەیەک  هــەر  دوای 
و، خۆپیشاندان  داخوازییەکانیەوە دەچوون 
خەباتی  دیکەی  شێوازەکانی  و  مانگرتن  و 
کرد؛  پێ  دەستیان  کوردستان  لە  مەدەنی 
بە مەترسی کرد.  هەر زوو ڕێژیم هەستی 
کردە  هێرشی  دڕۆن  و  مووشەک  بە  بۆیە 
سەر بارەگا و کەمپەکانی حیزب بۆ ئەوەی 
مەدەنیی  تێکۆشانی  و  خەبات  بە  ستۆپ 
خەڵک لە نێوخۆی وڵات بکات. بەڵام خەبات 
ئــەو جینایەت  و  بــوو  ــەردەوام  بـ نێوخۆ  لە 
کارەساتانەش  و  تێرۆریستی  کـــردەوە  و 
نەبووە هۆی ئەوەیکە بزووتنەوەی سیاسی 
بــە ســەرکــردایــەتــی حــیــزبــی دێــمــوکــراتــی 
کــوردســتــانــی ئــێــران تــووشــی هــەڵــە بــێ و 
بەڵکوو  بێت.  پەلکیشی شەڕێکی نەخوازراو 
ــە خــۆپــێــشــانــدان و  ــوون ب ــە بـــــەردەوام بـ ب
مانگرتنەکان بە شێوەیەکی عەقڵانی درێژەی 

بە کاروچالاکی دا.

قسەی کۆتایی:
مەدەنییەت وەک هێڵی فکری و دوکتورینی 
نەگۆڕ  بنچینەیەکی  دێموکرات وەک  حیزبی 
لە هەموو پانتایی ژیانی سیاسیی ئەم حیزبە 
ئەوەی  بــەڵام  دەمێنێتەوە،  داهاتووشدا  لە 
نابێ لە یادی ٧٨ ساڵەی دامەزرانی کۆماری 
پێشەوا  ڕۆڵــی  بکەین  لەبیری  کوردستاندا 
وێژمانە  ئەم  چێ کردنی  لە  محەممەد  قازی 
فەرهەنگی  لە  ڕەهەندە  ئەم  ڕچەشکێنی  و 
وەک  پێشەوا  دێموکراتە.  حیزبی  سیاسیی 
هەموو  لە  پێش  کە  کاریزماتیک  ڕێبەێکی 
شتێك مرۆڤدۆست بوو و،  توانی له  پێگه ی 
ســیــاســیــی خـــۆیـــەوە مــه عــریــفــه ی کـــوردی 
و  ئه خلاق  و  مەدەنییەت  و  بهێنێ  به رهه م 
بۆ  سیاسی  میراتی  بکاتە  کوردیش  ئیتیکی 

حیزب و نەتەوەکەی.  

شاڕوخ حەسەن زادە

مەدەنییەت وەک دۆکترینی کۆماری کوردستان هەتا ئێستا

فەریبا محەممەدی:

پێویستمان بە گوتارێکی هاوبەش هەیە بۆ خاوەندارەتی لە شکۆ و  داخوازییەکانی گەلەکەمان 

خاتوو فەریبا با ئاوا دەست پێ بکەین. 
ئێوه  ڕای  به  و  بۆ هەڵدەگیرسێ  شۆڕش 
شۆڕشەکانی  و  ژینا  شۆڕشی  جیاوازی 

دیکەی ئێران چییه؟
واتای  بە  بنەڕەتدا  له  شــۆڕش  پێناسەی 
کەس  زۆر  ــت.  دێ ئاڵوگۆڕ  و  گــۆڕانــکــاری 
ــســه دایــکــی  ــەڕان ــه شــۆڕشــی ف ــ پــێــیــان وای
لــەوە  پێش  چونکه  شــۆڕشــەکــانــە،  هــەمــوو 
نــەبــووه  ڕاستەقینەی  چەمکێکی  شـــۆڕش 
بەرچاودا  ئاستێکی  له  گۆڕانکارییەکان  و 
نەبوون. بەڵام ئەو شتەی ئەمڕۆ لە مێشکی 
ئەمەیه که شۆڕش  ئێمەدا درووست بووه، 
به واتای هەوڵدان بۆ گۆڕانکاری بنەڕەتیی 
له  کــه  حکوومەتەکانیانه  و  دەســـەڵاتـــدار 
دەروونی کۆمەڵگەوه به شێوەی ناڕەزایەتی 
دروستبوونی  هۆی  دەبێتە  و  دەردەکەوێت 
بــزووتــنــەوەیــەکــی بــەکــۆمــەڵ بــۆ گــۆڕیــن و 
لەنێوبردنی سیستمی دەسەڵاتدار و گەیشتن 
به داخوازییەکانیان. بە وتەی لێنین: "ئەگەری 
شۆڕش لە وڵاتێکدا هەیە کە خەڵکەکەی له 
حکوومەت تووڕه و ناڕازین و حکوومەتیش 
دابێت".  دەست  لە  دەسەڵاتداریەتی  توانای 
بۆیه دەتوانین بڵێین شۆڕشی ژینا زۆربەی 
له  شۆڕشێکی  پێناسەکانی  و  تایبەتمەندی 
ئەم شۆڕشه،  بەردەوامبوونی  گرتبوو.  خۆ 
پــێــشــەنــگــبــوونــی هــێــمــاکــانــی بــزووتــنــەوە 
وەکــوو دروشــم و کــردەوەکــان، وەرگرتنی 
بەرفراوانکردنی  نێونەتەوەیی،  پاڵپشتیی 
ــی خــۆپــیــشــانــدەران بۆ  ــەشــداری بــازنــەی ب
کۆمەڵایەتی- گرووپە  لە  بەرین  کۆمەڵێکی 
درووستکردنی  و  پیشەیی  و  ناسنامەیی 
ئێران،  کۆمەڵگەی  له  قووڵ  گۆڕانکارییەکی 
لە تایبەتمەندییەکانی شۆڕشی ژینا بوو که 
بۆته یەکێک له جیاوازترین ناڕەزایەتییەکانی 
ــە ئـــێـــران. تــەنــانــەت  پـــاش شــۆڕشــی ٥٧ ل
لە  که  بکەین  بانگەشەیەش  ئــەو  دەتوانین 
٥٧"یشدا  "شۆڕشی  پێش  سیاسی  مێژووی 
کە  ناڕەزایەتی  لە  نموونەیەک  بینینەوەی 
هاوسەنگی ئەم شۆڕشه بێ، زۆر ئەستەمه. 
هەربۆیه خاڵە ئەرێنییەکانی ئەم شۆڕشه که 
ڕاپەڕینەکانی  له  جیاوازبوونی  هۆی  بۆته 
دیکه، پێشەنگبوونی جیلی نوێ و بەتایبەت 
ژنان بوو که له وێژمان و دیسکۆرس گەلی 
پــێــشــوو )مـــەزهـــەبـــی، ڕێــفــۆرمــخــوازی و 
بــبــوون و  ئــێــران تێپەڕ  لــه  ــاوســالاری(  ــی پ
کۆماری  سیستمی  و  بنەماکان  کۆی  دژی 
کوردستان  دیارە  ڕاوەستابوون.  ئیسلامی 
شوێنەکانی  بەنیسبەت  بزووتنەوەکەی  و 
ــران جــیــاواز بـــووه و هـــەر لە  ــێ ــکــەی ئ دی
ئیسلامی  سەرەتای دەسەڵاتداریی کوماری 
بــەم  ــاوەڕی  ــ بـ ــێ  ب لــەگــەڵ  ئێستایشی  و 
حکوومەتە نەبووه و نییه. ئەم ڕاپەڕینه به 
گیانلەدەستدانی ژینا و ناڕەزایەتی دەربڕینی 
پێ  دەســتــی  کــوردســتــان  و  سەقز  خەڵکی 
کــرد و بــه ئــامــادەبــوونــی بــەرچــاوی ژنــان 
ژیان،  "ژن،  دروشمی  به  وخواستەکانیان 
جیهانیشی  و  ئـــێـــران  هـــەمـــوو  ئــــــازادی" 
ــا ڕژیـــم پێی  گــرتــەوە. هــەر چــەنــد ســەرەت
وانەبوو ئەم ڕاپەڕینە بتوانێت له ماوەیەکی 
بۆیه  هەر  بگرێتەوە  ئێران  تــەواوی  کورتدا 
کونتڕۆڵی دۆخەکەی لە دەستدا و تەنانەت 
زۆربەی بەرپرسانی ڕژیم ترسی ڕووخانی 

دەسەڵاتەکەیان لێ نیشتبوو.

ڕۆژهەڵاتی  سیاسییەکانی  بزووتنەوە 

ــان  زۆری کۆسپی  ئێستا  تا  کوردستان 
لەبەردەمدا بووه. وەکوو خەسارناسییەکی 
فاکتەر  کام  ئێوه  ڕای  بە  بابەته،  ئەم 
بزووتنەوەی  به  زیانییان  گەورەترین 

ئازادیخوازیی کوردستان گەیاندوه؟ 
وەڵامی ئەم پرسیارە دەتوانێت فرەڕەهەند 
بێت و هەر یەکەیان پێویستی بە لێکۆڵینەوە 
ئاستی  لــه  ــەڵام  ــ ب ــرە.  ــاتـ زیـ شــیــکــاریــی  و 
سەراسەری که ئەم بەشەی له کوردستانیش 
ئێراندا  ــاوی  ن بە  وڵاتێک  چــوارچــێــوەی  له 
و  کۆسپ  به  ئاماژه  دەتوانین  هەڵکەوتوه، 
لەبەرچاوگرتنی  به  بکەین.  زۆر  ئاستەنگی 
مێژووی دوو ڕێژیمی دیکتاتۆریی پەهلەوی 
تەگەرەی  به  ئاماژه  دەتوانین  ئیسلامی  و 
کوردستان  خەڵکی  بکەین.  زۆر  یەکجار 
مافه  و  خواست  به  گەیشتن  بۆ  بــەردەوام 
مێژوودا  جیاجیاکانی  قۆناغه  له  ڕەواکانیان 
مەبەستەش  ــەم  ئ بــۆ  و  کـــردوه  خەباتیان 
سیستمی  ڕوانگەی  لە  داوه.  خۆیان  نرخی 
ڕەزاخــان  کاتێک  ئێرانەوە،  دەسەڵاتداریی 
ناوی  بە  نەتەوەیی  دەوڵەتێکی  دا  هەوڵی 
ئێران دابمەزرێنێت و بیکاتە یەک نەتەوە و 
لەو پێناوەدا نکۆڵی لە زمان و ئایینی هەموو 
و  ئەوه  دوابــەدوای  کرد،  دیکە  نەتەوەکانی 
چەوساندنەوەی  مــۆدێــڕن  شێوەیەکی  بــە 
ئێران دەستی پێ کرد  لە  نەتەوەکانی دیکە 
کە تا ئێستاش بەردەوامە. بۆیە بە هاتنەسەر 
له  نکۆڵی  ئیسلامی  کــۆمــاری  ــی  دەســەڵات
شوناسە  و،  چڕتر  نەتەوەییەکان  شوناسە 
زیاتر  هتد  و....  مەزهەبییەکان  ــەزی،  ڕەگـ
به  بوو  ڕوانگه  ئەم  بۆیه  کــران.  سەرکوت 
ئێران  دەسەڵاتدارانی  سەرەکیی  سیاسەتی 
نەتەوەیەکی  وەکــوو  کوردیش  نەتەوەی  و 
لەمێژینە و ڕەسەن، لەپێناو بەدیهێنانی مافه 
و  کردوە  خەباتی  بەردەوام  نەتەوەییەکانی 

بەردەوامیشە لە خەبات.
پێویستە  کوردستاندا  نێوخۆی  لە  بــەڵام 
بزووتنەوە  خەسارناسی  بە  گرنگی  زیاتر 
بدەین. شوێنێک که بەردەوام بزووتنەوەیەکی 
چالاک و سەقامگیری هەبووە و لە ڕۆژانی 
ئیسلامیدا  کۆماری  دەسەڵاتداریی  یەکەمی 
بە تەنیا دژی وەستایەوە. بۆیە نەتەوەیەک 
کە مێژوویەکی وای هەیە و حیزبەکانیشی 
لەم  دەبــوو  هەبووە،  خەباتەدا  لەم  ڕۆڵیان 
جیاواز  ئاستێکی  لە  ئێستادا  بــارودۆخــەی 
ــان دەرخــســتــایــە.  و بــەشــێــوازێــکــیــتــر خــۆی
و  حیزبەکان  هــاوکــاریــی  نەبوونی  لــێــرەدا 
نەتەوەیی  هاوبەشی  وێژمانێکی  نەبوونی 
زیانی  کە  گرنگەلەی  هۆکارە  لــەو  یەکێکە 
جیاوازییەکی  گــەیــانــدوە.  بــزووتــنــەوە  بــەم 
ــی لــە کــوردســتــان و بــەشــەکــانــی  ــەڕەت ــن ب
حیزب  هەبوونی  ڕووی  لە  ئێران  دیکەی 
نەتەوەیی  وشیاری  و  خەبات  مێژووی  و 
به  پێویستمان  و  هەیە  سێکۆلاریزمەوە  و 
بەشداریکردنی  بــه  ــه  گــەورەی نــاوەنــدێــکــی 
ناوەنده  لــەو  سیاسییەکان  حیزبه  هەموو 
ــمــان،  ــە هــاوبــەشــەکــان کـــه بــەپــێــی خــواســت
پێویستە  هەبێ.  هاوبەشیشمان  وێژمانێكی 
کە  هەبێت  نوێنەرێکمان  یان  سەرکردەیەک 
نەتەوەی  زۆریــنــەی  نوێنەرایەتی  بتوانێت 
هەوڵ  باشتر  شێوازێکی  بە  و  بکات  کورد 
بەرەیەکی  پێکهاوردنی  و  دیالۆگ  بۆ  بدات 
هاوپەیمان لەگەڵ لایەنەکانی تر و نوێنەری 
نەتەوەکانی تر و ئەمەش کاتێک ڕووئەدا که 

گوتارێکی هاوبەشمان هەبێت. 

ڕادەیەک  چ  تا  ئێرانی  ئۆپۆزیسیۆنی 
بەهێز  بەرەیەکی  پێکهێنانی  بە  پابەند 
لەسەر بنەمای گوتارێکی سیاسی هاوبەش 
بۆ بونیادنانەوەی وڵاتێکی دێموکراتیکن؟ 
پاش  قۆناغی  بۆ  کە  دابنێین  وای  ئەگەر 
کۆماری ئیسلامی هەموو خەڵک واتە هەموو 
پێکهاتە و نەتەوەکانی ئێران لە یەک بەرەدا 
بن و وێژمانێکی هاوبەشیان هەبێ، ئەوە تەنیا 
کاتێک دەبێ کە بە بەفەرمی  ناسینی هەموو 
ئەم جیاوازییانە و ماف و خواستەکانیان بە 
بۆیە  هەر  بگەن.  هاوبەش  ڕێگاچارەیەکی 
نەک  ئێرانی  ئۆپۆزیسیۆنی  لە  بەشە  ئــەو 
نین  دێمۆکراتیک  بنەماکانی  بە  پێبەند  هەر 
لە هەوڵدان بۆ سڕینەوە  بــەردەوام  بەڵکوو 
و پــەراوێــزخــســتــنــی نــەتــەوەکــانــی دیــکــە و 
فۆرمی  تەنیا  و  مافەکانیان  پێشێلکردنی 
نەک  بگۆڕن  ئێراندا  لە  دەسەڵاتدارییەکە 

نێوەڕۆک و ڕوانگە و سیاسەتەکانی.

کۆمەڵگەی کوردستان و ئێران خاوەنی 
فرە چەشنی نەتەوەیی بە ئیدئۆلۆژیگەلێ 
چەشنییەی  فـــرە  بـــەم  جـــیـــاوازەوە، 
کۆمەڵگەی ئێران، چۆن بتوانین بەرەیەک 
دێمۆکراتیک  وڵاتێکی  کە  دابمەزرێنین 

بەدوای خۆیدا بێنێت؟
له  دێمۆکراتیک  وڵاتێکی  دامــەزرانــدنــی 
ئێستاکەش  کــه  ــوەڕاســت  ــێ ن ــی  ــەڵاتـ ڕۆژهـ
ئیسلامییە  لەشکرکێشی  و  شەڕ  گیرۆدەی 
نییە،  ــەحــاڵ  م ــد  هــەرچــەن ــه  ــان ــدڕەوەک ــون ت
تایبەتیش  بە  و  دەبێت  ئەستەم  زۆر  بەڵام 
پــێــدا،  ئـــامـــاژەم  پێشتر  وەک  ــدا.  ــران ــێ ئ ــە  ل
لە  نکۆڵیکردن  هەڵوێستی،  بە  ساڵە  دەیــان 
سەرکوتکردنیان،  و  دیــکــە  نــەتــەەوەکــانــی 
ــەمــەش بــووەتــە  ــان ڕاگـــرتـــوه و ئ ــران"ی ــێ ئ
بەشێکی دانەبڕاو لە سیاسەتی دەسەڵاتداران 
خەونی  و  خەڵک  ــەی  زۆربـ کــولــتــووری  و 
دەبات.  لەنێو  ئازاد  و  دێموکراسی  وڵاتێکی 
مافی  که  بێت  بەدی  دەتوانێت  کاتێک  ئەوە 
هەموو نەتەوەکان و فرە چەشنی ڕەگەزی 
و جێندەری و ئایینی و مەزهەبی بەفەرمی 
جاڕنامەیەکی  یــان  پلاتفۆرم  و  بناسرێت 
شتێك  هەر  پێش  و  هەبێت  دێمۆکراتیکمان 
هەموو  بۆ  چــارەنــووس  دیاریکردنی  مافی 
ڕەچاو  یەکسان  شێوەیەکی  بە  نەتەوەیەک 
ساڵانێکه  که  وڵاتێک  له  بێگومان  بکرێت. 
هەڵاواردنی نەتەوەیی، ئابووری، کولتووری 
و کــۆمــەڵایــەتــی هــەیــه دەبــێــت بــەرنــامــه و 
ئەو  ئەوەی  بۆ  هەبێت  پلانێکی گشتگیرمان 
کەموکۆڕییانە تا ئاستێکی گونجاو قەرەبوو 
بکرێنەوە و ڕێگای پێشکەوتن خۆش بکرێت، 
کە خودی ئەمە بە تایبەت لە ئێراندا پرسێکی 
جیاواز و گرنگە. بۆیە بەم ڕوانگەوە دەتوانین 
کۆببینەوە.  هاوبەش  بەرەیەکی  دەوری  لە 
کە  ســـەراســـەری  نــەبــوونــی حیزبی  بـــەڵام 
و  هەبێ  بەهێزیان  کۆمەڵایەتی  پێگەیەکی 
قبووڵکردنی  بۆ  دەرببڕن  خۆیان  ئامادگی 
سەردەمیانە،  و  دێموکراسی  هەڵوێستێکی 
بۆشاییەکی گەورەیه که تا ئێستاش هەستی 

پێدەکرێ و لەم ڕاپەڕینەشدا بەرچاو بوو.

ژیــان،  ــژەی شــۆڕشــی ژن،  ــ درێ ــە  ل
ــەرکــی حــیــزب و ڕەوتــە  ئـــــازادی دا، ئ
چۆن  چین؟  ئێراندا  لە  سیاسییەکان 
سەرکەوتن  به  شۆڕشە  ئەم  دەتوانرێت 

بگەیەنرێت؟

ژیان،  "ژن،  دروشمی  به  ژینا  شۆڕشی 
ــازادی" تــوانــی لــه وێــژمــانــەکــانــی پێشوو  ــ ئ
ــەوەی هــەمــوو  ــردنـ ــۆکـ تــێــپــەڕێــت و بـــه کـ
خەباتی  له  نوێ  وەرزێکی  جیاوازییەکان، 
سیاسی و کۆمەڵایەتی دەست پێ بکات و ئەم 
بەڵێنە بدات که به یەکڕیزی و یەکگرتوویی 
خەڵک، لە نێو تاریکیی ستەم و هەژاری و 
چەوساندنەوەدا که کۆمەڵگەی گرتووەتەوە 
درز و کەلێنێک ڕوو به هیوا  دەدۆزرێتەوە. 
بۆیە بۆ تێپەڕبوون لە حکوومەتی کۆماری 
حیزبه  و  لایــەن  هەموو  پێویستە  ئیسلامی 
سیاسییەکانی کوردستان و ئێران یەکگرتوو 
ــەک  ــەوەی ــن ــزووت ــن. هــیــچ ب ــگ بـ ــدەن ــەک و ی
نوێنەری  بــه  خــۆی  هــەر  تەنیا  نــاتــوانــێــت 
سەر  لە  پێداگری  هەروەها  بزانێت.  خەڵک 
نەتەوەکان و  لە بەرچاونەگرتنی  سیاسەتی 
لە ژێر ناوی یەکگرتوویی  سەرکوتکردنیان 
نەتەوەیی بەتایبەت لە نێو ئەم نەوەی نوێی 

کۆمەڵگەدا چیتر جێگەی نییە.

یەکێک  ئازادی"  ژیان،  "ژن،  شۆڕشی 
له  تەنیا  نــەک  کــه  بــوو  فاکتانه  لــەو 
ــان بــەڵــکــوو له  ــوردســت ڕۆژهـــەڵاتـــی ک
بەشەکانی دیکەی کوردستاندا توانی پرسی 
نەتەوەیی کوردستان زەق کاتەو، بە ڕای 
ئێوه حیزبە کوردستانییەکان توانیان لەم 
چارەسەرکردنی  بەرژەوەندی  لە  شۆڕشه 

پرسی کورد کەڵک وەرگرن؟
ــه مـــاوەی  ــان ل ــوردســت بـــزووتـــنـــەوەی ک
تایبەتمەندییه  به  ڕابـــردوودا  دەیــەی  چەند 
جیاواز  دیکه  شوێنەکانی  لــه  نــاوازەکــانــی 
شۆڕشگێڕانەی  بــزووتــنــەوەی  له  و  ــووه  ب
به  دیکه  دواییەی کوردستاندا جارێکی  ئەم 
کوژرانی  به  بەرامبەر  ناڕەزایەتیدەربڕین 
ڕژیم  بەکرێگیراوانی  لەلایەن  ئەمینی  ژینا 
ــەکــی کــورتــدا  ــە مــاوەی ــی ل ــوان ــە تــــاران، ت ل
گــەورەتــریــن نــاڕەزایــەتــی لــه ســەراســەری 
ــاوەنــدی هاوکاریی  ن بــخــات.  ئــێــرانــدا ڕێــک 
لەو کاتەدا بەجێ و  حیزبەکانی کوردستان 
بەدروست، ڕاگەیەندراوێکی بڵاو کردەوە و 
خەڵکیان بۆ مانگرتنی گشتیی بۆ ناڕەزایەتی 
کرد  بانگهێشت  ژینا  کوژرانی  بە  بەرامبەر 
و بە ڕاگەیاندراوه دوابەدواکانی توانی لەو 
شۆڕشەدا ڕۆڵ بگێڕێت. خەڵکی کوردستان 
کاتێک  ــەر  هـ ــە  ــان ــدووی ــمــان ســەل هــەمــیــشــە 
حیزبەکان یەکگرتوو و یەکدەنگ بن ئەوانیش 
و  یەکگرتوویی  ئــەم  دەکـــەن.  پشتگیرییان 
یەکڕیزییەی خەڵک و حیزبەکانی کوردستان 
لە کاریگەرییەکی زۆری له بەشەکانی دیکەی 
ئێراندا هەبوو و دروشمی "ژن، ژیان، ئازادی 
هیوای  و  جیهانی  دروشمێکی  بــە  ــوو  ب  "
داڕمانی سیستمی کۆماری ئیسلامی لە دڵی 
خەڵک و هەموو ئازادیخوازانی دونیا زۆرتر 
ڕژیمی  ســەرکــردەکــانــی  جەستەی  و  کــرد 
لە  ــەرزە خست. هەر بۆیە چــاوەڕوانــی  وەل
کوردستان و حیزبه کوردییەکان زۆرتر لە 
چارەنووسسازیان  ڕۆڵێکی  و  بوو  جــاران 
هەبوو، بەڵام حیزبەکانی کوردستان بەهۆی 
پەڕشوبڵاوی و نەبوونی گوتاری هاوبەش 
و هەوڵدان بۆ پێگەی تاکەکەسی و حیزبی 
نەتەوەیی،  و  گشتی  بەرژەوەندیی  لەبری 
و  وەربگرن  کەڵک  دەرفەتە  لەو  نەیانتوانی 
ئەو ئەرکه گرینگه بەجێ بهێنن. هاودەنگیی 
دژبه  بەشی  فاشیستترین  لەگەڵ  حیزبێک 
کۆماری ئیسلامی و هەوڵدان بۆ یەکخستنی 

سەپاندنی  و  ئەرتەش  و  پــاســداران  سپای 
بەسەر خەڵک و پێشێلکردنی داخوازییەکانی 
لە  ڕادیکاڵەکەی  دروشمە  و  ژینا  شۆڕشی 
تــاون(  مهسا")جۆرج  منشور   " ــاوی  ن ژێــر 
زەبرێک بوو که لە جەستەی ئەم شۆڕشە 
ــەوە حــیــزبــەکــانــی دیــکــەش  ــەداخـ ــەوت. بـ ــ ک
ــه نێو  نــەیــانــتــوانــی یــەکــڕیــزی و تــەبــایــی ل
بکەن  درووســت  کوردستان  بزووتنەوەی 
بە گوتارێکی هاوبەش، هەنگاوێک  دواتر  و 
بەرەو یەکگرتووویی گشتیی هەڵ بگرن. تا 
ئەوکاتەی نەتوانین لە ڕوانگەی بەرژەوەندی 
ــەوە بۆ  ــان ــوردســت ــی ک بـــزووتـــنـــەوەی گــەل
وەک  ناتوانین  بێگومان  بڕوانین،  پرسەکان 
سەرەکیی  ئــەرکــی  کوردستانی  حیزبێکی 

خۆمان بەجێ بهێنین. 
فاکتەرێکی  ببێتە  ئــەوەی  بۆ  کوردستان 
ئاستی  لە  چ  ئێران و  ناوخۆی  لە  چ  بەهێز 
بدات؟  هەوڵێک  چ  پێویسته  نێودەوڵەتییدا 
ئێستا  تا  کوردستان  سیاسییەکانی  حیزبە 
لەسەر  بەهێز  فاکتەرێکی  وەک  توانیویانە 
لە  داکۆکی  نێودەوڵەتی  کۆمەڵگەی  ئاستی 
کوردستان  چارەنووسی  دیاریکردنی  مافی 
بکەن؟ ئەگەر نەیانتوانیوه هۆکارەکەی چییه؟ 
بەشێکیم  پێشوودا  پرسیاری  وەڵامــی  لە 
باس کردوە و بە پێویستی نازانم دووپاتی 
کەمەوه. بەڵام بەم جۆره درێژەی پێ دەدەم 
نەتەوەیی  پرسی  ئاستی  دەبێت  ئێمه  که 
نێوخۆیی  پرسێکی  له  کوردستان  خەڵکی 
وڵاتێک بۆ پرسێکی جیهانی بەرز کەینەوه. 
ــاش، دوای  ــان پـ چــونــکــه پــرســی کــوردســت
ناکرێت  وڵاتــدا،  چوار  بەسەر  دابەشبوونی 
هەبێت،  وڵاتــەوە  یــەک  بە  پەیوەندی  تەنیا 
جیهانییه  و  نــاوچــەیــی  پرسێکی  بــەڵــکــوو 
گشتگیرتر  ئاستێکی  لــەســەر  پێویستە  و 
ــەر بــکــرێــت. مــافــی دیــاریــکــردنــی  ــارەسـ چـ
و  سەرەتایی  مافێکی  وەکــوو  چــارەنــووس 
دیار له جاڕنامەی جیهانی مافەکانی مرۆڤدا 
و  مرۆڤ  یەکسانی  بنەمای  وەک  و  هاتوە 
داگیرکەرانی  بەڵام  ناسێنراوە،  نەتەوەکان 
نــەنــاوه.  پێدا  دانــیــان  هیچکات  کــوردســتــان 
بۆیە مافی دیاریکردنی چارەنووس مافێکی 
هۆکاری  کــورد.  نەتەوەی  بۆ  سرووشتییە 
سەرنجی  نەمانتوانیوە  ئێستا  تا  ئەوەیکە 
کۆمەڵگەی نێودەوڵەتی بۆ پرسی کوردستان 
نەتەوەیی  یەکڕیزی  نەبوونی  ڕاکێشین، 
ئێستاش  تــا  ئێمه  هــاوبــەشــە.  ــاری  ــوت گ و 
میدیاکان  لە  بــەرز  دەنگی  بە  نەمانتوانیوە 
سەربەخۆیی  بڵێین  جیهانیدا  کۆدەنگی  و 
ئێمەیە.  ئەملاوئەولای  بێ  مافی  کوردستان 
بەڵکوو  ــادرێ،  ــ ن پێت  ــاف  م ــن،  ــێ دەڵ وەک 

وەردەگیرێت.

خاتوو فەریبا، وەکوو دوایین پرسیار، 
شۆڕشی  داهاتووی  بە  هیواتان  چەنده 

"ژن، ژیان، ئازادی" هەیه؟ 
لــە مـــاوەی دەیـــەی ڕابــــردوودا، چەندین 
بزووتنەوەی ناڕەزایەتیی لە جیهاندا ڕوویان 
بــزووتــنــەوە  ــواری  ــ ب ــی  ــژەران ــوێ ت و  داوە 
بۆ  داوە  نوێیان  هەوڵی  کۆمەڵایەتییەکان 
ــاوە، پــڕۆســەی  ــەرچـ ــەوەی سـ ــردنـ ــکـ ڕوونـ
پێکهاتن و کاریگەری و دەر ئەنجامەکانییان. 
تیۆرییە  نــێــوان  کێبڕکێەک  کــە  بــەجــۆرێــک 
باشتر  ڕوونکردنەوەی  بۆ  ئەکادیمییەکان 
بووه  دروســت  ناڕەزاییەتیانە  ئەو  لەسەر 
فەلسەفەی  پرسی  بە  زیاتریان  گرنگی  و 
ــادا  ــن ژی شــۆڕشــی  ــه  ل داوە.  جــوانــیــنــاســی 
ــەوە، داڕمـــانـــی  ــوونـ ــاربـ ــگـ ــەرەنـ هــەســتــی بـ
یاسای  و  کولتوور  له  تێپەڕبوون  و  ترس 
هەمەچەشنی  هاوئاهەنگی  پــیــاوســالاری، 
ڕوویــەکــی  جــۆربــەجــۆرەکــان،  شوناسه  و 
بەجۆرێک  دا.  نیشان  ناڕەزایەتی  له  دیکەی 
که هاوکات لەگەڵ گڕوتینی شۆڕشگێڕانەدا 
و  جوان  دروشمگەلی  هەڵبژاردنی  شایەتی 
کە  بووین  نوێ  کــردەوەی  و  نێوەڕۆک  پڕ 
خۆی  بــۆ  جیهانییەکانی  میدیا  سەرنجی 
ــەم شۆڕشە  ــەم هــۆکــارە ئ ڕاکــێــشــا. هــەر ب
یان  درەنــگ  کە  کــردەوە  نوێی  دەلاقەیەکی 
هەمان  واتـــه  ئــەرێــنــی  دەرنجامێکی  خــێــرا 
ئازادی و ڕزگاری دەبێت. خەڵکی کوردستان 
و بــەتــایــبــەت ژنــــان، پــێــشــەنــگــەکــانــی ئــەم 
شۆڕشە بوون و دەبن. دیسان جەخت لەوە 
گوتارێکی  بە  پێویستمان  ئێمه  دەکــەمــەوە 
هاوبەش هەیە کە لەگەڵ شکۆ و داخوازیی 

خەڵکی کوردستان بگونجێت.
***

گرنگەکانی  سیاسییە  ڕووداوە  لە  یەکێکە  ژینا  شۆڕشی  ئاماژە: 
بۆ  زۆری  دەستکەوتی  کە  شۆڕشێک  ئێران.  و  کوردستان  مێژووی 
تیشک  بەتایبەتی  هەبوو،  کوردستان  خەڵکی  سیاسیی  بزووتنەوەی 
خستنەسەر پرسی دێموکراتیکی نەتەوەیی کوردستان لە ئێران و جیهاندا. 
لە ئەگەری درێژەی ئەم شۆڕشە لە کوردستان و ئێراندا، ڕووبەڕووی 
چەندین پرسیار دەبینەوە: ئەم شۆڕشە بەرەو کوێ دەڕوات؟ لە ئێستادا 
گرنگترین ئاستەنگەکانی بەردەم بزووتنەوەی ڕزگاریخوازیی کوردستان 
دامەزراندنی  بە  پابەند  ڕادەیــەک  چ  تا  ئێرانی  ئۆپۆزیسیۆنی  چین؟ 
بۆ  هاوبەش  سیاسی  گوتارێکی  بنەمای  لەسەر  کە  بەهێز  بەرەیەکی 
"ژن،  شۆڕشی  بەردەوامیی  لە  دێمۆکراتیکن؟  وڵاتێکی  بونیادنانەوەی 
ژیان، ئازادی"دا ئەرک و بەرپرسیارێتیی حیزبە سیاسییەکان کامانەن 

و چۆن دەتواندرێت ئەم شۆڕشە بگەیەندرێتە سەرکەوتن؟ 
محەممەدی،  فەریبا  خاتوو  لەگەڵ  بابەتانەی  ئەم  "کوردستان" 

وتەبێژی کۆمەڵەی زەحمەتکێشانی کوردستان تاوتوێ کردوه.

درێژە بۆ لاپەڕەی ١٠

ئێرانی خەیاڵیی بایدن

پێش کۆبوونەوەی ٣٠٠ هەزار  چەند سەعات 
هاوپشتی  دەربڕینی  بۆ  ماڵ  نەیشناڵ  لە  کەسی 
تێرۆریزمی  سەرکۆنەکردنی  و  ئیسڕائیل  لەگەڵ 
یادداشتێکی  بایدن  بەڕێوەبەرایەتیی  حەماس، 
پشتیوانی  ــێــران،  ئ بــە  ئــیــزن  تــا  کۆنگرە  ــاردە  نـ
ڕاستەقینەی  بــکــەری  و  تــێــرۆریــزم  ســەرەکــیــی 
 ١٠ بە  دەستی  تا  بدا،  ئۆکتۆبەر  ٧ی  کارەساتی 

میلیارد دۆڵار ڕابگات.
ئەوەی  تێرۆریستی،  هەڕەشەی  بە  ئێسڕائیل 
مەلاکان پێی دەڵێن "ئاڵقەی ئاگر"، گەمارۆ دراوە 
پشتگیریی  و  هاوئاهەنگ  تــارانــەوە  لەلایەن  کە 
ــە  ــران وات ــێ ــرێ. بــەکــرێــگــیــراوی ئ ــ ــی دەکـ ــ دارایـ
لوبنانەوە،  لە  هــاژەک  هــەزار   ١۵٠ بە  حیزبوڵڵا، 
و  تۆپخانە  ــانــک،  ت دژی  ــی  ــاژەک ه بــە  ــە  ــ ڕۆژان
خانە  دەکــات.  هێرش  بێ فڕۆکەوانەوە  فڕۆکەی 
و  جودیە  لە  ئێران  بە  ســەر  تێرۆریستییەکانی 
هێرش  ــە  ڕۆژان و.[  ڕۆژاوا.  ]کــەنــاری  ساماریە 
بە  ناچار  ئیسڕائیل  بەرگریی  هێزی  و  ــەن  دەک
یەمەن،  حوسییەکانی  ــەن.  دەکـ ــێــوەردان  دەســت
پاسدارانە،  سوپای  دنەدەرەکەیان  و  خاوەن  کە 
هاژەکی بالیستیکی، هاژەکی دەریایی و فڕۆکەی 
سەربازیی  هێزی  و  ئیسڕائیل  بە  بێ فڕۆکەوان 
وڵاتە یەکگرتووەکانەوە دەنێن و، لەو دواییانەدا 
پاپۆڕێکی  سەر  بە  دەستیان  سوور  دەریــای  لە 
پەیوەندیدار بە ئیسڕائیلەوە داگرت. تاقمێکی سەر 
بە ئێران لە سووریە بەردەوام هێرشی فڕۆکەی 
بێ فڕۆکەوان دەکەنە سەر ئەیلات لە باشووری 

ئیسڕائیل.   
لە هەماند کاتدا، تاقمە تێرۆریستییەکانی سەر 
بە ئێران لە عێراق و سووریە، ڕۆژانە خەریکی 
لـــەو دوو  ئــەمــریــکــایــی  هــێــزەکــانــی  شـــەڕ دژی 
هێزی سەربازیی  ئەندامی  دەیــان  و  وڵاتــانــەدان 
ئەو  هێرشێکی  لە  ــردوە.  ک بریندار  ئەمریکایان 

دواییانەدا بەڵێندەرێکیش کوژرا.
وایــە  پێی  ئەمریکایی  سەرکۆمارێکی  چــۆن 
سەری  ساتەوەختەدا،  لــەو  دروســت  ئاقڵانەیە، 
و  دارایــی  یاریدەدەری  بۆ  بکاتەوە  هەمبانە شل 
وەڵامەکەی  وێرانکارییە؟  هەموو  ئەو  بەرپرسی 
کاتێک سەرکۆمار   ،٢٠١۵ ساڵی  بۆ  دەگەڕێتەوە 
ستراتیژیکی  پارادایمی  دا  هەوڵی  ئۆباما  بــاراک 
ــەڵات و  خــۆرهــەڵاتــی نــێــوەڕاســت بــە دانــی دەسـ
ئێران  ئیسلامیی  کۆماری  بە  دەستڕۆیشتوویی 

بگۆڕێ. 
ــەوە تەنیا  ــ ئ ئــەمــریــکــایــیــەکــان  ــەی  ــ ــۆ زۆربـ ب
نێوی  بەفەرمی  )کــە  بــوو  ناوکی"  "مامەڵەیەکی 
لەسەر  سیاسی  شەڕێکی  لەگەڵ  بــەرجــام(  نــرا 
یان  ئــاخــۆ سیاسەتی ســـازان  کــە  بــابــەتــە  ئــەو 
بەرەوڕووبوونەوە باشترین ڕێگایە بۆ پێشگرتن 
کە  دنیادا  لە  تێرۆریزم  سەرەکیی  پشتیوانی  بە 
بگات.  ڕا  دنیا  چەکی  وێرانکارترین  بە  دەستی 
ئــەوە  یـــاریـــدەدەرانـــی،  نزیکترین  و  ئــۆبــامــا  بــۆ 
ئەوانەوە  ڕوانگەی  لە  ئەوەی  تا  بوو  دەرفەتێک 
نادادپەروەرییە کۆنەکانی ئەمریکا بوو، قەرەبوو 
لە  نەفرەتی  ئێران  وابــوو  پێیان  ئــەوان  بکەنەوە. 
دەکات و  تێرۆریزم  لە  ئەمریکا هەیە، پشتگیری 
بەشێکی بەو هۆیەوە هاژەکەکانی بڵاو دەکاتەوە، 
ئێران  خەڵکی  لەگەڵ  خراپەی  ئەمریکا  چونکە 

کردوە.
ئۆباما لە ٢٠١۵ بە توماس فریدمەنی نیویۆرک 
تواناییەت  ئەو  دەبێ  پێم وایە  "من  گوت،  تایمزی 
هەبێ کە هێندێک جار خۆت لە جێگای ئەوان دانێی 
ڕاستییەکە  ئێران،  مێژووی  دەڕوانیە  کاتێک  و، 
ــدنــی  ــە ڕووخــان ل ــمــان  ــە ئێمە دەســت ئـــەوەیـــە ک
ڕێژیمێکی بە دێموکڕاتیک هەڵبژێردراو لە ئێراندا 
سەددام  پشتیوانی  ڕابــردوودا  لە  ئێمە  هەبووە. 
حوسێن بووین، کاتێک دەزانین کە ئەو لە کاتی 
شیمیایی  چەکی  لە  کەڵکی  ئێران-عێراق  جەنگی 
وەرگرتبوو، کەوابوو، لە ئاکامدا، ئەوان نیگەرانیی 

ئەمنیەتی و بۆچوونی خۆیان هەیە."
ــی ئــۆبــامــا پــێــی وابــــوو بە  ــی ــەت ــەرای ــوەب ــەڕێ ب
پێشکەشکردنی چڵی زەیتون و ئاساییکردنەوەی 
پەیوەندییەکانیان دەتوانن ڕێژیم میانڕەو بکەن و 
بە ئاواڵەکردنی دەستی ئێران بۆ دەستڕاگەیشتن 
لە  ــی  دەســەڵات پــەرەپــێــدانــی  و  سامانەکانی  بــە 
نێوان  لە  هاوسەنگی  نــێــوەڕاســت،  خۆرهەڵاتی 
دەبێتە  سوننی  و  شیعە  ڕکــەبــەرەکــانــی  لایــەنــە 
وڵاتە  کشانەوەی  و  ناوچە  سەقامگیریی  هۆی 

یەکگرتووەکان لە ناوچەکە.
ستراتیژییەکی  کە  دا  نیشانی  ئــەوە  هەڵبەت 
کارەساتبارە و لە جیات کەمکردنەوەی هەڕەشە، 
نێوەڕاست،  خۆرهەڵاتی  لە  سەربازیی  کێشەی 
ئەوی زیاتر کرد. هەڵگرتنی گەمارۆکان، داخستنی 
ڕازیکردنی  و  داد  ــی  وەزارەت ئۆپەراسیۆنەکانی 
بە  بەرگریی بۆ خۆبەستنەوەی زیاتر  وەزارەتی 
دوژمنی سوێندخواردووی ئەمریکا، کە پشتگیریی 
لە تێرۆریزم دەکات و هەوڵ دەدا چەکی ناوکی 
وەدەست بینێ، دەبێتە ئەو شتەی کە چاوەڕوان 
گەشەکردنی  زیــاتــر،  تێرۆریزمی  ــە  وات ــراوە،  کـ
هێزی  لاوازی  دۆخــێــکــی  و  نــاوکــی  بــەرنــامــەی 

سەربازیی ]هی ئەمریکا. و.[.
بەر لە ڕێککەوتنی ناوکی، ئێران پرسێکی نێوان 

پێشنیاری   ٢٠١١ لە  بــوو.  کۆنگرە  حیزبی  دوو  هەر 
ــران لە  ــێ ــی ئ ــدی ــاوەن گــەمــارۆخــســتــنــە ســـەر بــانــکــی ن
دەنگەکەی   ١٠٠ هەموو  ئەمریکا  پیرانی  ئەنجومەنی 
لەسەر  باسێک  لــە   ٢٠١۵ لــە  کاتێکدا  لــە  درا.  پــێ 
زۆر  ڕێژەیەکی  هاودەنگیی  هۆی  بووە  ڕێککەوتنەکە 
لە نوێنەرانی دێموکڕاتی ئەنجومەنی پیران و کۆنگرە 
لەگەڵ نوێنەرانی کۆماریخوازی ئۆپۆزیسیۆن، کاتێک 
ڕێککەوتنەکە جێبەجێ کرا، کە بووە هۆی پتەوکردنی 
ســەرکــۆمــاری  دەرەوەی  ســیــاســەتــی  بــنــاغــەکــانــی 
ڕێککەوتنە  ئەو  لیبڕاڵەکانی،  دەنگدەرە  خۆشەویستی 

بووە هۆی مشتومڕی سیاسیی ئەو دوو حیزبە.
بەڵێنی دۆناڵد ترامپ بۆ هەڵوەشاندنی ڕێککەوتنەکە 
و لە کۆتاییدا بردنەسەری ئەو بەڵێنە، باسی سیاسی 
پرسێکی  کـــردە  دیــکــەش  هێندەی  ئێرانی  ــارەی  ــەب ل
پێشتر  ســاڵ  هەشت  تەنیا  کە  سیاسەتێک  سیاسی. 
دەنگی هەمووانی پێ درابوو، لەلایەن دێموکڕاتەکانەوە 
سەرکۆنە دەکرا، چونکە ترامپ باوەشی بۆ کردبۆوە.

بۆ هێندێک کاربەدەستی هەڵبژێردراو گرینگ نەبوو 
کە ئێران کەڵکی لە ڕێککەوتنەکە وەرگرتبوو تا زۆر 
تێرۆریستی  بوونی  بهاوێ،  هاژەک  پێشوو  لە  زیاتر 
کەناری  یەمەن،  لوبنان،  عێراق،  سووریە،  لە  خۆی 
ڕۆژاوا و کەرتی غەززە پەرە پێ بدا و، سانتریفیۆژی 
تەنیا  کە  جۆرێک  بە  کــردن  دروســت  پێشکەوتووی 
ڕۆژێکی کات پێویست بێ بۆ تێپەڕ بوون لە بەربەستی 
بوون بە هێزی خاوەن چەکی ناوکی. بۆ پشتیوانانی 
ــوو کــە مــوســادی  ــەب ــاوکــی گــریــنــگ ن ڕێــکــکــەوتــنــی ن
چەکی  لــەمــەڕ  نهێنی  بەڵگەی  ئارشیوی  ئیسڕائیل 
دیتنەوەیەک  دیتبۆوە،  ــاران،  ت لە  شـــاردراوە  ناوکی، 
دەکردن  ئاشکرا  نەزانراوی  ناوکی  بنکەی  چەند  کە 
و دەیسەلماند کە ئێران چەند ساڵ دانوستانکاران و  
پشکێنەرانی فریو داوە. ئەوەشیان بۆ گرینگ نەبوو کە 
هەبوون:  ئاکامی  ترامپ  زەختی  ئەوپەڕی  سیاسەتی 
تێرۆریزم،  لە  دارایـــی  پشتگیریی  کەمترکردنەوەی 
جــەمــاوەری  و  ئــێــران  لــە  ــابــووری  ئ ناسەقامگیریی 
لایەنگری ڕۆژاوا کە لە ٢٠١٩ لە دژی دیکتاتۆڕەکەیان 
پاراستنی  بوو،  گرینگ  کە  شتێک  تەنیا  ڕاپەڕیبوون. 
هەموو  بــەراوەژووکــردنــەوەی  و  ئۆباما  ڕێککەوتنی 

سیاسەتەکانی ترامپ بوو.
لەبەر ئەو هۆیە، بەربژێر جۆ بایدن بەڵێنی دا خێرا 
سیاسەتی  بە  کۆتایی  و  ڕێککەوتنەکە  بۆ  بگەڕێتەوە 
لە  بێنی.  ترامپ  بەڕێوەبەرایەتی  زەختی  ئــەوپــەڕی 
کاتی گواستنەوەی دەسەلات بۆ بایدن، ئیران ئیرادەی 
سەرۆکی نوێی بە پیتاندنی ئۆرانیۆم تا ئاستی ٪٢٠، 
کارێک کە تاران لە کاتی دەسەڵاتی ترامپدا خۆی لێ 

بواردبوو، تاقی کردەوە.
سەرەڕای ئەو هەنگاوە، کاتێک سەرکۆمار دەستبەکار 
بوو، سیاسەتی ئەمریکای لە زەختەوە بۆ ڕازیکردن 
چالاککردنەوەی  بۆ  بوار  بتوانێ  هیوایە  بەو  گۆڕی، 
ڕێککەوتنی بەرجام خۆش بکات. بایدن حوسییەکانی 
لیستەی  لە  دەکــات-  پشتگیرییان  ئێران  -کە  یەمەنی 
ڕێکخراوە تێرۆریستییە بیانییەکان هێنایە دەر، خۆی 
لە چالاککردنی بڕیاری پەلەپیتکە ل لایەن ئەمریکا لە 
گەڕاندنەوەی  مەبەستی  ]بە  یەکگرتووەکان  نەتەوە 
نەتەوە  ئاسایشی  ئەنجومەنی  گەمارۆکانی  توندترین 
گەمارۆکانی  بــوارد،  و.[  ئێران.  دژی  یەکگرتووەکان 
شل کردنەوە ئێران دەستی بە دراو ڕابگا تا هێندێک 
زیاد  چین  بۆ  نەوتەکەی  هەناردەی  و  بداتەوە  قەرز 
تا  گرت  ئورووپاییەکان  هاوپەیمانە  بە  پێشی  بکات، 
ئێران ل لایەن ئاژانسی وزەی نێودەوڵەتی لە ڤییەن 
لێپێچینەوەی لێ بکرێ و، ئێزن درا بە بەکرێگیراوانی 
ئێران لە سووریە و عێراق بێ سزادان هێرش بکەنە 
سەر هێزە سەربازییەکانی ئەمریکا. بە هیوای گەیشتنی 
لەو  )کــە  ماڵی  ڕابــێــرت  بــایــدن،  ڕێککەوتن،  بە  خێرا 
کاتییەوە نردێدراوەتە پشووی بێسنووری بێ مووچە 
لە چاوەڕوانیی لێکۆڵینەوەی فیدڕاڵی بۆ هەڵسوکەتی 
نەشیاو لەگەڵ زانیاریی نهێنی( وەک نێردەی تایبەتی 
خۆی، سەرەڕای دەستەمۆ بوونی ماڵی لەلایەن ئێران 
و بەکرێگیراوەکانیەوە. ئەوپەڕی زەخت جێگای دابوو 

بە خۆ بەدەستەوە دان. 
وەڵامی ئێران بۆ شلکردنەوەی زەختی گەمارۆکان، 
قووڵکردنەوەی کێشەکان لە سەرجەم بەرەکان بوو. 
ئەوەی لە جانیوەری ٢٠٢١ وەک ٪٢٠ پیتاندنی ئۆرانیۆم 
لە بنکەی ژێر زەویی فۆردۆ دەستی پێ کردبوو، لە 
پیتێندراو  ئۆرانیۆمی  بەرهەمهێنانی  بە  بوو  ئاپریل 

لە  ئێران.  پیتاندنی  ئاستی  بەرزترین   ،٦٠٪ پلەی  بۆ 
ئاگوستی ٢٠٢١، ئێران کانزای ئۆرانیۆمی بەرهەم هێنا، 
ماددەیەک کە بۆ چەکی ناوکی پێویستە. لە ماوەی ٢٠٢١ 
بەرچاو سانتریفیۆژی  بە شێوەیەکی  ڕێژیم  بۆ ٢٠٢٢، 
پیتاندنی ئۆرنیۆم  تا توانایی  پێشکەوتووی دامەزراندن 
پەرە پێ بدا، لە کاتێکدا کە توانایی ئاژانسی نێودەوڵەتی 
ئێران  چالاکییەکانی  چاودێریکردنی  بۆ  ناوکی  وزەی 
کرا.  سانتریفیوژ سنووردار  بەرهەمهێنانی  ناوەندی  لە 
ئێران لە دروستکردنی بنکەیەکی ناوکی لە نزیک نەتەنز 
پەلەی کرد کە گوایە ١٠٠ میتر لە ژێر زەوی دایە، کە 
ئەمریکایی  تەنانەت  و  ئیسڕائیلی  بۆمبی  هێرشی  لە 
پارێزراوە. هێرشەرکان بۆ سەر هێزەکانی ئەمریکایی لە 
عێراق و سووریە لە هەموو ئەو ماوەیەدا پەرەیان گرتوە، 
بە شایەتیی ژەنڕاڵ ئێریک کوریلا، فەرماندەی ناوەندی 
بەکرێگیراوانی  مارس،  مانگی  لە  ئەمریکا  فەرماندەیی 
ئێران لە جانیوەری ٢٠٢١ بەولاوە ٧٨ جار بە هاژەک و 
فڕۆکەی بێ فڕۆکەوان هێرشیان کردۆتە سەر هێزەکانی 

ئەمریکا. 
ــدن جــارێــک  ــای ــە هــەمــوو ئـــەو مـــاوەیـــەدا، تیمی ب ل
زەخت  سیاسەتی  بۆ  پەنابردن  جیاتی  لە  "نا".  نەیگوت 
بــوو،  بێ هیواتر  سپی  کۆشکی  چــاوتــرســێــن کــردن،  و 
تەنانەت پەنای بۆ یارمەتی وەرگرتن لە ڕووسیە برد. 
هاواری  پاڵیسی  فارین  گۆڤاری   ،٢٠٢٢ جانیوەری  لە 
کرد: "یاریزانی بەتوانای دانوستانەکانی ناوکی: خوشت 
بوێ یان لێی بێزار بی، پیاوی ڕووسیە لە ڤییەن بۆتە 
وتەبێژی نافەرمیی ڕێککەوتنی ئێران." بەڕاستی، باڵوێزی 
ڕووسیە، میخایل ئولیانۆڤ فیلمی لێ گیرا کە بە خۆی 
چەندە  وتووێژەکاندا  لە  کە  هەڵدەگوت  ئێرانییەکانی  و 

پاشەکشەیان بە ]ڕابێرت[ ماڵی کردوە.
بەڵام دروست لەو کاتەدا کە کاربەدەستانی ئەمریکایی 
ماوەیەکی  لــە  ڕێککەوتنێک  پێشبینی  ڕووســیــەیــی  و 
کورتیاندا دەکرد و ئەمریکا تەنانەت گەمارۆی سووک 
لە  پشتیوانی  دەدا  ڕووســیــە  بە  ئیزنی  و  دەکــردنــەوە 
بەرنامەی ناوکیی ئێران بکات، داگیرکاریی پوتین دژی 
ئوکراین ئەو ڕەوتەی پەک خست. مۆسکۆ پێداگر بوو 
کە نابێ هیچ ڕێککەوتنێک بێ ئەوەی ئیزن بە ڕووسیە 
بدرێ خۆی لە گەمارۆی ڕۆژاوا لە ڕێگای ئێرانەوە لادا، 
بکرێ. پوتین و خامنەیی ڕێککەوتنەکەیان پەک خست. 
بەڵام پاشەکشەکان بۆ بایدن قەت کۆتاییان نەهات. دوای 
ڕەتکردنەوەی سێ پێشنیار لە لایەن ئێرانەوە، وەڵامی 
پاشەکشەی  پێشنیاری  کە  بــوو  ــەوە  ئ سپی  کۆشکی 
دیکەش بکات، ئەو جار سووککردنی گەمارۆی ئابووری 

بۆ سەر سوپای پاسداران.
ئورووپا  یەکیەتیی   ،٢٠٢٢ ئاگوستی  ســەرەتــای  لە 
شتێکی پێشنیار کرد کە ناویان نابوو ڕەشنووسی کۆتایی 
پەسەندی  دەبــوو  یان  ئێران  کە  ڕێککەوتن  پێشنیاری 
پێیان  بکات یان ڕەتی بکاتەوە. هێندێک خەڵک ڕەنگبێ 
وابێ گواستنەوەی فڕۆکەی بێ فڕۆکەوانی بۆمبڕێژکراو 
بۆ ڕووسیە دووهەمین بەربەستی ڕێککەتن بوو، بەڵام 
کرد  دەستی  یەکگرتووەکان  وڵاتــە  نییە.  ڕاســت  ئــەوە 
 ٢٠٢٢ جــولای  لە  ئێران  ڕەنگبێ  کە  هــۆشــداریــدان  بە 
فڕۆکەی بێ فڕۆکەوان ڕادەستی ڕووسیە بکات و لەگەڵ 
ئەوەشدا بۆ ماوەی دوو مانگ درێژەی بە وتووێژ بۆ 
ڕێککەوتنێک دا کە دەبــووە هۆی پشتگیریی دارایــی و 
وڵاتە  و  ئێران  گواستنەوانە.  بەو  ڕەوایــیــدان  ئەگەری 
یەکگرتووەکان ناڕاستەوخۆ پەیامیان ئاڵووێر کردن تا 

وتووێژەکان لە سێپتەمبەر کۆتاییان هات.
بۆ  ڕێــگــایــەک  دیــســان  سپی  کۆشکی  ــەوەی  ئـ پێش 
]ژینا[  ئێران  ئیرشادی  گەشتی  بدۆزێتەوە،  پاشەکشە 
لەبەر ڕەچاونەکردنی  ئەمینی تەمەن ٢٢ ساڵی  مەهسا 
یاسای حیجابی ڕێژیم کوشت کە بووە هۆی سەرهەڵدانی 
بێوێنە دژی ڕێژیم لە سەرانسەری وڵات. کاتێک ئێلیتی 
پشتگیریی  لێشاو  بــە  مێدیادا  سۆشیال  لــە  هاڵیوود 
نێوان  هەڵبژاردنی  و،  ڕاگەیاند  ئێران  ژنانی  بۆ  خۆیان 
مەودا نزیک ببۆوە، لە کۆتاییدا کۆشکی سپی تووشی 
بە  درێــژەدان  بۆ  سیاسی  یەکلاکەرەوەی  بەربەستێکی 
وتووێژەکان بوو. هەڵبژاردنەکانی نێوان مەودا کۆتاییان 
هات و زستان بوو بە بەهار و کۆماری ئیسلامی خۆی 
لە سەرهەڵدانەکە دەرباز کرد. برێت مەگورک، ڕێکخەری 
خۆرهەڵاتی نێوەڕاستی کۆشکی سپی چوو بۆ عوممان 
تا پەیامێک بۆ ئێران بنێرێ: ئەمریکا هێشتا خوازیاری 

ڕێککەوتنی ناوکییە.
ڕێککەوتنێکی نهێنی بۆ یەکەمجار لە ٧ی ژۆئەنی .... 

زمانی  بۆ  زارا  خەڵاتی  دووهەمین 
کوردی بە مامۆستا ئەمینە عەمەر درا

ڕێکخراوی کولتووری "کوردشۆپ" دووهەمین خەڵاتی ساڵانەی 
کــردوە،  ناودێر  زارا"ی  "خەڵاتی  بە  کە  کــوردی  زمانی  بۆ  خۆی 

پێشکێش بە مامۆستا ئەمینە عەمەر کرد.
ڕێکخراوی  بەفرانبار،  ١٧ی  یەکشەممە،  ڕۆژی  دوانــیــوەڕۆی 
زارا  خەڵاتی  دووهەمین  تایبەتدا  ڕێوڕەسمێکی  لە  "کــوردشــۆپ" 
پێشکێش  ڕێکخراوەکەیانی  ساڵانەی  خەڵاتی  کــوردی،  زمانی  بۆ 
و  نووسەر  کــورد(،  کچا  بە  )ناسراو  عەمەر  ئەمینە  مامۆستا  بە 

مامۆستای زمانی کوردیی خەڵکی ڕۆژاوای کوردستان کرد.
لەو ڕێوڕەسمەدا کە بەبەشداریی مامۆستا عەبدوڵڵا حەسەن زادە، 
لە  کەس  چەندین  کــورد،  سیاسیی  کەسایەتیی  و  سیاسەتمەدار 
ڕۆژهەڵاتی  و  ئێران  کوردستانی  دێموکراتی  حیزبی  تێکۆشەرانی 
کەسی  دەیــان  و  حیزب  ڕێکخراوەکانی  نوێنەرانی  و  کوردستان 
و  ڕێکخراوەکان  نوێنەرانی  زمان،  مامۆستایانی  ئەدیبان،  لە  دی 
پێداگری  وێــڕای  چوو،  بەڕێوە  هەولێر  لە  ڕاگەیاندن  کاناڵەکانی 
لە  نەتەوەیی ڕێز  بایەخی زمان وەک کۆڵەکەی شوناسی  لەسەر 
بۆ  کوردستان  چوارپارچەی  لە  کە  نرا  تێکۆشەرانە  ئەو  هەموو 

زیندووڕاگرتن و گەشەپێدانی زمانی کوردی تێ دەکۆشن.
لە سەرەتای رێوڕەسمەکەدا وڵات قادری، بەرپرسی ڕێکخراوی 
بەڕێزیان  کــرد.  پێشکێش  ڕێکخراوەکەیانی  ــاری  وت کــوردشــۆپ 
نەگۆڕی  سیاسەتی  سەر  خستە  تیشکی  باسەکەیدا  لەسەرەتای 
کوردستاندا  بەسەر  حاکم  ناوەندگەرای  دیکتاتۆرەکانی  دەسەڵاتە 
لە زمانی نەتەوەی سەردەستدا و  بۆ تواندنەوەی زمانی کوردی 
لەبەرامبەردا خەبات و خۆڕاگریی پێشمەرگەکانی پارێزەری زمان بۆ 
ئاوەدان هێشتنەوەی ئەو سەنگەرەی خەباتی شوناسخوازیی کوردی 
سەرەڕای هەموو تێچووەکان بەرز نرخاند. وڵات قادری لە بەشێک 
لە وتارەکەیدا گوتی: نەیاران بۆ پەردەپۆشکردنی ئەو هەموو تاوان 
و کۆمەڵکوژی و وێرانکارییەی لە مێژووی دوور و نزیکدا بەسەر 
دامەزراوە  دەیان  دامەزراندنی  بە  هێناوە،  کوردستانیان  و  کورد 
و ڕێکخراوی تایبەت و بە تەرخانکردنی سەرمایەیەکی زەبەلاحی 
مرۆیی و ئابووری و، بە کەڵکوەرگرتن لە هەموو ئامرازەکانی تۆڕە 
کۆمەڵایەتیەکان و ڕاگەیاندن و ئینتەرنێت و سینەما و فیلم، لەلایەک 
هەوڵ دەدەن لە زەین و بیرکردنەوەی خەڵکی کورد و ڕای گشتیدا 
ئەو  دیکەوە  لەلایەکی  بدەن؛  خۆیان  تاوانکارییانەی  بەم  ڕەوایــی 
خۆیان  سەرکوتکەری  دامودەزگای  خزمەت  دەخەنە  دامەزراوانە 
نائومێدی  و  بــاوەڕی  بێ  و  دوبەرەکی  تــۆوی  چاندنی  بە  تاکوو 
لەنێو خەڵکی کوردستاندا، یەکگرتوویی کۆمەڵگەی کوردستان لەبار 
ببەن. بەڵام نەتەوەی کوردیش کۆڵی نەداوە و بە هەموو توانا و 
لە  پارێزگاری  سەنگەری  لە  قــورس  و  زۆر  تێچووی  ســەرەڕای 

زمانەکەیدا ماوەتەوە.
لە بڕگەیەکی دیکەی ئەو ڕێوڕەسمەدا ئینفۆگرافی و ڕاپۆرتێکی 
لە  کوردشۆپ  ڕێکخراوی  چالاکییەکانی  و  کار  لەبارەی  ڤیدیۆیی 
هونەرمەندان  کچە  دواتــر  و  درا  پێشان  زایینیدا  ٢٠٢٣ی  ساڵی 
بە  پێشکێش  ــان  ســروودی و  گــۆرانــی  دوو  پــەرویــن  و  نووشین 

ئامادەبووان کرد.
وەرگری  دەستنیشانکردنی  لێژنەی  ڕاپۆرتی  پاش خوێندنەوەی 
خەڵاتی ئەمساڵی ڕێکخراوەکە لەنێو ٢٠ بەربژێر لە هەموو بەشەکانی 
داوەرەکانەوە  لە  یەکێک  لەلایەن سوداد ڕەسووڵ  کە  کوردستان 
خوێندرایەوە، ناوی خاتوو ئەمینە عەمەر وەک وەرگری دووهەمین 
خەڵاتی زارا بۆ زمانی کوردی ڕاگەیەندرا. دواتر خالید محەممەد 
بە نوێنەرایەتیی خاتو ئەمینە کە بەهۆی نەخۆشی و دووریی ڕێگا 
دەستی  لە  خەڵاتەکەی  بێت،  ڕیوڕەسمەکە  بەشداری  نەیتوانیبوو 
مامۆستا عەبدوڵڵا حەسەن زادە، سیاسەتمەدار، زمانزان، نووسەر 
کرد.  پێشکێش  وتارێکی  و  وەرگرت  کورد  گەورەی  وەرگێڕی  و 
دوای  لە  کە  هاتبوو  محەممەددا  خالید  وتارەکەی  لە  بەشێک  لە 
تورکیە و عێراق و  ئێران و  نەتەوەکانی  دامەزراندنی دەوڵەت – 
زیاتر  دەوڵەتانە  ئەم  ئەوەی  کوردستان،  خاکی  لەسەر  سووریە 
بووە. چونکە  لەسەر کردووە، سڕینەوەی زمانی کوردی  کاریان 
سڕینەوەی زمان واتە کوشتنی نەتەوە، بۆیە ئەوان لە خوێندن بە 
زمانی کوردی دەترسن و دەیانهەوێ کوردی بۆ هەمیشە زمانێکی 
سەرکوتکراو و ژێردەستە بێت. بۆیە دانانی خەڵاتێک بە ناوی زارا 
لە دژی ئەم سیاسەتە زمانکوژییەی  بۆ زمانی کوردی بەرگرییە 
کۆماری ئیسلامی ئێران و داگیرکەرانی دیکەی خاکی کوردستان 
زمانی  بە  بەردەوامیی خوێندن  و  پاراستن  بۆ  هاندانی خەباتە  و 

کوردی لە هەموو پارچەکانی کوردستاندا.
مامۆستا  ڤیدیۆیی  پەیامی  ڕێوڕەسمەکەدا  دیکەی  بڕگەکانی  لە 
لە  محەممەدی  زارا  مامۆستا  و  ئاڵمان  وڵاتــی  لە  عەمەر  ئەمینە 

شاری سنەوە لە ڕێگەی شاشەوە پێشان دران.
مامۆستا ئەمینا عومەر )ناسراو بە کچا کورد( نووسەر، شاعیر، 
ڕۆژنامەنووس و مامۆستای زمانی کوردی ساڵی ١٣٢٦ی هەتاوی 
لە گوندی "خربێ جهوویان" سەر بە شاری جزیرێ لە ڕۆژئاوای 
کوردستان لە دایک بووە. هەتا ئێستا ١٥ کتێبی بە زمانی کوردی 

نووسیوە و دوو بەرهەمی وەرگێڕانی لە زمانی عەڕەبیەوە هەیە.

نەیشناڵ ریڤیو – ڕیچارد گۆلدبرگ
و لە ئینگلیزییەوە: کەماڵ حەسەن پوور

وانەكانی كۆماری كوردستان بۆ نەوە لە دوای نەوە

ناسر ساڵحی ئەسڵ

ساڵی  ــی  ــان ــان خــه رم لــه  
ــدا  ــ ــاوی ــ ــه ت ــ ه ١٣٢٢٠ی 
ــاش دوورخـــــرانـــــەوەی  ــ پ
ڕه زاشای پەهلەوی لەلایەن 
سه ركه وتووی  زلهێزه كانی 
جیهان،  دووه مـــی  شـــه ڕی 
هه ڵوه شانده وه ی ئه ڕته شی 
دابه شکرانی  و  پاشایەتی 
ئێران به  سه ر دوو ناوچه ی ژیر ده سه ڵاتی بریتانیا 
و  ڕووناكبیران  ئەوكاتدا،  سوڤیەتی  یەكیەتی  و 
چالاكانی سیاسیی كورد له  ناوه ندی ڕۆژهه ڵاتی 
نەبوونی  و  بۆشایی  له   "موکریان"  كوردستان 
ناوه ندی  حكوومه تی  داموده زگاكانی  و  ئه ڕته ش 
ڕێكخراوێكی  دامه زراندنی  بۆ  وه رگــرت  كه ڵكیان 
سیاسیی و نه ته وایه تی به  ناوی "كۆمه ڵه ی ژێكاف. 
گەشەی  بــۆ  ــوو  ب وەرچــەرخــانــیــك  قوناغە  ــەم  ئ
ــی  ــدن كــۆمــەڵایــەتــی لــە كــوردســتــان بــۆ دامــەزران
دوكتور  ڕێكخراوی سیاسی، وەک چۆن شەهید 
ــات"دا دەڵـــی: "لــەو  قاسملوو لــە "چــل ســاڵ خــەب

قوناغەدا ئازادییە دێموكراتیكەكان بووژانەوە".
كۆمه ڵه ی ژیكاف له سه ر بنه مای شوناسخوازی 
ــاریــكــردنــی  دی ڕه وای  ــی  ــاف م دەســـتـــەبـــەری  و 
ــه زرا. پاش  ــ چــاره نــووســی نــه تــه وه یــی كــورد دام
"ژێكاف"  ئه ندامانی  نهینی  تێكۆشانی  ساڵ  چه ند 
له گه ڵ بارودۆخی پاش كۆتایی  بۆ خۆگونجاندن 
شه ڕی دووه می جێهانی و گەشەی كۆمەڵایەتی، 
كار  ســه رده مــیــانــەدا   حیزبیكی  لــه   دا   بــڕیــاریــان 
بــده ن.  پــێ  درێـــژه   بەئاشكرا  چالاكییه كانیان  و 
كوردستان"یان  دێموكراتی  "حیزبی  هه ربۆیه  
له   ژیكاف  كۆمه ڵه ی  ته شكیلاتیی  بناغه ی  له سه ر 
شاری مه هاباد دامه زراند و لە یەکەمین کۆنگرەی 
حیزبدا کە خه زه ڵوه ری ١٣٢٤ گیرا، مەرامنامه ی 
حیزبی دێموكرات له ٨ مــادده دا بڵاو كرایه وه و 
قازی محه ممه د وه ك پێشه وا و سه روكی حیزبی 

دێموكراتی كوردستان هه ڵبژێرد را. 
  دامەزرانی حیزبی دێموکرات و دواتر كۆماری 
له لایه ك  به ڵكوو  نه بوو ،  به ڕێكه وت  كوردستان 
خوڵقاندنی  و  كۆمەڵایەتی  گــەشــەی  بــه رهــه مــی 
ئه ندێشه ی  و  هزر  له   پێشتر  كه   بوو  ده رفه تێك 
ئه ندامانی كۆمه ڵه ی ژێكافدا ئاماده كاری بۆ كرابوو، 
و دواتر له لایه ن حیزبی دێموكراتی كوردستانه وه  
به ستێن سازیی بۆ كرابوو، و هه م كه لك وه رگرتن 
ــی  ــ ــه ڕی دووه م ــوو كــه  لــه  شــ ــه و بــۆشــایــیــه  بـ لـ
ڕۆژهــه ڵاتــی  له   كــورد  نــه تــه وه ی  بۆ  جیهانییه وه  
كوردستان خوڵقابوو. له  ئاكامدا له  ٢ی ڕێبه ندانی 
چــوارچــرای  گۆره پانی  له   و  هه تاویدا  ١٣٢٤ی 
خوێندنه وه ی  بە  کە  دەبینین  مه هاباددا  شــاری 
سروودی نەتەوایەتی" ئەی ڕەقیب" و دامەزرانی 
کۆمار خەباتی سیاسی و نەتەوایەتیی گەلی كورد، 

پێی نایه  قوناغێكی نوێ وه.
ته نیا  كوردستان   كۆماری  ته مه نی  ئه گه رچی 
یازده  مانگ  بوو، به ڵام ده سكه وت و وانه كانی له  
نزیك  تێپه ڕبوونی  دوای  و  ئێستاشدا  سه رده می 
هاوچەرخی  بــزووتــنــه وه ی  بۆ  ــە ،  دەی هەشت  بە 
ڕزگاریخوازی نه ته وه ی كورد دەسمایەی خەبات 
پێكهێنه رانی  بۆ  شانازییه كه   ئه وه   تێکۆشانن.  و 
ده رفه تەی   ئه و  توانییان  كە  كوردستان  كۆماری 
به  هۆی شه ڕی دووهه می جیهانییه وه  و ڕه قابه تی 
پێك هاتبوو،  یه كتر  له گه ڵ  ئه وكات  زلهێزه كانی 
ڕێبه نداندا  ٢ی  ڕۆژی  له   و  بقۆزرێته وه   به باشی 
بسه لمێنێ  كوردستان  كۆماری  ڕاگه یاندنی  به  
ــه  و مــافــی خــۆیــه تــی و  ــه وه ی ــه ت ــه  كــوردیــش ن ك
دەشتوانێ وه ك هه موو نه ته وه كانی دیكه ی جیهان 
به سه ربه ستی بژی و حكوومه ت و ده وڵه تی خۆی 
هه بێت. به  واتایه كی دیكه  له و قۆناخه دا بژارده ی 
تایبه تی،  به   نه مر  پێشه وای  و  گشتی  به   كــورد 
بێ هه ڵوێست  فاكته رێكی  و  بینه ر  وه كــوو  چیتر 
مامه ڵه یان له گه ڵ ڕوداوو و دەرفەته كاندا نه كرد، 
خــاوه ن  ئه كته رێكی  وه ك  به پێچه وانه   به ڵكوو 
نه ته وه كه یان  پتانسێلی  و  وزه   له   ئامانج  و  پلان 
كوردستان  كۆماری  هه ربۆیه   وه رگرت.  كه لكیان 
بەرهەمی  بەستینی  لە  و  سیاسی  فه رهه نگی  له  
گەشەی كۆمەڵایەتیدا گەشەی كرد. واتە كۆماری 
بوو  ده رفه تێك  خوڵقاندنی  به رهه می  كوردستان 
كه  پێشتر له  هزر و ئه ندێشه ی ئه ندامانی كۆمه ڵه ی 
له لایه ن  دواتر  و  کرابوو  بۆ  ئاماده كاری  ژێكافدا 
پێشه وا قازی محه ممه ده وه  به ستێن سازیی بۆ كرا 

و کرایە ئه مری واقع و ده سكه وتیكی نه ته وه یی.
كوردستان  كۆماری  ده سكه وته كانی  و  وانــە 
له   له  چۆنیەتیی دامه زراندنیدا خۆی ده رده خــات. 
ڕاستیدا ڕاگه یاندنی كۆماری كوردستان، لەلایەك 
به رهه می گەشەی كۆمەڵایەتی و لەلایەكی دیكەوە 
و  و جیهان  ناوچه   و  ئێران  بارودۆخی  گرێدانی 
هاوكات وشیاریی و ئاوه زمه ندی ڕێبه رانی حیزبی 
دێموكراتی كوردستان و له  سه رووی هه مووان، 
بۆیەشە  بــوو.  محه ممه د  قــازی  نه مر،  پێشه وای 
دامه زرانی كۆماری كوردستان به  دره وشاوه ترین 
سیاسی  خه باتی  هاوچه رخی  مێژووی  قۆناخی 

ــه وه ی كــورد لــه  ڕۆژهــه ڵاتــی  ــه ت و ڕزگــاریــخــوازیــی ن
گۆشه نیگای  لــه   ــا  ــەروەه ه دادەنـــرێـــت.  كــوردســتــان 
به   كوردستان  كۆماری  ئێستاش،  تاكوو  نه ته وه ییه وه  
نوێنگه ی هاوپێوه ندی نەتەوەیی له  ئاستی كوردستان  
و هێمایه ك بۆ هاوخه باتی و هاوچاره نووسی نه ته وه ی 
له قه له م  كوردستاندا  بەشەكانی  سه رجه م  له   كــورد 
ده درێت. ئه زموونی كۆماری كوردستان، وانه یه كه  بۆ 
سه لماندنی پێوه ندیی ئۆرگانیكی بەشە كانی كوردستان 
پرسی  چاره نووسی  لێك گرێدراویی  و  یه كتر  له گه ڵ 
لــه  چــوارچــێــوه ی جوغرافیایی  یــه كــتــره وه .   بــه   ــورد  ك
بەشە كانی  كــوردی  هیچكات  كوردستاندا  كــۆمــاری 
له قه له م  په نابه ر  یان  میوان  وه ك  كوردستان،  دیكه ی 
نه دران، به ڵكوو له  به ڕێوه به ری كاروباری سیستەمی 

ئیداری و نیزامیی كۆماردا به شدارییان پێ كرا.   
كوردستان،  كۆماری  دامه زرانی  شێوه ی  لەبارەی 
هه ڵكه وتی جوغرافیایی ناوچه ی كۆمار و كه لك وه رگرتن 
له  ده رفه ته  ناوچه یی و جیهانییەکان، هێندێك   لایه نی 
به   یان  به ئه نقه ست  فارسه كان  به تایبه ت  و  سیاسی 
ناو  مه هاباد"  "كۆماری  به   كوردستان  كۆماری  هه ڵه، 
ده بن ، یان تۆمه تی بەستراوه یی به  یه كیه تیی سوڤیه تی 
وه پاڵ ده ده ن، یان دەنا دامه زرانی كۆمار به  ڕێكه وت 

ده شوبهێنن:
نــاوی  كــوردســتــان"  ــی جمهوریی  ــه ت "ده وڵ یــه كــه م: 
ی    ٢ ــه  ل كــه   سیاسییه یه   ده ســـه ڵاتـــه   ئـــه و  تــــه واوی 
"حیزبی  ده ستی  له سه ر  هەتاوی  ١٣٢٤ی  ڕێبه ندانی 
ئەو  ناوهێنانی  دامــــه زرا.  كــوردســتــان"  دێــمــوكــراتــی 
گه وره یە  غه درێكی  مەهاباد  کۆماری  بە  دەســەڵاتــە 
هاوچه رخی  مێژوویی  له   و  كوردستان  كۆماری  له  
هەر  و  كــورد  گەلی  نه ته وایه تی  سیاسی__  خه باتی 
لەجێدا ئەو کارە ده چێته  خانه ی شێواندنی مێژووەوە. 
مێژوویه ك كه  زۆر له  ئێستای ئێمه  دوور نییە. كاتێك 
زمانحاڵی  كه   "كــوردســتــان"  ڕۆژنــامــه ی  لاپــه ڕه كــانــی 
حیزبی دێموكراتی كوردستانه   هەڵدەدەینەوە، له  هیچ 
لاپه ڕە و ستوونێكدا باس له  "كۆماری مه هاباد" نەکراوە، 
كوردستان"  جمهوریی  ــی  ــه ت "ده وڵ لــه   بــاس  به ڵكوو 
کراوە و ئه گه ر چاویش به  پێكهاته ی كۆمار له  بواری 
به شداریی  ده بینین  دە خشێنین،  خه ڵكه وه  به شداریی 
ڕاده یــه ك  به   كوردستان  دیكه ی  پارچه كانی  خه ڵكی 
دیار و به رچاوه  كه  خۆی ده رخه ری ئه و ڕاستییه  كه  
ئه و ده سه ڵاته  سیاسی و نەتەوەییە هی  هه موو گه لی 
كورده،  له  هه ر شوێنێك و له  هه ر بەشێكی  كوردستان 
بێت. هه روه ها ئه گه ر چاو له و بڕیارنامه یه  بكه ین كه  
ڕۆژی ٢ی ڕێبه ندان ڕاگەیەندراوە و لە  ٦ خاڵدا ته نزیم 
كراوه  و به  په سندی بیست هه زار كه س له   به شدارانی 
ڕاگه یاندنی كۆماری كوردستان، گه یشتووه  ]لە ژماره 
٨ی  ڕۆژنامه ی "كوردستان"دا بڵاو بۆتەوە]   له  خاڵی 
دێموكراتی  حیزبی  له   داوا  بڕیارنامه یه دا،  ئــه و  ٣ی 
كوردستان،  میللی  "حكوومه تی  كه   ده كــا  كوردستان 

هه یئه تی وه زیران و ئیداره كانی پیک بێنیت". 
دووهه م: كۆماری كوردستان هه ڵقوڵاوی ویست و 
داخوازی نه ته وه ی كورد له  ڕۆژهه ڵاتی كوردستان بوو، 
نه ك سازكراوی یه كیه تیی سوڤیه ت. چونكه  به گوێره ی 
دامــه زرانــی  ئاشكرایه   دێكۆمێنته كان،  به ڵگه نامه   و 
و  كۆمەڵایەتی  گەشەی  به رهه می  كورستان  كۆماری 
دامه زرێنه ری  ئه ندامانی  ساڵه ی  چه ندین  تێكۆشانی 
خه ڵكی  جــه مــاوه ری  پشتیوانی  و  دیموكرات  حیزبی 
كورد بوو. هه روه ها ئه گه ر ئه و زه مینه یه ش نه بووایه ، 
و  ڕێكخراوەیی  كــاری  كۆمەڵایەتی  گەشەی  چونكه  
تێكۆشانی چالاكانی سیاسی كورد  له سه ر بنه مای و 
بنچێنه ی شوناسخوازی و به ده ست هێنانی مافی ڕه وای 
دیاریكردنی چاره نووسی كورد و ڕابردووی خه باتی 
له  مێژینه ی گه لی كورد، به بێ  شك كۆماری كوردستان 

له  شوێنێك  و زه مه نێكی دیكه ی مێژوودا داده مه زرا. 

هەندێك  و  نەیاران  لەلایەن  كە  دیكە  گرنگی  خاڵێكی 
بەرباس،  دێتە  لە شرۆڤەكارانی كۆماری كوردستانەوە 
باقرۆڤە.  دیتنی  و  باكوو  بۆ  محەمەدە  قازی  سەفەری 
لە گەڵاڵە  قازی هه رگیز  پێشه وا  كه   كاتیك دایه   له   ئه وه  
و پلانەكانی باقرۆڤ پێڕەوی  نەكرد. زۆربەی ئەو نەیار 
مێژووییەكانی  حەساسییەتە  بەهۆی  شرۆڤەكارانەی  و 
بــەرەی  و  سۆڤییەت  یەكیەتیی  بــە  ســەبــارەت  خــۆیــان 
و  پێوەندی  و  چاوپێكەوتن  هەرچەشنە  ــەڵات،  ــ ڕۆژه
بەر  دەدەنــە  بەتوندی  بلۆكە  ئــەو  دەگــەڵ  دانوستانێك 
و  دەشێوێنن  مێژوویەكان  و  سیاسی  ڕاستییە  و  پلار 
كەوتۆتە  كە  نەتەوەیەك  ئاشكرایە  دەكەن.  خەوشداری 
یەكیەتیی سۆڤیەتەوە،  ز لهێزی وه ك  سنووری وڵاتێكی 
زلهێزه   دوو  لــە  یەكێك  كــە  ــەدا  لــەو ســەردەم ئــەویــش 
بواری  لە  پێویستە  و  ده بــێ  بــوو،  جیهان  سەرەكییه ی 
دیپلوماسییەوە پێوەندی و دانوستانی دوستانه ی دەگەڵی 
یەكیەتیی سوڤیەت هەبێت. هه روه ها بلوكی سۆڤیەت لەو 
كات و سه رده مدا )باش یان خراپ( بەرگرییان له  مافی 
نەتەوە بەشخوراو و ژێردەستەكانی جیهان دەكرد، كەچی 
وڵاتانی بەرەی ڕۆژئاوا بەپێچەوانەی بلۆكی ڕۆژهەڵات، 
هەم پشتیوانییان لە سەقامگیری دیكتاتورەكان دەكرد و 
هەم لە ئێراندا فاكتەری هاتنە سەركاری محه مه دڕەزا شا 
بوون. هەروەها سیاسەت و هەڵویستەكەیان لە پەیمانی 
لۆزان دا بەڕوونی نیشانی دا كە نەتەوەی كورد نەتوانی 

متمانەی سیاسی و دیپلوماسیان پێ بكات. 
هۆكاره كانی  گرنگترین  لــه   دیكه   یه كێكی  سێهه م: 
ڕاگه یاندنی كۆماری كوردستان، هه لومه رجی مێژوویی، 
لە  كــورد  نــه تــه وه ی  كۆمه ڵایه تیی  گەشەی  و  سیاسی 
ڕۆژهەڵاتی كوردستان بوو. چونكه  له  هه ر چوار بەشی  
كوردستان، نه ته وه ی كورد بەرەوڕووی ئاسیمیلاسیون 
و  ڕه زاشا  له لایه ن  ده وڵه ت_نه ته وه   ڕاگه یاندنی  ببووه . 
ئه و  یه ك ده ست كردنی  هه وڵی  كه   ئاتاتۆركه وه   كه ماڵ 
وڵاتانه  له پێناو دروست كردنی یه ك ده وڵه ت و یه ك نه ته وه  
ده  دا، نه ته وه ی كوردی خستبووه  ته نگانه ی تواندنه وه وه  ، 
كه  ده بوو  له پێناو به رگری له  شوناسی نه ته وه یی خۆیدا 
پەرچەكرداری هەبوایە. هەر بۆیە دامەزراندنی كۆماری 
بۆ  ئامراز  باشترین  بارودۆخێكدا  وه ها  له   كوردستان 
به رپەرچدانه وه  له  هه مبه ر توانه وه ی نه ته وه ی كورد بوو. 
بۆیه كۆماری كوردستان بوو به  هۆكاریك كه تەنانەت   
پاش هه ره سهێنان و ڕووخانەکەشی کە فۆرمێكی نوێ 
بەشی  كوردستان  هه ر چوار  له   ناسیۆناڵیزمی كوردى 
به  دامه زراندنی پارت و ڕێكخراوه ی سیاسی مودێرن و، 
به گوێره ی هه ڵومه رجی گەشەی كۆمه ڵایه تی و سیاسیی 

هه ر كام له  بەشە كانی كوردستان په ره  بستێنێت.
بۆ  ڕێگه   کە  دەکــەم  بە سێ خاڵ  ئاماژە  كۆتاییدا  له  
شرۆڤەكردن و لێكۆڵینه وه  و توێژینه وه ی وردتر له سه ر 

كۆماری كوردستان خۆش ده كه ن:
لـــه  ســـەرەتـــای  ــان"  ــ ــت ــ ــوردس ــ "ك ــه ی  ــ ــامـ ــ ١- ڕۆژنـ
كوردستان  كۆماری  ڕووخانی  هه تا  بڵاوبوونه وه یه وه  
١١٤  ژمــاره ی لێ ده رچــووە. ژمــاره ی١ تا ٦ی به ر له  
ڕاگه یاندنی كۆماری كوردستان ده رچووه  و هه ڵوێستی 
به ڵام  ده رده خا،  كوردستان  دیموكراتی  حیزبی  فه رمیی 
بۆ  فه رمییه   ئۆرگانێكی  کۆتایی  هــەتــا  ــاره ی٧  ــ ژم لــه  

بڵاوكردنه وه ی بیروبۆچوونه كانی كۆماری كوردستان!
كوردستان  ــه ی  ــام ڕۆژن به ڵگه كانی  بــه گــوێــره ی   -٢
دروسته   كوردستان«  »كۆماری  وشه ی  به كارهێنانی 
چه واشه كردنی  مهاباد  كۆماری  نووسینی  و  گوتن  و 

مێژووه! 
محه ممه د،  قــازی  پێشه وا  شەهید  له سێداره دانی   -٣
سه ركۆماری كوردستان خاڵگۆڕانی مێژووی هاوچەخی 
کوردستانە، چونكە له سێداره دانی شەهید پیشه وا یه كێكه  
له  گرنگترین هۆكاره كانی وشیاری نه ته وه یی و هه ست 

به  به رپرسیاریەتیی نه ته وه یی. 

هەناردەی شۆڕش و 
چوار دەیە دواتری

شۆڕشی گەلانی ئێران کە ڕووخانی ڕێژیمی 
ئیسلامی  کۆماری  هاتنەسەرکاری  و  پاشایەتی 
لێ کەوتەوە، ڕووداوێکی گرینگی مێژوویی بوو 
کە ڕەوتی ڕووداوەکانی ڕۆژهەڵاتی نێوەڕاستی 
توندئاژۆی  باڵی  ــرد.  ب دیکە  ئاقارێکی  بــەرەو 
ئایەتو ڵڵا  ڕێــبــەرایــەتــیــی  بــە  ئیسلامی  ڕاســتــی 
خومەینی بە ەدامەزراندنی ڕێژیمی ئیسلامی لە 

جارێکی  سەفەویەوە  دەسەڵاتی  ڕووخانی  دوای 
دیکە ئیسلامی سیاسیی شیعەی دوازدە ئیمامییان بوژاندەوە. بەڵام 
ئێراندا  لە  سەقامگیریی  و  شیعە  سیاسیی  ئیسلامی  هاتنەسەرکاری 
نەبووە،  قەتیس  وڵاتـــەدا  ئــەم  سنوورەکانی  چوارچێوی  لە  تەنیا 
بەڵکوو ڕێژیمی ئیسلامیی ئێران بە ئامانجی پێکهێنانی هیلالی شیعە 
ستراتیژیی  کردە  شۆڕشی"  "هەناردەکردنی  سیاسەتی  ناوچەکە  لە 

نەگۆڕی خۆی. 
سیاسی  نەخشەڕێی  وەکــوو  شــۆڕش"  "هەناردەکردنی  سیاسەتی 
لەنێوەڕۆکی خۆیدا هەڵگری چەمکی ویلایەتی فەقیهیشە کە کۆماری 
کە  بیرۆکەیەک  دامــەزراوە.  بیرۆکەیە  ئەم  بنەمای  لەسەر  ئیسلامی 
وەلی  ئیمامیدا  دوازدە  شیعەی  پیڕەوانی  لەنێو  مەکتەبێک  وەکــوو 
فەقیهە وەکوو نوێنەری خودا، پێغەمبەر، ئیمامی شیعە لەسەر کۆی 
زەوی پێناسە دەکا و هەتا کاتی سەرهەڵدانی ئیمامی زەمان بەسەر 
ئوممەتی ئیسلامیدا حکوومەت دەکات و خوی بە حەق و ئەوانی دی 

بە ناحەق دەزانێ و خاوەن دەسەڵاتێکی ڕەهایە. 
خومەینی لە بەشێک لە قسەکانی لە بەفرانباری ١٣٥٨دا دەڵێ: "ئێمە 
ئێستا لەگەڵ کافر لە شەڕداین و داوا لە تەواوی وڵاتانی ئیسلامی 
دەکەین بۆ شەڕ لەگەڵ کافر بە ئێمە پێوەست بن." هەروەها خومەینی 
"ئێمە  دەڵــێ:  هەتاویدا   ١٣٥٩ نــەورۆزی ساڵی  لە  دیکە  پەیامێکی  لە 
دەبێ هەوڵ بدەین شۆڕشی خۆمان بۆ سەرانسەری جیهان هەناردە 
القری"ی  "ام  وێژمانی  فەقیهەدا،  ویلایەتی  بیرۆکەی  پەنا  لە  بکەین. 
ئیسلامی یانی دایکی وڵاتانی ئیسلامی لەلایەن "محەممەدجواد ئامولی 
ئیسلامی   کۆماری  هاتنەسەرکاری  سەرەتاکانی  لە  لاریجانییەوە" 
داڕێژرا و مەبەست لەم تێزە حوکمڕانی بەسەر وڵاتانی ئیسلامییەوە 
فەقیهە  ویلایەتی  ئەندێشەی  تــەواوکــەری  وەک  دەتوانین  کە  بــوو 

پێناسەی بکەین.
وڵاتانی  ئــەوەی  هۆی  بــووە  شــۆڕش"  "هەناردەکردنی  سیاسەتی 
ناوچە لەمەڕ کاریگەری ئێران و دەستێوەردانی سیاسیی ئەو وڵاتە لە 
کاروباری نێوخۆیی وڵاتەکەیاندا ترسیان ڕێ بنیشێ. هەر ئەوە بوو 
بەرامبەر  لە  بەمەبەستی خۆپاراستن  ناوچە  وڵاتانی  ئەوەی  بەهۆی 
سەنگەری  بکەونە  ئێرانەوە  شۆڕشی  هەناردەکردنی  سیاسەتی 
بەرگری. بۆ وێنە ساڵی ١٣٦٠ی هەتاوی لە کاردانەوە بەو سیاسەتە ٦ 
وڵاتانی عەڕەبیی دورووبەرەی کەنداو شوڕای هاوکاریی کەنداویان 
دانیشتووانی  زۆربەی  کە  عێراق  ئەوکاتی  دەوڵەتی  یان  دامەزراند. 
شیعە مەزهەب بوون، لە ترسی پەرەسەندنی سیاسەتی شیعەگەریی 
ئەو  کە  ڕاگەیاند  شــەڕی  ئێران  دژی  وڵاتــە  لەو  ئیسلامی  کۆماری 
شەڕە ٨ ساڵی خایاند. بەڵام دوای شەڕی ئێران و عێراق کۆماری 
لە  ئاژاوگێڕانەی خۆی  ئیسلامی بە مەبەستی پەرەپێدانی سیاسەتی 
ناوچەدا بە ئەزموون وەرگرتن لە شەڕی ئێران و عێراق و بەردەوام 
و  پارتیزانی  شــەڕی  لەسەر  جەختی  زیاتر  سیاسەتە  لــەو  ــوون  ب
میلیشیایی )نامتقارن( کرد بۆ ئەوەی کە لە بەهێزکردنی هیلالی شیعە 
لە ناوچەکەدا بەردەوام بێت. شەڕێک کە کۆماری ئیسلامی لە ڕێگای 
گرووپە میلیشاییەکانیەوە هەتا ئێستاش بە لەبەرچاوگرتنی دروشمی 
شەڕ لەگەڵ شەیتانی گەورە )ئەمریکا( و شەیتانی چووکە )ئیسرائیل( 

لەسەری بەردەوامە. 
ــەردەوام  بـ ڕابــــردوودا  مـــاوەی ٤٥ ساڵی  لــە  ئیسلامی  کــۆمــاری 
یارمەتیی بزووتنەوەی سیاسی فەلەستینی داوە و دوای بێهیوابوونی 
لە بزووتنەوەی ڕزگاریخوازی فەلەستین کە تەواو دەستەمۆی نەبوو، 
جیهادیی  و  حەماس  گرووپەکانی  و  خستن  تێ  سیاسیی  شەققی 
ئیسلامیی لە فەلەستین دامەزراند و لە ئێستاشدا لە وڵاتانی فەلەستین، 
لوبنان، سووریە، عێڕاق، یەمەن و... لەژێر فەرماندەیی سپای قودسی 
قەیرانی  میلیشیایی  سپای  چەند  دروستکردنی  بە  پاسداراندا  سپای 

سیاسیی نێوخۆیی لەو وڵاتانەدا دروست کردوە.
و  ئیسرائیل  نێوان  نوێی  شەڕی  مانگە  سێ  لە  زیاتر  ئێستادا  لە 
ناوی  لەژێر  حەماس  ڕێکخراوی  کە  شەڕێک  بــەردەوامــە.  حەماس 
ئاسمانی و وشکانی بۆ سەر خاکی  بە هێرشی  ئەقسا" و  "باهۆزی 
ئیسرائیل دەستی پێ کرد و پاشان ئیسرائیل لەژێر ناوی عەمەلیاتی 
"شمشیری ئاهنین" بە مەبەستی تۆڵەسەندنەوە درێژی بە شەڕەکە دا. 
ئەوەی جێگای سەرنجە ئەوەیە حەوتوویەک پێش دەستپێکی شەڕەکە 
عەلی خامنەیی لە وتارێکدا لەنێو لایەنگرانی ڕوو بە وڵاتانی عەڕەبی 
لەمەڕ ئاساییکردنەوەی پێوەندییەکانیان لەگەڵ ئیسرائیل ڕایگەیاند کە 
لە  نامێنێ.  ئیسرائیل  و  کردوە  گرێوتان  تۆپیو  ئەسپی  لەسەر  ئێوە 
یەکەمین ڕۆژەکانی شەڕەکەدا بەرپرسانی باڵای ڕێژیم پێخۆشبوونی 
ئیسرائیل  هەمەلایەنەی  هێرشی  پاش  بەڵام  نــەدەشــاردەوە،  خۆیان 
بۆ سەر غەززە هەڵوێستی خۆیان گۆڕێ. هەر لە ماوەی ئەم چەند 
مانگەدا دەبینین کە ئەمریکا و هاوپەیمانانی بۆ بەرنگاربوونەوە لەگەڵ 
پەرەسەندنی شەڕ لەلایەن ڕێژیمەوە بۆ وڵاتانی دی هێزێکی زۆریان 
مانگەدا حوسییەکانی  ئەم سێ  ماوەی  لە  ناوچەکە. هەر  ناردووەتە 
یەمەن لە دەریای سوور بە هێرشکردنە سەر پاپۆڕە بازرگانییەکان 
و  عێراق  بۆ سەر  پاسدارانی  سپای  مووشکی  هێرشی  هەروەها  و 
سووریە و پاکستان زیاتر گرژی و ئاڵۆزییان لە ناوچەکەدا دروست 
کردوە و لە عێڕاقیشەوە ڕۆژ نییە بنکە و بارەگای هێزەکانی ئەمریکا 
کە  دۆخێک  ئامانج.  نەکرێنە  لە سووریە  و  وڵاتە  لەو  هاوپەیمان  و 
ئێستا ناوچە تێی کەوتوە، لێکەوتەی ستراتیژیی هەناردەی شۆڕشی 

ئیسلامی لەلایەن کۆماری ئیسلامیی ئێرانەوەیە. 
دەدا  ڕێگە  جیهانی  کۆمەڵگەی  ئاخۆ  کە  ئەوەی  دەمێنێتەوە  ئێستا 
کۆماری ئیسلامی ئەو شەڕە بباتەوە و ستراتیژییەکەی سەر بخات، 
یان بە سیاسەتێکی یەکگرتوو و ئیرادەیەکی پتەو بەرهەڵستی دەبنەوە 
و ماکەی قەیران و شەڕ و ناسەقامگیری لەو ناوچەیە بنەبڕ دەکەن؟

دیاکۆ دانا

به   گه یشتوو شــانــازی   ــاوات  ئـ بــه   گــه لانــی  
ڕابردووی  مێژووی  خه باتی  خۆیانه وه  ده كه ن 
فیرازن،  و سه ر  كۆمه ڵدا سه ربه رز  نێو  له   و 
ــه وه  بــۆ لــه خــۆبــوردوویــی  ــت ــه ڕێ ئـــه وه ش ده گ
لاوه کانیان  و له  سایه ی  فیداكاری  و گیانبازیی  
شانازی   ئێمه ش  گه لی   شه هیده كانیان.  ڕۆڵــه  
لەسایه ی  خوێنی   کە  ده كا  به  شه هیده كانیەوە  
ڕوونــی   دواڕۆژێــكــی   نه ته وه كه یان  ئــه وانــەوە 
دەبێت. بێگومان زۆر ڕۆڵه ی  ئه م نیشتمانه  گیانیان بۆ نه ته وه  فیدا 
لە ژیان و  ئاور  ئەمجارە  "هەگبەی شاخ و شــۆڕش"ئ  كــردوه  که  
بەسەرهاتی مه لا قادری کوردستانی   له  ناوچه ی پیرانشار دەداتەوە.
ئاوایی  له  قادری کوردستانی  ساڵی ١٣٣٥ هەتاوی  شه هید مه لا 
"گردئاشه وان"ی  ناوچه ی لاجانی پیرانشار له  بنه ماڵه یه کی وه رزێری 
بــه ره  گه وره   بــه ره   کــرده وه.   دنیای ڕوون  به   زه حمه تکێش چــاوی 
ئاینییش  قوتابخانه ی  له   کرا و هاوکات  قوتابخانه   بوو و ڕه وانه ی 
له   ناوه ندی  قۆناغی  تا  توانی  سه رئه نجام  ئەو  ده خوێند.  ده رســی 
قوتابخانه  بمێنێته وه  و پاشان ڕووی کردە کاری وه رزێری  و وێرای 

بنه ماڵه کەی شانی دایە بەر ئەرکی دابین کردنی بژیوی ژیان. 
مەلا قادر به  هه ڵبوونی  تیشكی  شۆڕش دژی  ڕێژیمی پاشایه تی 
ئه وه ی   پاش  و  كرد   ئێرانی   گه لانی   شۆڕشی  به شداریی   چالاكانه  
ــازادیــی  ئ بــیــری   ڕووخــــا،  شاهنشاهی   كــۆنــه پــه ره ســتــی   ڕێــژیــمــی  
به  خوێن  و  کە  ئەو  كرد.  به  خۆیه وه  خه ریك  نه ته وه كه ی  مێشكی  
دەمارەوە ده ردی  هه ژاری  ونه داری  و زوڵم وسته می  ده سه ڵاتدارانی  
دڵڕه قی  ده رهه ق به  گه له كه ی  هه ست پێ  كردبوو، هەست و بیری 
نەتەوەکەی  ڕزگاریی  خەباتی  مەتەرێزەکانی  بەرەوە  ئازادیخوازی 

هانی دەدا.
به   و  پێشمه رگه   بــه   ــوو  ب هــەتــاوی  ١٣٥٩ ی  ســاڵــی  قـــادر   ــەلا  م
پێشمه رگایه تیی   پیرۆزی   به رگی   و  چه ك  دایه   ده ستی   شانازییه وه  
له به ر كرد و له  لکی ٤ی هێزی  ئاواره ی ئه وکات سازمان درا. ئه و 
پێشمه رگه یه كی  ئازا و شۆڕشگێڕێكی  ڕاسته قینه  و دڵسۆز بوو، و 
له  ماوه یه كی  كورتدا بوو به  خۆشه ویستی  هاوڕێیانی . مەلا قادر بە 
به شداری كردنی  له  شه ڕه كانی  ناوچه ی  پیرانشار  و ئەو فیداکاری و 
ئازایەتییانەی دەینواند زیاتر جیگای  خۆی  له نێو خه ڵك و هاوڕێیانی دا 
بڕیاراتی   ئەو كورێكی  خاكی،  ڕوح ســووك و گوێ ڕایه ڵی   كــرده وه . 
و  دڵ  به   كردبوایه   دیاری   بۆیان  مه ئمورییه تێكی   هه ر  بوو،  حیزب 
ده كوتایه   هه ڵی  ئازایانه   زۆر  له  شه ڕه كاندا  ده برد.  به ڕێوه ی   گیان 
سه ر دوژمن و بوێرانە دیفاعی  له  شه ره ف و كه رامه تی  گه له كه ی  
ده كرد. به هۆی لێهاتوویی وه ک سه رپه ل  و پاشان وه ک جێگری لک  
قادر کوردستانی  دیاری کرا. مه لا  لک  فه رمانده ری  و دواتر وه ک 
جارێ  هه موو  و  بــوو  بریندار  دووجــار  دوژمــنــدا  له گه ڵ  شــه ڕ  له  
ده گه ڕایه وه   له  پێشوو  بەورەتر  برینه کانی  سارێژبوونه وه ی  پاش 

سه نگه ری خه بات  و تیکۆشان دژی داگیرکه رانی کوردستان.
مه لا قادر کوردستانی هه ر كاتێك بنه ماڵه كه ی  داوایان لـێ  ده كرد 
زیندووم  ئه وكاته ی   تا  گووتن:  پێی   بێنێ ،  پێشمه رگایه تی   له   واز 
ئه وه نده   قادر  مەلا  خــوارێ .  نایهێنمه   له  شانمه  و  چه كی  شــه ره ف 
ده یانناسی   و سه ردانی   ناوچه   بوو كه  هه موو خه ڵكی   قسه خۆش  
ماڵیان.  بێته وه   جارێكی تر  ده خواست  ئاواتیان  كردبا  ماڵێكی   هه ر 
شه ڕەکانی  لە  پێشمەرگە  هێزی  له  سەرکەوتنی  ناوبراو  ئازایه تیی 
هه واره بی، کلاوڕه ش، چیانه  و جاده ی سه رده شت پیرانشار، چاکی 
هه بوو.  سه ره کیی  ڕۆڵی  دایه شیخی  و  بادیناوێ   که وپه ر،  ترشی، 
بەمجۆرە ناوی مه لا قادر کوردستانی وەک قارەمانێکی بوێر و ئازا و 
دێموکرات ببوو بە وێردی سەر زمانی کۆمەڵانی خەڵکی ناوچەکانی 
فه رمانده یه کی  باش  و  پێشمەرگەیەکی  نمونەی  ببووە  و،  پیرانشار 

بەوەجی ناوچەکانی پیرانشار.
بوو،  ڕەوشتی شۆڕشگێڕانە  و  خوو  خاوەنی  قادر  مه لا  شەهید 
لە کوورەی ژیانی سەخت  و دژوار دا، و لە مەیدانی ٧ ساڵ شەڕ 
و بەربەرەکانیدا قاڵ ببوو، خارابوو، و ببوە چقڵی چاوی دوژمنی 
هه ڵسووڕبوونی ،  و  به رز   وره ی   جوامێری ،  و  ئازایه تی    داگیرکەر. 
ڕزگاریخوازانه ی   بزووتنه وه ی   حیزب  و  ڕێبازی   به   قووڵ   ئیمانی  
گه له كه ی ، تایبه تمه ندییه ک بوون که  له  دەروونیدا ڕیشه یان داکوتابوو.
١٣٦٦ی  ساڵی  گــەلاوێــژی  ٢١ی  ڕۆژی  کوردستانی  قــادر  مــەلا 
هه تاوی بۆ ئه نجامدانی کاری حیزبی له گه ڵ پێشمه رگه کانی لکه که ی 
ڕوویان له  ئاوایی ترکه ش کرد. پاش به ڕێوه بردنی ئه رکه کانی حیزبی 
پێی  کە  کۆنه په ره ست  دوژمنی  هێزی  لەلایەن  گه رانه وه دا  کاتی  له  
زانیبوون و که مینی بۆ دانابوونه وه ، درانە بەر دەستڕێژ. به داخه وه  
مه لاقادر کوردستانی که وته  به ر گولله ی داگیرکه ران و شه هید بوو 

 و گیانی شیرینی پێشکه ش به  باره گای ئازادی کرد.
"لە سەر گڵکۆی هیچ شەهیدێک

هیچ کات مەڵێ
ئێمە گەیشتین بە ئازادی

هاوڕێی شەهید
خۆزیا تۆیش لێرە بویتایە
بە چاوی خۆت وەکو ئێمە

تێر ئازادیت بدیبایە
ئەی خۆشەویست!

ئەوان
دیدە و دڵ و گیان و دەروونیان

سەرڕێژ بووە لە ئازادی
ئەو ڕووبارەی ئێستا ئێمە لێی دەنۆشین

تەنها قومێک لەو دەریایە
کە شەهیدان بۆ ئازادی پێیان بەخشین "

برایم چووکەڵی

"کوردستان" پاش نیزیک بە 8 دەیە قەت لەو ئامانجانەی 
لە سەرەتاوە بۆی دامەزراوە لای نەداوە

بەبۆنەی  دەسپێک  قسەی  وەک  عەلی  کاک 
ساڵەی   ٧٨ لــە  ــان"  "کــوردســت ــی  ــی ــەردەوام ب
دەرچوونیدا ئەگەر باسێکتان هەبێت، بفەرموون.
بــەڕێــزی  بینەرانی  و  ئــێــوە  خــزمــەت  لــە  ســڵاو 
لایەنگرانی  و  خوێنەران  بەتایبەت  و  کوردکاناڵ 
کە  ئێوە  بۆ  سپاس  "کوردستان"یش.  ڕۆژنــامــەی 
ئەو دەرفەتەتان پێک هێنا و منتان بانگهێشت کرد 
کە باسێکمان لەسەر ڕۆژنامەی "کوردستان" وەک 
کۆماری  زمانحاڵی  دێموکرات،  حیزبی  زمانحاڵی 
سیاسیی  بــزووتــنــەوە  زمانحاڵی  و  کــوردســتــان 
ئیزن  هەبێت.  ــردوودا  ڕاب دەیەی  لە هەشت  کورد 
پێزانین  بۆ  باسەکەماندا  سەرەتای  لە  دەخــوازم 
بۆ  بنێرم  ســڵاو  بــووبــێ  خۆشم  ئەمەگناسیی  و 
سەید  لە  کوردستان،  ڕۆژنامەی  دامەزرێنەرانی 
ــووســەری  ســەرن ــەکــەم  ی حــەمــیــدی،  محمەممەد 
 ٧٨ ــاوەی  م لە  بێگومان  کوردستان.  ڕۆژنــامــەی 
ساڵ بەردەوامیی کوردستان زۆر ڕێبەر و سیمای 
بەرپرسایەتیی  نەتەوەکەمان  و  حیزب  ناسراوی 
ئەحمەد  بــووە:  ئەستۆ  لە  ڕۆژنــامــەیــان  یەکەمی 
مامۆستا  شەرەفکەندی،  د.  قاسملوو،  د.  تۆفیق، 
شەڵماشی،  مستەفا  کاک  حــەســەن زادە،  عەبدوڵڵا 
کاویان،  فەتاحی  کاک  نەمر  کەریمی،  هاشم  کاک 
کاک مستەفا هیجری، کاک حەسەن شەرەفی، کاک 
خاتوو  ــا،  وری قــادر  کــاک  مێهرپەروەر،  باباعەلی 
نەسڵی  ئێمەمانان  هــەتــا  و  فتووحی  کوێستان 
ڕاگەیاندنی  ســەنــگــەری  کــادرەکــانــی  جــەوانــتــری 
حیزب کە متمانەمان دراوەتێ و بەردەوامیی ئەو 

ئەرکەمان پێ سپێردراوە.
هەروەها سڵاو لە گیانی پاکی ئەو تێکۆشەرانەی 
یان  نووسەران  دەستەی  ئەندامی  قافڵەیەدا  لەم 
و  بــوون  "کوردستان"  ڕۆژنامەی  فەننیی  کــادری 
سروشتییەوە  مەرگی  بەهۆی  یان  بوون،  شەهید 
بە جەستە لێمان دابڕاون و تازەترینیان کاک قاسم 
دەیەی  چوار  بە  نیزیک  و  دێرین  یاری  سوڵتانی، 
بەجێی  هاوینە  ئــەم  کــە  کوردستانە  ــامــەی  ڕۆژن
بەختەوەرم  سڵاوانە  ئەو  ناردنی  لەگەڵ  هێشتین. 
ســەرەڕای  "کوردستان"  کاروانی  ڕادەگەیەنم  کە 
هەموو ئاستەنگەکان، تێرۆر و مووشەک بارانەکان 
هەر بەڕێوەیە و لە ئامانج و ئەرکەکانی خۆی هەر 

بەردەوامە.

ڕۆژنامەی  دەرکردنی  و  دامەزران  لە  ئامانج 
کوردستان لە سەرەتاوە چی بوو و پاش ٧٨ ساڵ 
لەپشتە،  ئامانجی  هەمان  هەر  ئێستاش  ئایا 
یان ئامانجەکان گۆڕانکارییان بەسەردا هاتووە؟
ئەم  ئامانجەکانی  بەڕوونی  بڵێین  ئــەوەی  پێش 
ڕۆژنــامــەیــە چــی بـــووە، بــا ئیستێک لــە نــاوەکــەی 
ئێمە  کوردستان؟  بۆچی  "کوردستان"،  ڕامێنین. 
ــەی "کــوردســتــان" ١٢ ڕۆژ  ــام ــن کــە ڕۆژن ــی دەزان
یەکەم  کــوردســتــان  کــۆمــاری  ڕاگــەیــانــدنــی  پێش 
دێموکرات  حیزبی  هەم  و  بۆتەوە  بڵاو  ــارەی  ژم
بناغەدا  بــەردی  لە  کوردستان  کــۆمــاری  هــەم  و 
ــان"دا  ــنـــوورداری "مــوکــری لــە جــوغــرافــیــایــەکــی سـ
ــاوەکــەی "مــوکــریــان"  ــەزراون، ئــەدی چۆنە ن ــ دامـ
نەبووە، "مەهاباد" نەبووە. هەر لەوەڕا دەردەکەوێ 
کوردستان  ڕۆژنــامــەی  دامەزرێنەرانی  ئامانجی 
لەو  بــەربــڵاوتــر  و  بەرینتر  زۆر  جوغرافیایەکی 
بۆیە  بووە.  لەدایک  لێ  ڕۆژنامەکەی  کە  شوێنەیە 
ڕۆژنامەی "کوردستان" بڵاوکراوە و تریبونێک بووە 
بۆ تەواوەتیی نیشتمانێکی بەندکراو، نەك تەنیا هەر 
و  بۆ شارێک  نەک  نیشتمانە،  ئەم  پارچەیەکی  بۆ 
ناوچەیەکی ئەو پارچەیە و؛ دەستنیشانکردنی ئەو 
ناوە بۆ ڕۆژنامەی "کوردستان" پێدانی ناسنامە و 

پێناسەیەکی نەتەوایەتییە.
ئامانجی سەرەکیی ڕۆژنامە دەکرێ هەر  بەڵام 
لە سەروتاری یەکەم ژمارەیدا لە ٢٠ی بەفرانباری 
سەید  کاتێک  بیخوێنینەوە،  و  بیبینین  ١٣٢٤دا 
دڵمانا  به   كه   "ئێمه   دەنووسێ:  محەممەد حەمیدی 
نه ده هات خاوه نی چاپخانه  و ئینتیشارات بین؛ ئه وا 
و  دانــدرا  "كوردستان"  نامه ی  خودا  یارمه تیی  به  
له  لایه ن  نامه یه   ئه م  هه وه ڵ ژماره ی بڵاو كراوه . 
حیزبی دێموكراتی كوردستانه وه  بڵاو ده بێته وه  و 
برایه تی  و  ئیتیحاد  له   ئاسنین  قه ڵایه كی  ده یــه وێ 
بێنێته  به رهه م و بتوانێ ده گه ڵ سێڵاوی دوبه ره كی 
سه ربه ستی  بۆ  كه   ڕه وشتێك  جــۆره   هه موو  و 
ــامــه ی  ڕۆژن بــكــا."  بــه ربــه ره كــانــی  بێت  زه ره ری 
كوردستان له  ته واوی ته مه نی خۆیدا ئه و ئامانجه  
ڕێبازی  و  بناغه   بــه ردی  كردووه ته   سه ره كییه ی 
دامەزرێنەرانی  بڵێم  دەمــەوێ  خۆی.  بەردەوامیی 
بەفرانباری  لــە  کــوردســتــان  دێموکراتی  حیزبی 

"کوردستان"  بــڵاوکــردنــەوەی  بە  و  ١٣٢٤دا  ساڵی 
ئەو  کــرد،  دیــاری  ڕۆژنامەیە  ئەو  بۆ  ڕیسالەتێکیان 
ئەرک و ڕیسالەتەش پارێزگاری له  زمان، پەرەپیدانی 
قەڵەم  سەنگەری  بەهێزکردنی  نه ته وه یی،  شوناسی 
ــورد لــە ڕۆژهــەڵاتــی  لــە خەباتی ڕزگــاریــخــوازیــی ک
ڕێژیمە  سیاسەتی  بەگژداچوونەوەی  و  کوردستان 
بوو.  کوردستاندا  بەسەر  زاڵ  سەرکوتگەرەکانی 
ڕیسالەتێک کە لەو کاتەوە بەڕێوەبەرانی "کوردستان" 
نەوە دوای نەوەی وەک بایەخێکی نەگۆڕ پاراستوویانە 
و ســـەرەڕای هەموو دۆخــە سەخت و دژوارەکـــان 

لەپێناویدا بەبەردەوامی تێکۆشاون.

 ٨٦٢ ژمــارە  "کوردستان"،  ژمــارەی  تازەترین 
بوو. کاتێک ئەمە لە تەنیشت ٧٨ ساڵ بەردەوامیی 
دادەنێین ناهاوسەنگییەک لە ژمارە و کاتدا بەدی 

دەکرێ. هۆکاری ئەمە چییە؟
بـــۆ وەڵامــــدانــــەوە بـــەو پــرســیــارە بـــا لــەپــێــشــدا 
ــی  دەرچــوون ــژووی  ــێ م لــە  بکەین  قۆناغبەندییەک 
ڕۆژنامە  ژمارەی  تازەترین  کوردستان.  ڕۆژنامەی 
کە حەوتووی ڕابردوودا بڵاو بۆوە، وەک ئاماژەتان 
پێ دا ژمارەی ٨٦٢ی دەوری نوێی کوردستانە. ئەم 
لە ڕێبەندانی ساڵی ١٣٤٩ و بە بووژانەوەی  دەورە 
قاسملوو  د.  گــەڕانــەوەی  دوای  دێموکرات  حیزبی 
دەســت پــێ دەکـــا. لــە ســەرەتــاشــدا و لــە ســەردەمــی 
کۆماردا کە ١١٤ ژمارەی لێ بڵاو بۆتەوە. کوردستان 
بۆ  ــردوە،  ــ ک ــوون  ــەزم ئ دیــکــەشــی  قۆناغێکی  چــەنــد 
تۆفیق  ئەحمەد  کاک  بووە،  چاپ  باکۆ  لە  ماوەیەکی 
دوای کۆمار ماوەیەک دەری کردوە. دوکتور قاسملوو 
ئەگەر  بەگشتی  چواندوە.  دەری  چێکۆسڵاواکی  لە 
هەموو ئەوانە بخەینەوە سەر یەک ڕەنگبێ لە کۆی 
خۆیدا و لە مێژووی ٧٨ ساڵەیدا مامناوەند هەر ١٥ 
ڕۆژ جارێک ببێت و ئەوەش کە ڕۆژنامەکە زمانحاڵی 
حیزبێکی لە حاڵی خەباتدا بووە، بۆ ئەوە دەبێ نمرەی 
پێوەندییەدا دوو  لەو  قبووڵی پێ بدەی. دیارە دەبێ 

ڕوونکردنەوەی گرینگی دیکەش بدەم.
و  کۆمار  قۆناغی  یەکەمی  ساڵی  لە  جیا  یەکەم، 
 ،١٣٥٧ دوای شۆڕشی  ساڵی  دوو  لە  کەمتر  دواتــر 
زیاتر لە ٧٥ ساڵ ڕۆژنامەی کوردستان لە تاراوگە و 
لە دەرەوەی زێدی لەدایکبوونی دەرچووە. هەروەها 
ــامــەی  ڕۆژن دوو  ــات  هــاوک ئێمە  قــۆنــاغــدا  دوو  لــە 
هەتا   ١٣٦٧ ساڵی  یەکەمیان  بووە.  "کوردستان"مان 
کە  شۆڕشگێر  ڕێبەرایەتیی  ئینشعابی  کاتی   ١٣٧٥
لەلایەن ئەو باڵەی حیزبیشەوە نیزیک بە ٨٠ ژمارەی 
بۆتەوە. دووهەم جاریش  بڵاو  و  "کوردستان" چاپ 
دوای لەتبوونەکەی پاییزی ١٣٨٥ هەتا یەکگرتنەوەی 
مــاوەی ١٦  بۆ  ــردووی حیزب کە  راب هاوینی ساڵی 
ساڵ دوو ڕۆژنامەی "کوردستان" کە زمانحاڵی دوو 

لایەنی حیزبی دێموکرات بوون دەردەچوون.
دیارە  باسەکەش،  جەوهەری  سەر  بێمەوە  ئەگەر 
دوای نسکۆی کۆمار بەڕێوەبەریی حیزبی دێموکرات 

دەزگــای  ــەوان  ل یەک  و  ئۆڕگانەکانی  و  کۆمار  و 
بڵاو  لەبەریەک  ڕۆژنامە  وەک  کۆمار  تەبلیغاتیی 
ئێران  هەتا شۆڕشی ١٣٥٧ی گەلانی  دوایە  دەبێ. 
لەلایەن  و  بەجیا  جارێک  چەند  کــرد  باسم  وەک 
پــێ دراوە و  ــی  ــی بــەردەوام ــاوازەوە  ــیـ ســتــاڤــی جـ
نوێدا  قۆناغێکی  بەسەر  ئێرانیش  ئینقلابی  دوای 
كوردستان  ڕۆژنــامــه ی  بۆ  قۆناغه   ئه م  دەکــەویــن. 
واتە  كوردستان،  ڕۆژنامه ی  خاوه نی  بۆ  هه روه ك 
حیزبی دێموکرات قۆناغێكی پڕ هه وراز و نشێو و 
سه ركه وتن و شكان بووه ، قۆناغی ماڵ به كۆڵی و 
دۆڵی   بۆ  مەهاباده وه   له   بووه .  كردن  شاخه وشاخ 
ئالانی  ناوچه ی  دولكانی  بۆ  بۆ شیوه جۆ،  شێخان، 
سه رده شت، بۆ گه ڵاڵه ، بۆ گه وره دێ، بۆ قه ندیل و 
دڵسۆزانی  سه رشانی  به   و ،  كۆیه  بۆ  كۆتاییدا  له  
حیزب و گه له وه  ماڵی بۆ گوازراوه ته وه  و له  كه ش 
به ربه ره كانیدا  و  شــه ڕ  كێشه  و  پڕ  هه وایه كی  و 
ــە چــەنــد ساڵی  ل هـــەر  داوه .  ژیـــان  ــه   ب درێــــژه ی 
ڕابردوودا لەژێر هەڕەشەی ئەمنییەتیی بەردەوام و 
ڕەهێڵەی درۆن و مووشەکدا دیسانەکە نەوەستاوە 
و بەردەوامە. بەپێی ئەو دۆخەی باسم کرد یەکەم 
ڕاستە ڕۆژانە و حەوتووانە  عەدەدییەوە  باری  لە 
دوو  مامناوەند  ــی  دەرچــوون ــەڵام  ب دەرنــەچــووە، 
حەوتوو جارێک دەکرێ بە خاڵێکی پۆزەتیڤی ببینین. 
ڕیسالەتی  و  ئــامــانــج  ــاری  ــەب ل خـــاڵ،  ــەم  ــ دووه
ــەرەڕای دابــڕانــە  ــ ــی خــۆیــەتــی کــە ســ ــەوای مــوحــت
لە  ئامانجانەی  لەو  قەت  حیزبیش  نێوخۆییەکانی 
ــەداوە و دوور  ــەزراوە لای ن ســەرەتــاوە بــۆی دامـ

نەکەوتووەتەوە. 

ڕۆژنامەیەک  هەر  وەک  "کوردستان"  بێگومان 
ئەو  تایبەتمەندییەکە،  و خاوەنی چەند  هەڵگر 

تایبەتمەندییانە لە ڕوانگەی ئێوەوە چین؟
ڕۆژنامەی "کوردستان" هەڵگری باوەڕ و پەیامی 
خەباتی  لە  دەوڵەمەندی  پاشخانێکی  کە  حیزبێکە 
شوناس خوازیی نەتەوەی کورددا هەیە. حیزبێک کە 
کۆماری کوردستانی دامەزراندووە و بە دژی دوو 
ڕێژیمی سەرکوتکەرە کە هیچ بایەخێکیان بۆ مافە 
خەباتی  دانەناوە  کــورد  سیاسییەکانی  و  مەدەنی 
کردووە. بۆیە دەکرێ مێژووی خەباتی ئەو حیزبە 
نەتەوەیەشە  ئــەو  خەباتی  مــێــژووی  هــاوکــات  کە 
و  بخوێندرێتەوە  ڕۆژنامەیەدا  ئەم  لاپەڕەکانی  لە 
هەر  "کوردستان"ە.  تایبەتمەندیی  دیارترین  ئەوە 
هەر  لە  ڕۆژنامەیەکی"کوردستان"   لاپەڕەیەکی 
ساڵێکی دەرچوونیدا هەڵدەیتەوە، چاوت بە ڕوانگەی 
سیاسیەکانی  ئــاڵــوگــۆڕە  بـــارەی  لــە  حیزبە  ــەم  ئ
پێوەندیدار بە نەتەوەی کورد لە ئێران و بەشەکانی 
گەل  بەسەرهاتی  و  ــەوێ  دەک کوردستان  دیکەی 
بەو  دەرحــەق  ناوەندگەراکان  ڕێژیمە  ڕەفتاری  و 

نەتەوەیەی تێدا بەدی دەکەی.

زەڕڕەیەک لە خۆشەویستیی خاک 
و دڵۆپێک لە ئەوینی نیشتمان

شەهید مەلا قادر کوردستانی

عەلی بداغی: 

ژمارەی  یەکەم  دەرچوونی  بەسەر  ساڵ   ٧٨ ئەمساڵ  بەفرانباری  ٢٠ی  ئاماژە: 
ڕۆژنامەی  ڕابرد.  ئێران  کوردستانی  دێموکراتی  حیزبی  زمانحاڵی  "کوردستان"، 
پاش  ئێستاش  دێموکرات  حیزبی  میدیایی  پڕبایەخی  سامانێکی  وەک  "کوردستان" 
نیزیک بە هەشت دەیە دەردەچێ و بە کۆنترین ڕۆژنامەی کوردی لە هەموو بەشەکانی 
کوردستان دادەنرێ کە بەبەردەوامی درێژەی بە ژیانی خۆی داوە. "کوردکاناڵ" لە 
ڕەهەندە  لە  باسی  "کوردستان"  سەرنووسەری  بداغی،  عەلی  لەگەڵ  وتووێژێکدا 
لە  یەکێک  وەک  مانەوەی  و  ڕۆژنامەیە  ئەو  سیاسیی  ژیانی  جۆراوجۆرەکانی 

سەرەکیترین مینبەرەکانی گەیاندنی حیزبی دێموکرات داوە:

دیمانە: شنۆ مێهرپەروەر



ژماره : ٨٦٣ ٩

 ٣٠ی بەفرانباری  1٤٠٢  _ ٢٠ی ژانوییەی ٢٠٢٤

ــە ڕۆژنـــامـــەی  ــرە کـ ــەگ ــن ــەڵ ــەوە حــاشــاه ــ ئـ
کوردستان لە هەموو ماوەی تەمەنیدا خزمەتی 
كردوە  كــوردی  زمانی  و  ئەدەبیات  و  فكر  بە 
باوەڕی  "کوردستان"  شانازییە.  جێی  ئەوە  و 
ــازاد هــەبــووە و لەگەڵ ئــەوەدا  بــیــروڕای ئ بە 
حیزبێکی  زمانحاڵی  و  ئــۆرگــان  بــۆخــۆی  کــە 
و  ــووە  ب سینگ فراوان  ــەڵام  ب بـــووە،  سیاسی 
دانەخستووە.  خۆی  لە  ڕەخنە  دەرگــای  قەتی 
"کوردستان" هەروەها ئەگەر چەند ڕۆژ جارێک 
حــەوتــوو  دوو  و  مانگانە  ــان  ی دەرچـــووبـــێ، 
بەڵام  خوێنەرانی،  دەستی  گەیشتبێتە  جارێک 
نالێکییەکانی کۆمەڵ  لەسەر  باس و هەڵوێست 
سیاسەتەکانی  و  ــردەوە  ــاروک ک لــەقــاودانــی  و 
تەوەری  و  مژار  زۆر  و  ناوەندی  حکوومەتی 
و  ڕەسالەت  جەوهەری  لە  بەشێک  بە  دیکەی 
ئامانجی خۆی داناوە و لە هەموو ئەو ماوەیەدا 
و  مێدیایی  خاوێنی  زمانی  كردنی  ڕەچــاو  بە 
هەوڵی  ڕۆژنامەنووسی  ئەخلاقییەكانی  بنەما 
ژیانی  ــژووی  ــێ م لــە  ــان"  ــوردســت "ک داوە.  بــۆ 
ــە پــرســی پــــەروەردە  ــایــەخــەوە ل ــە ب ــدا ب خــۆی
لــەلایــەک  ڕوانـــیـــوە.  مــنــداڵانــی  پێگەیاندنی  و 
هەڵاواردنەکانی  و  ناسەردەمیانە  سیاسەتی 
کۆماری ئیسلامی سەبارەت بە ماف و ڕەوشی 
منداڵانی لەقاو داوە و لەلایەکی دیکەش بۆخۆی 
و  گــۆڤــار  ــی  ــردن دەرک بــە  و  هەڵماڵیوە  قــۆڵــی 
پاشکۆ -دنیای منداڵان- بۆ ساڵانێکی زۆر ئەم 
بۆشاییەی لە مێدیای کوردیدا پڕ کردووەتەوە.

ــی ڕۆژنـــامـــەی  ــان ــەرکــەک بــا لــە دەلاقـــــەی ئ
بڕوانین:  تایبەتمەندییەکانی  بۆ  کوردستانەوە 
"کوردستان" لە هەموو ماوەی تەمەنیدا کۆمەڵە 
ئەرکێکی نەگۆڕ و هەمیشەیی بۆ خۆی پێناسە 
و  بانگەشە  لــە:  بریتین  بەشێکی  کە  کــردووە 
بەدواداچوون بۆ مافی دیاریکردنی چارەنووس، 
بەرجەستەکردنی بایەخمەندیی شۆڕشگێڕی و 
مافی  لە  رێزگرتن  هــەروەهــا  و،   خەباتکاری 
ئینسانی  و  ئەخلاقی  پڕنسیپێكی  وەك  مرۆڤ 
و جیهانداگر. "کوردستان" لە هەر بارودۆخێکدا 
کۆمەڵگە،   کۆمەڵایەتییەکانی  پرسە  لە  ئــاوڕی 
ژینگە و بەرگری لە مافە مەدەنی و سیاسییەکان 
داوەتەوە بە بایەخەوە بۆ پرسی ژنی ڕوانیوە 
جیاوازیدانان  و  فــەرق  و  هـــەڵاواردن  بەگژ  و 
چۆتەوە، جا ئەمە چ سەرچاوەکەی کولتوور و 
نەریتی کۆمەڵ بووبێ یان ڕوانگە و سیاسەتی 
ئەمانە  کوردستان دا.  بەسەر  زاڵ  حکوومەتی 

بەشێکن لەو تایبەتمەندییانە.

بزووتنەوەی  ساڵ   ٧٨ و  تەمەن  ساڵ   ٧٨
لە  ــەڵات،  ڕۆژهـ لە  ــورد  ک نوێی  سیاسیی 
ئێستا.  هەتا  کۆمارەوە  و  ژێکاف  کۆمەڵەی 
ڕۆژنامەی  بزووتنەوەیەدا  ئەو  مێژووی  لە 

"کوردستان" چ دەورێک دەبینێ؟
لە قسەکانمدا ئاماژەم بەوە دا کە "کوردستان" 
سەرەتا ئۆرگان و زمانحاڵی حیزبی دێموکرات 
بوو، بەڵام دوو حەوتوو دواتر بوو زمانحاڵی 
دوای  لە  وایە  بــاوەڕم  و  کوردستان  کۆماری 
ئەوەش و هەتا ئێستاش زمانحاڵی بزووتنەوەی 
واتە  هەیە.  و  بــووە  ئێران  لە  کــورد  سیاسیی 
و  بــڵاوکــردنــەوە  ئەرکی  سەردەمانێک  ئەگەر 
حیزبی  پەسندکراوەکانی  و  بڕیار  گەیاندنی 
ئەستۆ  لە  کوردستانی  کۆماری  و  دێموکرات 
ــات و  ــە قــۆنــاغــەکــانــی دواتــــری خــەب ــووە، ل ــ ب
حەماسەی  تۆماری  شوێنی  حیزبدا  تیکۆشانی 
ساڵە  خوێناویی  مــێــژووی  و  پێشمەرگەکان 

سەختەکانی خەباتی کورد بووە. 
"كوردستان" لەگەڵ ئەوەی زمانحاڵی حیزبی 
قۆناغی جۆراوجۆر  لە  بەڵام  بووە،  دێموكرات 
لە  ــورد  ک سیاسیی  خەباتی  فــرەڕەهــەنــدی  و 
ئێراندا نەخشی زۆر بەرفراوانتر و گەورەتری، 
ئەستۆ  بە  كۆمەڵایەتی  و  فەرهەنگی  سیاسی، 
خۆڕاگری،  ڕێوشوێنەکانی  "کوردستان"  بووە. 
شۆڕشگێڕی  هەستی  و  خەبات  مێتۆدەکانی 
لە  کــورد  ڕزگــاریــی  بۆ  تێکۆشان  بنەمای  بە 
بیری  گەشەسەندنی  بۆ  کاری  و  داناوە  ئێران 
ــردوە و  نــەتــەوەیــی لــە هــەمــوو کــوردســتــان کـ
نێوان  لــە  یەکڕیزیی  و  یەکگرتوویی  هــەوڵــی 
بەشەکانی  لە  هەرکام  لە  سیاسییەکان  لایەنە 
کوردستان و لە ئاستی نیشتمانی کوردستانی 
گەورەدا داوە و بەحەق خاوەن وێژمانی کوردی 
بووە و پرسی نەتەوەیی بردووەتە نێو زەین و 
حیزبی  نەگۆڕی  ستراتیژیی  کــورد.  تاکی  دڵی 
پێی  بە  "کوردستان"  ئەوە بووە کە  دێموکرات 

بارودۆخێکدا  هەر  لە  خەبات  ڕەوشی  و  ئیمكانات 
ئاوێنەی باڵانوێنی ویست و داخوازییەكانی خەڵكی 
ــی كــوردســتــان بێت. هــاوکــات ئــەوەنــدە  ــەڵات ڕۆژه
جێ متمانە و موعتەبەر بێت کە لە زۆر لێكۆڵینەوەی 
كەڵكی  بەڵگەنامە  وەك  ئەكادیمیدا  و  زانــســتــی 

لێ وەربگیردرێ و بکرێتە سەرچاوە.
و  کۆنترین  ــوو  وەکـ ــان"  "کــوردســت ڕۆژنــامــەی 
خاوەن زۆرترین زانیاریی مێژوویی لە ڕۆژهەڵاتی 
و  دەوڵەمەندە  ئەرشیڤێکی  ئێستا  بۆ  کوردستان 
کۆڵ  لە  بــەڵا  پڕمەترسیترین  توانیویەتی  بەهەق 
ئەویش  کە  بکاتەوە  کــورد  هاوچەرخی  مێژووی 
فەرامۆشی و لەبیرچوونەوەی ڕووداوەکانی نیزیک 
بە ٨٠ ساڵی ڕابردوویە.  بۆیە بەگشتی کوردستان 
ــە دۆکــیــۆمــێــنــت کــردنــی  شــوێــنــی تــۆمــارکــردن و ب
ڕووداوەکانی هەشت دەیەی ڕابردووی کوردستانە، 
حیزبی  مێژووی  دەرخستنی  و  نواندن  بۆ  ئاوێنە 
هەڵوێستەکانیەتی.  و  ســیــاســەت  و  ــمــوکــرات  دێ
بەڵگە  لە  پڕ  هەگبەیەکی  "کوردستان"  ڕۆژنــامــەی 
ــی دۆخــی  و زانــیــاریــی پــێــوەنــدیــدار بــە مــژارەکــان
و  ئیسلامی  کۆماری  هاتنەسەرکاری  دوای  کورد 
لە  لەبیرمە  کوردستانە.  بە سەر  داسەپاندنی شەڕ 
سمینارێکدا کە بەبۆنەی ژمارەی ٨٠٠ی ڕۆژنامەی 
وریا،  قــادر  کاک  بەڕێز  گرتبوومان،  "کوردستان" 
کوردستان  ڕۆژنامەی  پێشووتری  سەرنووسەری 
لە باسێکدا گوتی: پێشمەرگەکان، کادرەکانی حیزب، 
بە گشتی،  ئەندامانی حیزب  و   ڕێبەری  ئەندامانی 
بناسن،  بــاش  خۆیان  حیزبەکەی  بیانەوێ  ئەگەر 
"کوردستان".  ڕۆژنــامــەی  ســەر  بگەڕێنەوە  دەبــێ 
ــەی کــوردســتــان وەک  ــام بــەڵام مــن لام وایـــە ڕۆژن
بۆ  هــەر  نــەک  ئەرشیڤێکی دەوڵــەمــەنــد،  ڕووگــە و 
ناسینی حیزبی دێموکرات، بەڵکوو بۆ خوێندنەوەی 
مێژووی سیاسیی هاوچەرخی کوردستان پێویستە 

ڕۆژنامەی "کوردستان" ببینین و بیخوێنینەوە.

دەڵێن  کــە  بیستوومانە  و  ــراوە  ــوت گ زۆر 
دێموکرات"  "حیزبی  و  کوردستان"  "ڕۆژنامەی 

وەک یەک دەچن، مەبەست لەوە چییە؟
هەموو  لە  "کوردستان"  چارەنووسی  بەگشتی 
چارەنووسی  لە  بــووە  بەشێک  تەمەنی دا  ــاوەی  م
زمانحاڵی  کــە  ــان  کــوردســت دێــمــوکــراتــی  حــیــزبــی 
نێوخۆی  لە  حیزبە  ئەم  کاتێک  بــووە.  حیزبە  ئەم 
دەبــا،  بــەڕێــوە  کــۆمــار  و  بەدەستە  حوکمی  وڵات 
"کوردستان" بە ئیمکاناتی حکوومەت و بە ڕێکوپێکی 
وەڵامــدەری  کە  ڕۆژنامەیەک  تایبەتمەندیی  بە  و 
کاتێکیش  دەبێتەوە.  بــڵاو  کۆمەڵە  حەوجێیەکانی 
و  ــداری  چــەک شـــەڕی  مــەتــەرێــزی  لــە  حیزبەکەی 
و  چەک  دەبێتە  گەلەکەی  دایــە،  مانی  لە  بەرگری 
دەنگی پێشمەرگە. کە حیزبەکەی تێکۆشانی ئاشکرای 
هــەبــووە، بــە ئاشکرا دەرچـــووە و بــڵاو بــۆتــەوە، 
پارتیزانی دا  سەختی  خەباتی  لە  حیزب  ئەگەریش 
بووبێ، لە چیا و ئەشکەوت و بن  گاشەبەردەکانەوە 
گــەیــوەتــەوە شــار و دەســتــی خــوێــنــەرانــی. ئەگەر 
دێموکرات  حیزبی  تێکۆشانی  و  چالاکی  ــک  ڕۆژێ
ڕەنگی  ڕۆژنامەشدا  لە  لاوازییە  ئەم  دابێ،  لەکزی 
داوەتەوە و هەرکاتێکیش هەلومەرج لە بەرژەوەندیی 
حیزب دا چووبێتە پێش، ئەوا "کوردستان" سوودی 
لە بارودۆخەکە وەرگرتووە و گەشەونەشەی پێوە 

دیارە.
ڕۆژنامەی "کوردستان" هەمیشە مەکتەبێک بووە 
ڕاستبێژ،  و  ڕاستگۆ  بەپڕەنسیپ،  ئەدەبیاتیکی  بۆ 
هەڵبەستن،  بــوخــتــان  و  جنێوفرۆشی  لــە  دوور 
قسەی سووک و نەشیاو؛ هەروەک پێناسی حیزبی 
دێموکرات. تەنانەت زمانی ڕۆژنامەی "کوردستان" 
دەکرێ  بەدی  تێدا  نەزاکەتی  ئاست دوژمنانیش  لە 
و ئەوە لە فەرهەنگی سیاسیی حیزبی دێموکراتەوە 

سەرچاوە دەگرێ. 
مامۆستا حەسەن زادە لە نووسینێکدا تەعبیرێکی 
زۆر جوانی بۆ ئەوە بەکار هێناوە. مامۆستا دەڵێ 
"کوردستان" هەموو شتێکی وەک حیزبی دێموکرات 
زمانحاڵی  چونکی  وابــێ،  کە  سروشتییە  و  دەچــێ 
حیزبە و ئەرک و سەڵاحییەتی خۆیەتی کە ئاوێنەی 
سیاسیی حیزبەکەی بێت. بۆیەشە "کوردستان"یش 
ڕێباز  و  لە سیاسەت  دێموکرات  حیزبی  هــەروەک 
لەگەڵ  سەربەخۆیە.  لــێــکــدانــەوەدا  و  بــۆچــوون  و 
سەربەخۆیی ڕاستگوشە و هیچ کاتێک درۆی لەگەڵ 
پێ  حەقیقەتی  پێچەوانەی  شتی  و  نەکردوە  خەڵک 
خەڵکی  متمانەی  جێگای  هەربۆیەشە  نەگوتوون. 
کوردستانە. لە تەنیشت سەربەخۆیی و ڕاستگۆیی 
بیروباوەڕێکی  هــەمــوو  دژی  و  پێشکەوتووشە 
خەبات  کۆمەڵایەتی  و  سیاسی  دواکــەوتــووانــەی 
وەکوو  تایبەتمەندییانەش  ئەو  لەبەر  هەر  و  دەکا 

دیکەی  جێیەکی  لە  خۆشەویستە.  دێموکرات  حیزبی 
وتووێژەکەشماندا باسم کرد کاتێک حیزبی دێموکرات 
بووە،  ڕیزەکانی  دابڕانی  تووشی  قۆناغدا  چەند  لە 
هاتووە  بەدی  ڕۆژنامەکەش  بۆ  چارەنووس  هەمان 
دوو  کە  دابــڕانــدا  ناخۆشانەی  مــاوە  لــەو  مخابن  و 
ڕۆژنامەی  دوو  بــووە،  دێموکراتمان  حیزبی  لایەنی 
مەبەست  شنۆ  خاتوو  جا  بووە.  "کوردستان"یشمان 

لەو وێکچووییە  بەشێکی ئەوانە بوو کە باسم کرد.

لەو وێکچووییانەدا ئەگەر سەرنجێکی تایبەتیتر 
کوردستان،  ڕۆژنامەی  "خۆشەویستی"ی  بدەینە 
دەکرێ بڵێن ئەو خۆشەویستییە بۆ چی دەگەڕێتەوە؟
ســەرەڕای  بــدەمــەوە  وەڵام  بەکورتی  زۆر  ئەگەر 
کــردن،  ڕیــزم  پێشوودا  پرسیاری  لە  خــاڵانــەی  ئــەو 
وەکوو بەردوامیی ٧٨ ساڵە و خزمەتە بەرچاوەکانی 
قەڵای  بە  بوونی  و،  زمان  بە  کوردستان  ڕۆژنامەی 
پاراستنی زمان لە دۆخێکدا کە دوو رێژیمی پاشایەتی 
و کۆماری ئیسلامی هەوڵی تواندانەوەی سڕینەوەی 
زمانی کوردییان دەدا؛ لە تەنیشت تایبەتمەندییەکانی 
دیکەی وەک ڕاستگۆیی و پێشکەوتوویی و مینبەرێک بۆ 
هەموو دەنگەکانی کۆمەڵگە؛ زیاتر لەوانە دەبێ باسێک 
فەننیی ڕۆژنامەش  و دۆخی  تایبەتمەندیی ستاڤ  لە 
بکەم.  لە ڕاستیدا ڕۆژنامەی »کوردستان« لە ڕووی 
فۆرم و دیزاین و ماوەی دەرچــوون و تیراژیشەوە 
ناگاتە زۆر ڕۆژنامەی کوردی کە ئێستا لە ڕۆژهەڵات، 
یان بەشەکانی دیکەی کوردستان دەردەچن. هەروەها 
زۆربەی ستاڤەکەشی کە لە قۆناغە جۆراوجۆرەکاندا، 
بەرپرسایەتیی بەڕێوەبەری و نووسین و وەرگێڕان 
بـــووە، دەرچـــووی  لــەســەر شــان  ــاری فەننییان  و ک
نین  و  نــەبــوون  ڕۆژنــامــەنــووســی  زانکۆیەکی  هیچ 
تێکۆشان  قوتابخانەی  ــەروەردەی  ــ پ هــەمــوویــان  و 
بە  و  هــەن  و  بــوون  پێشمەرگایەتی  ســەنــگــەری  و 
شێوەی ئەزموونیی پێ گەیشتوون و پێ دەگەن. بۆیە 
سەرەڕای ئەو تایبەتمەندییانە جا ئەگەر لە ڕوانگەی 
جۆراوجۆرەوە بە حوسن و چاکە، یان خاڵی لاوازیش 
لەلای  "کوردستان"ی  ڕۆژنــامــەی  ئــەوەی  دابندرێن، 
خەڵک خۆشەویست کردوە ئەم ئامانج و بیروباوەڕ 
و ڕێبازە سیاسییە نەتەوەیی و پێشکەوتووانە و پڕ 
دەسکەوت و شانازییەیە کە ڕۆژنامەی "کوردستان" 
لاپەڕەکانی خۆی بۆ بڵاوکردنەوەیان تەرخان کردوە. 
و  خــەبــات  زمانحاڵی  چونکی  خۆشەویستە  بــۆیــە 
پێشەوای  وەک  ڕێبەرانی  کە  حیزبێکە  قوربانیدانی 
دامەزرێنەری و د. قاسملوو و د. شەرەفکەندی، دوو 
سکرتێری دواتر و چەند هەزار کادر و پێشمەرگەی 

شەهێد و تێرۆر کراوە.  

ئێستای   ــەری  ــووس ــەرن س ــان  زمـ ــە  ل ــەر  ــەگ ئ
ئاستەنگەکان  لە  باس  "کوردستان"ەوە  ڕۆژنامەی 
کە  بکەین  ڕەخنانە  ئــەو  و  کەموکوڕییەکان  و 
ڕۆژنامەی "کوردستان" پێویستە سەرنجیان بداتێ.
پاشخان  ئــەم  ســـەرەڕای  "کــوردســتــان"  بێگومان 
و مــێــژووە دەوڵــەمــەنــدە و، ســـەرەڕای ئـــەوەش کە 
سیاسیی  بــڵاوکــراوەی  بەئەزموونترین  و  کۆنترین 
بەردەوام لە ڕۆژهەڵاتی کوردستانە، بەڵام بێبەری لە 
ڕەخنە و کەم وکوڕییش نەبووە و نییە. بەتایبەت کە 
لە  چاوی  دەبێ  بەرپرسایەتییەکانی  و  ئەرک  بەپێی 
داهاتووش بێ. بۆوەی هەم لە دنیای ڕاگەیاندنی نوێدا 
و دەبێ جێگەوپێگەی خۆی بپارێزێ؛ هەم لە مەیدانی 
دەزگای  لەگەڵ  خۆی   تێکۆشانی  و  خەبات  ئەسڵیی 
مۆدیڕن ترین  بە  تەیار  ئیسلامی  کۆماری  تەبلیغیی 
ئیمکانات و تێکنۆلۆژیی سەردەم ڕۆڵی خۆی بگێڕێ. 
چ  خاوەنی  کوردستان  ڕۆژنامەی  کە  دەزانین  ئێمە 
شانازییەک و ڕابردوویەتی درەوەشاوە و پڕشنگدارە، 
ڕەقابەتی  سەردەمی  لە  دەبی  ئەوەشدا  لەگەڵ  بەڵام 
مێدیایی و تەقینەوەی زانیارییەکان و پێوەندیی خێرا  
و  پێویستی  وەڵامــدەری  پڕچاوەڕوانیدا  خوێنەری  و 

حەوجێیەکانی سەردەم بێت. 
"کوردستان"  ڕۆژنامەی  یەکەم  لام وایە  ئەمن  بۆیە 
لەبری  و  ئــانــلایــن"  "کــوردســتــان  بکرێتە  پێویستە 
ڕۆژنامە  بتوانێ  دەربچێ،  جارێک  ڕۆژ   ١٥ ئــەوەی 
کاغەزیی  چاپی  و  هەبێت  بژیوی  بەردەنگەکانی  بۆ 
تەنانەت  ئێستاشی ڕابگرێ و  دوو حەوتوو جارێکی 
دەرچوونەکانی  ماوەی  و  حەوتووانە  بیکاتە  بتوانێ 

نیزیکتریش بکاتەوە.
دووهەم پێویستە لە ڕووی گوتار و ڕوانین دیزاین 
و فۆڕمیشەوە بەردەوام خۆی بەڕۆژ بکاتەوە و ب٠ 

هەر دوو خاڵەکەش لە هەوڵداین.

زۆر سپاس بۆ بەشداریتان لەو دیمانەیەدا
سپاس بۆ ئێوەش و ماندوو نەبن

دەرفەتە زێڕینەکە
وێــــــــــستگەوێــــــــــستگە

ساڵەی   ٧٨ یــادی  ئەمساڵدا  ڕێبەندانی  ٢ی  لە 
ــەوە،  ــن ــان دەکــەی ــاری کــوردســت ــۆم ــی ک ــەزرانـ دامـ
کــۆمــارێــک کــە ســــەرەڕای کــەمــبــوونــی تــەمــەن و 
پاڵەوییەوە  دەسەڵاتی  لەلایەن  جوانەمەرگ کرانی 
بۆ  ئەزموون  و  داهێنان  و  نوێگەری  لە  پڕ  بــەڵام 

داهاتوو بوو.
ــە دەســکــەوتــەکــانــی کــۆمــاری  ــار بــاس ل ــ زۆرج

ئەم  جــیــاوازەوە  ڕوانگەی  لە  و  کــراوە  کوردستان 
بێگومان  چونکە  نرخێندراون،  بــەرز  دەسکەوتانە 

توانیویانە وەکوو بناغەیەک بۆ بنیاتنانی داهاتوو لە کوردستاندا کەڵکیان 
کوردستان،  کۆماری  دەسکەوتەکانی  لە  وردبــوونــەوە  وەربگیرێ.  لێ 
سەرەڕای کەم ئەزموونیی خودی ئەو دەسەڵاتە سیاسییە دەری دەخات 
کە ئەگەر ئەو دەسەڵاتە سیاسییە لە کوردستان بــەردەوام بایە و بەو 
بکردبایە،  تەمەنی  زیاتر  و  نەیارانی  تەوری  بەر  نەکەوتبایەتە  شێوازە 

بێگومان دۆخی ئێمە وەکوو کورد، ئێستا زۆر باشتر بوو!
یەکێک لەو خاڵە گرینگانە کە زۆر جار باسی لەسەر کراوە، کردنەوەی 
دەلاقە بۆ بەشداریی ژنان لە کاروباری سیاسی لە چوارچێوەی کۆماری 
کوردستاندا بووە. کۆماری کوردستان وەکوو دەسەڵاتێکی سیاسی لە 
بێگومان  سیاسەتەوە.  گۆڕەپانی  نێو  هێنایە  ژنی  بەفەرمی  کوردستان، 
کــوردســتــان وەک دەسەڵاتێکی  کــۆمــاری  دامــەزرانــی خــودی  چــەنــدە 
سەربەخۆ توانیبێتی کاریگەریی لەسەر کۆمەڵگەی ئەوکاتی کوردستان 
و پرسی کورد  لە کوردستان هەبێ، ئەوەندەش توانیویەتی کاریگەریی 

لەسەر ژن و پرسەکانی ژنان هەبێ.
وەکــوو  قــازی محەممەد  پێشەوا  کــە  کـــراوە  لــەوە  بــاس  جــار  زۆر 
نێو  بۆ  خۆی  هاوسەرەکەی  هێنانی  بە  کوردستان،  سەرۆک کۆماری 
بازنەی سیاسەت و سپاردنی ئەرک بە مینا خانمی هاوسەری وەکوو 
یەکەم سکرتێری ئەم ڕێکخراوە یەکەم هەنگاو و دەکرێ بڵێین پتەوترین 
هەنگاوی لەو کاتەدا بۆ بەشداری پێکردنی ژنان لە کاروباری سیاسیدا 
هەڵگرت. ڕەنگە ئەمە لای زۆر کەس وەکوو شتێکی ئاسایی چاوی لێ 
بکرێ، بەڵام بە لێکدانەوەیەک بۆ دۆخی کۆمەڵگەی ئەو کاتی کوردستان 
ئاستی  و  بــوون  نەخوێندەوار  خەڵکەکەی  لەسەدی   ٩٠ لە  زیاتر  کە 
بوو،  کەمتر  زۆر  زۆر  جیاواز  هۆکارگەلی  بە  ژنانیش  خوێندەواریی 
لە  ئەتوانن  کە  ژناندا  لە  باوەڕبەخۆبوونە  و  متمانە  ئەو  دروستکردنی 

کاروباری سیاسی و ڕێکخراوەییدا بەشدار بن، بابەتێکی زۆر گرینگە.
لە کۆمەڵگەیەکدا کە ژن وەکــوو ڕەگــەزی لاواز چاوی لێ کــراوە و 
گرینگیدان  لە  چەشنە  ئەم  بووە،  بێبەری  خوێندنیش  مافی  لە  تەنانەت 
جێی  و  گرینگ  زۆر  ــەکــی  کــردەوەی ژن،  بــۆ  خولقاندنە  ــەت  ــ دەرف و 
هەموو  کە سەرەڕای  ژنان  بوێرییەی  ئەو  تریشەوە،  لەلایەکی  بایەخە. 
ڕێکخراوەییدا  کاری  چوارچێوەی  لە  خۆیان  توانیویانە  بەربەستەکان، 
ببیننەوە و کەڵک لەو دەرفەتە زێڕینە وەربگرن، پتر لەوەش جێ بایەخە.

جیا لەوەی لەدایکبوونی کۆماری کوردستان تا چەند توانیی لەسەر 
هەستی نیشتمانپەروەری و نەتەوەدۆستیی خەڵکی کوردستان کاریگەر 
بگوازرێتەوە،  ئەمڕۆ  تا  نــەوە  دوای  نــەوە  خۆشەویستییە  ئەم  و  بێت 
دەرس وەرگرتن لە ئەزموونەکانی کۆمار دەبێ چەند قات زیاتر گرینگیی 
پێ بدرێت، ژنان ئەوکات هاتنە مەیدانێکەوە کە نوێ و نەناسراو بوو، 
بەڵام یەکەم هەنگاویان بە سەرکەوتوویی هەڵ گرت و بەردی بناغەی 
دانا،  داهاتوو  بۆ  کوردستانیان  ژنانی  بەشداریی  و  ڕێکخراوەیی  کاری 
بوێرییەکەی ئەوان گوازرایەوە بۆ نەوەکانی داهاتوو و وای لێ هات کە 
جیا لەوەی کە یەکیەتیی ژنانی دێموکرات وەکوو دەسکەوتێکی بەنرخی 
ئەم دەسەڵاتە سیاسییە چاوی لێ بکرێت و بایەخی پێ بدرێت، هەبوونی 
ژنان لە چوارچێوەی کاروباری سیاسی و ڕێکخراوەیشدا بایەخێکی دوو 
چەندانی لەخۆ گرت. پاش ٧٨ ساڵ لە دامەزرانی کۆماری کوردستان، 
ژنان و کچان بە کەلک وەرگرتن لەو ئەزموونە، توانیویانە سەرکەوتنێکی 
ئێجگار زۆر لە کاروباری ڕێکخراوەیی و سیاسییدا بەدەست بێنن و لە 

زۆر بواریشدا خاوەن پێگە و خاوەن قسەی خۆیان بن.
ناتوانین  کوردستان،  کۆماری  دامەزرانی  لە  ساڵ   ٧٨ پاش  بێگومان 
بەڵام  بکەین،  لە کاروباری سیاسیدا  لە گرینگیی بەشداریی ژنان  باس 
ژنان  یەکیەتی  دامەزرانی  و  کوردستان  کۆماری  کارتێکەریی  و  ڕۆڵ 
لە  ژنان  خەباتی  ئەزموونی  نەگرین.  لەبەرچاو  کۆمارەدا،  ئەم  دڵی  لە 
کۆماری  خودی  چەند  تا  کە  دەڵێ  پێمان  ڕابردووشدا  ساڵانی  مــاوەی 
کوردستان توانیویەتی دەرفەتێکی زێڕێن بۆ ژنان بێ. لە ماوەی ساڵانی 
ڕابردوودا، کاری ڕێکخراوەیی لە کۆمەڵگەی کوردستان، ڕەنگ و بۆنێکی 
دیکەی بە خۆیەوە گرت، لە ڕاستیدا لە قۆناغێکدا، سەرهەڵدانی NGO و 
ڕێکخراوەکان، وەکوو دووپاتبوونەوەی مێژوو بوو؛ چونکە ڕێک لە دوای 
ڕووخانی کۆمار و دواتریش بە هاتنەسەرکاری ڕێژیمی ئیسلامی هەموو 
دەرفەتەکان بۆ بەشداری لەم کایەدا، لێیان ئەستێندران، بەڵام باکگراوندی 
خەڵکی کوردستان لە سەربەخۆیی و دەست ئاوەڵایی سەردەمی کۆماری 
کوردستان وای کرد کە لە کوردستاندا، بە پێچەوانەی شوێنەکانی دیکە، 
بایەخ بە کاری ڕێکخراوەیی لەژێر سێبەری حیزبە سیاسییەکاندا بدرێت 
و لەم چوارچێوەیەشدا ڕۆڵی ژنان لە گەشە و سەرکەوتنی کۆمەڵگەدا، 
بەرز بنرخێندرێ، کەوابوو سەرهەڵدانەوەی ڕێکخراوەکان و بەتایبەتیش 
گرت،  ئەستۆیان  لە  چوارچێوەیەدا  لەم  ژنان  کە  ئەرکەی  و  ڕۆڵ  ئەو 
پێوەندیی ڕاستەوخۆی لەگەڵ ئەو ڕابردووە چارەنووسسازە هەیە کە 

کۆماری کوردستان خوڵقاندی.
گرینگیدان بە ژن و ئەرک خستنە سەر شانی لە پرسە گرینگەکاندا، 
وای کرد کە درێژەی تێکۆشانی ژنان، قۆناغی شۆڕشی ژینا بە خۆیەوە 
ببینێ و ژنان نەک تەنیا ئەکتەر بەڵکوو کاتالیزۆرێکی سەرەکی بۆ ئەم 
کۆمار  دەسکەوتەکانی  و  ئەزموون  بە  پشتبەستن  بە  و  بن  شۆڕشە 

بەتایبەت بۆ ژنان، خۆیان لەم چوارچێوەیەدا ببیننەوە.
گرینگ  کوردستاندا،  کۆماری  سەردەمی  لە  ژنان  ئەرک وەخۆگریی 
داهاتوویەکی  بونیاتنانەوەی  بۆ  دەسکەوتانە  ئەو  پاراستنی  بەڵام  بوو، 
دواڕۆژی  سیاسیی  دەسەڵاتی  پێکهێنانی  لە  بێگومان  گرینگترە،  گەش 
کوردستاندا، بوونی ژنان و بەشداریی چالاکانەیانە کە زیاتر لە ئێستا 
بایەخی کۆماری کوردستان و کارتێکەریی ئەم کۆمارە لەسەر پرسەکانی 
گەیشتن  لەپێناو  هەنگاوەکانیان  ژنان  پێویستە  بۆیە  بخات،  دەر  ژنان 
ئەزموونەکانی  لە  بە کەڵکوەرگرتن  بکەنەوە و  بەهێز چر  پێگەیەکی  بە 
ڕابردوو، لە بونیاتنانەوەی داهاتووی کوردستاندا ئەرک لە ئەستۆ بگرن 

و دەرفەتە زێڕینەکانی ئێستایان لەدەست نەدەن.

ئاسۆ مینبەری

ستراتیژیی نەگۆڕی حیزبی دێموکراتی کوردستان ئەوە 
بووە کە "کوردستان" بەپێی ئیمكانات و ڕەوشی خەبات لە 
هەر هەلومەرج و بارودۆخێکدا ئاوێنەی باڵانوێنی ویست و 
داخوازییەكانی خەڵكی ڕۆژهەڵاتی كوردستان بێت. هاوکات 
ئەوەندە بەبایەخ و جێ متمانە بێت کە لە زۆر لێكۆڵینەوەی 
زانستی و ئەكادیمیدا وەك بەڵگەنامە كەڵكی لێ وەربگیردرێ 

و بکرێتە سەرچاوە کە لەوەشدا سەرکەوتوو بووە

تەمەنیدا  مــاوەی  هەموو  لە  "کوردستان"  ڕۆژنامەی 
خزمەتی بە فكر و ئەدەبیات و زمانی كوردی كردوە و ئەوە 
بۆ  بــووە  مەکتەبێک  قۆناغدا  زۆر  لە  کە  شانازییە  جێی 
بیروڕای  بە  باوەڕی  "کوردستان"  کوردی.  زمانی  فێربوونی 
ئازاد هەبووە و لەگەڵ ئەوەدا کە بۆخۆی ئۆرگان و زمانحاڵی 
قەتی  و  بووە  سینگ فراوان  بەڵام  بووە،  سیاسی  حیزبێکی 

دەرگای ڕەخنە لە خۆی دانەخستووە

بە سیستمکردنی هەژاری و مەرگ لە ئێرانی ئێستادادرێژەی لاپەڕەی ٦

ڕێژیمی دژە ئینسانی و دژە کوردی ئاخوندی 
خۆیەوە  حوکمڕانیی  ڕۆژەکــانــی  یەکەم  لە  هەر 
ئەو  گرتوە.  خەڵک  شادیی  و  ژیــان  لە  سێرەی 
ڕێژیمە ئیدئۆلۆژیک، دیکتاتۆر و دژی گەلییە تەنیا 
ئێرانیان بە هەند گرتوە و  لە دوو کاتدا خەڵکی 
یەکەم  کــردوون.  بۆ  حسێبیان  هاوکێشەکاندا  لە 
نادیاری  و  دیار  ئامانجێکی  بۆ  بیانهەوێ  کاتێک 
لە  بــەشــداری  ــدەن، وەک  ب دنــەی خەڵک  خۆیان 
شەڕ یان ڕێپێوان یان شانۆیەکانی هەڵبژاردن کە 
بێت. دووهەم  تەواویەتی حاکمییەت  قازانجی  بە 
دەسەڵاتەکەیان  ڕووخانی  مەترسیی  ئەوکاتانەی 
بیانەوێ بە هانابردن بۆ خەڵک و  لەسەر بێ و 
بەفریوبردنیان تەمەنی ڕێژیمەکەیانی پێ درێژتر 

بکەنەوە.
ئێران  گەلانی  شۆڕشی  سەرەتای  ساڵەکانی 
ئازادی  ژیان  مانگەکانی شۆڕشی ژن،  یەکەم  و 
دوو بڕگەی خوێناوی لە مێژووی خەباتی خەڵکی 
ئێران و هاوکات مەترسیدار بوون بۆ ڕووخانی 
قــۆنــاخــەدا  ــەم دوو  لـ ــدی.  ــاخــون ئ حــاکــمــیــیــەتــی 
ئەگەرچی حاکمییەتی تاران دەستی لە هەڕەشە و 
هێرشە خوێناوییەکان نەپاراست، بەڵام لە زمانی 

دەسەڵاتدا ترس و پاشەکشێ دەبینرا .
پاڕادۆکسە  لە  پڕ  و  ئیدئۆلۆژیک  ڕێژیمە  ئەم 
لە زۆر  ــی  دامــەزران پــاش  کــەم  ماوەیەکی  هــەر 
گەندەڵیی  وەک  گــلا،  جـــۆراوجـــۆرەوە  ــەتــای  پ
درشتی  و  ورد  کاربەدەستانی  ئەخلاقی  و  ماڵی 
مافیایی  گروپی  و  دەستە  دروستکردنی  ڕێژیم. 
بــە ڕانــت و  بــە پشتبەستن  بــچــووک  گـــەورە و 
تاقمی  بــۆ  حکومەتدا  لەنێو  ــەڵات  دەسـ مافیای 
دەسەڵاتدار بوو بە ڕەوتێکی ئاسایی. دامەزراندن 
و تۆمارکردنی دەیان و سەدان شیرکەتی فەیک 
بۆ  وڵات  دەرەوەی  و  نێوخۆ  لە  بێ ناوەرۆک  و 
بەتاڵانبردنی سەروەت و سامانی زیاتری خەڵک 
ڕەشــەکــوژی  و  تــێــرۆریــزم  لــە  خەرجکردنی  و 
سیستمکردنی  بــە  جیهاندا.  ســووچــی  چــوار  لــە 
سەرجەم ئەو پلان و پیلانەش لەلایەن گەورەترین 
ئۆرگانی تێرۆریستی جیهان، سپای پاسدارانەوە 
ڕێک دەخرێت. کڕین و فرۆشتن و تڕانزیتی مادە 
هۆشبەرەکان بۆ وڵاتانی بیانی و بەرهەم هێنانی 
بــەڵا  ئـــەم  سەنعەتیی  و  شیمایی  ــی  جــۆرەکــان
گەندەڵیی  و  فەحشا  بە  پــەرەدان   ، ماڵوێرانکەرە 
ئەخلاقی و بوارخۆشکردن و مودیرییەتی ناردنی 
عەرەبیی  وڵاتــانــی  بــۆ  ئێرانی  ژنــانــی  و  کــچــان 
بۆ  ژنانە  ئــەم  بەکارهێنانی  و  ناوچە  و  کەنداو 
سیاسی  و  لەشفرۆشی  جۆراوجۆری  مەبەستی 
لە  هەڵنەگرن  حاشا  و  بــەرچــاو  نمونەگەلێکی 
سیستمی بەڕێوەبەریی پشت پەردەی حاکمییەتی 
ئەم  خێروبێری  بمانهەوێ  ئەگەر  .خۆ  ئاخوندی 
ڕێژیمە بۆ دەرەوەی سنوورەکانی خۆیشی باس 
بکەین، ئەوە لە تەنیا یەک وشەدا دەتوانین کورتی 

بکەینەوە: "ئاژاوە".
ــگــەیــەک بـــۆی کـــرابـــێ، چ  ــە هـــەر ڕێ ــم ل ــژی ڕێ
بەکرێگیراوەکانی  مـــۆرەی  بــە  کــردن  و  کڕین 
گرووپە  و  تاقم  دروستکردنی  ڕێگەی  لە  چ  و 
نهێنییەکانەوە لە نێوخۆی وڵات هەوڵی نانەوەی 
ڕفاندنی جودابیران  و  تۆقاندن  و  تیرۆر  ئاژاوە، 
دەرەوەی  لـــە  و  دەدات  ــوازان  ــ ــخ ــ ــازادی ــ ئ و 
لە  ڕایەڵکەیەک  دروستکردنی  بە  سنوورەکانیش 
گرووپە تیرۆریستییەکان فۆڕمێکی گەورەتر و بە 
کۆمەڵگەی  پێشانی  تێرۆریزم  لە  ڕێکخراوتریان 

جیهانی دەدات.
لە  دەربــازکــردن  خۆ  بۆ  پــارە  سپیکردنەوەی 
فرۆشتنی  و  دەرهێنان  نێودەوڵەتیەکان،  گەمارۆ 
بە وڵاتانی  ئەنتیک و ژێرزەوییە دێرینەکان  کاڵا 
کە  ــۆرەوە  ــۆراوجـ جـ ڕێگاگەلی  لــە  ڕۆژئـــاوایـــی 
هەمووی ئەمانە لەژێر چاوەدێری و مودیرییەتی 
سپا و ناوەندە ئەمنیەتیەکان لە نێوخۆدا و دواتر 
بە مودیرییەتی سپای قودس لە دەرەوەی وڵات 
دەکرێ،  دوو نمونەی دیکەن لەو گەندەڵییانە کە 
باڵاکانی  ئۆرگانە  و  ڕێژیم  باڵای  کاربەدەستانی 

دەزگای سەرکوتی ئێرانی جێبەجێی دەکەن .
گەردنی  قــوڕقــوڕاچــکــەی  هەتا  کــە  ڕێژیمیک 
هیچ  بــە  چەقیوە  ئەخلاقیدا  بــێ  و  گەندەڵی  لــە 
شێوەیەک ناتوانێ نیزامە سیاسی و ئیدارییەکەی 
بکاتەوە.  نــۆژەن  مەعنەوییەوە  و  ماڵی  لــەڕووی 
ئەو ڕێژیمە هیچ ڕێگایەکی بێجگە لە بەردەوامی 
ناچارە  نییە و  لە بەردەستدا  ئاژاوە  نانەوەی  لە 
هەر درێژە بەم گەمە کۆنەی خۆی بدات. بەڵام 
شیمانەکان وا پیشان دەدەن بە هۆی زیادبوونی 
گەمەکەرە ناوچەیی و جیهانیەکان،  ڕێژیم وەک 
ساڵانی پێشوو توانای کۆنتڕۆڵکردنی ئاژاوەکانی 
نەمابێ و هەر ئان وسات ئیمکانی ئەوە هەیە کە 
ئاژاوە و قەیرانخوڵقێنییەکی لە کۆنتڕۆڵ دەربچێ 

و سەری خۆی بخوات .
ــە چــل ســاڵ  ــر ل ــات ــە ئــێــســتــادا بــەرهــەمــی زی ل

دەتوانێ  نێوخۆ  خەڵکی  بۆ  ئیسلامی  حاکمییەتی 
بە  ئــارام  ژیانێکی  لە  بێجگە  بووبێ  شتێک  هەموو 
خۆشبژیوی  دابینبوونی  و  کــەرامــەت  پاراستنی 
و  ڕوون  ــی.  ــ دەروون ئــاســوودەیــی  و  ئەمنیەتی  و 
ئاشکرایە ئەم ڕێژیمە و کاربەدەستە پایەبەرزەکانی 
ناتوانن  ژیــان  لە  تێگەیشتنیان  و  نــێــوەرۆک  بەپێی 
و  کــەرامــەت  و  ســەربــەرزی  لە  دروستیان  فامێکی 
شارستانیەت هەبێت. ئەوان کە لە سووچ و قوژبنە 
پەروەردە  خۆرافیەکاندا  وانە  نێو  لە  و  تاریکەکاندا 
بۆ  خەمۆکیان  و  گۆشەنشینی  نوسخەی  و  بــوون 
مودێڕنیزم  لەگەڵ  کە  ئاشکرایە  دەنــوســی،  خەڵک 
بەتەواوی  سەردەمیانە  و  شارستانیانە  ژیانێکی  و 

ناتەبان.
ئەو ڕێژیمە بە هەمان عەقڵییەتی ڕێژیمی پەهڵەویی 
ــاو لــە کــوردســتــان و بــۆ کــورد دەڕوانـــێ و  ڕووخـ
جوغڕافیای  نێو  جــیــاوازەکــانــی  نــەتــەوە  لەهەمبەر 
ئێرانەوە قوتابییەکی مەکتەبەکەی ڕەزاخانن و هەر 
لەسەر ئەو ڕێچکەیە ڕۆیشتوون. ئەوان جیاواز لەوە 
کە بە هەمان شێوەی ڕێژیمی پەهڵەوی درێژەیان بە 
ستەمی میللی دژی نەتەوەی کورد دا و هیچ مافێکی 
نەتەوەییان بۆ کورد بەڕەوا نەبینی، لە باری ژیانی 
بە  حکومەتیشەوە  خزمەتگوزاری  و  سەردەمیانە 
شێوە گەلی جۆراوجۆر هەژاری و مەرگی کوردیان 

بە سیستم کرد .
زۆر  کورد  مەرگی  و  هــەژاری  سیستمکردنی  بە 
سیاسی  ئابووری،  کۆمەڵایەتی،  خراپی  لێکەوتەی 
و هتد لــێ کــەوتــوەتــەوە. ئــاوارەکــردنــی کــوردەکــان 
جوغڕافیای  دەرەوەی  بۆ  نانێکدا  پــارووە  دوای  بە 
کوردستان لە یەکەم ڕۆژەکانی حاکمییەتی تارانەوە 
و  ڕێژیمەوە  بەرپرسانی  کــاری  دەســتــوری  چــووە 
تاقەت پڕووکێن  کاری  هەیە.  درێژەی  ئێستاش  هەتا 
لە کورەخانەکانی خشت پێژی بە ماڵ و منداڵەوە و 
بۆ  باخ و مەزراکانی دەرەوەی کوردستاندا  لە  کار 
دیــاردەی کرێت  بەشێکی زۆری خەڵکی کورد دوو 
بە  هەیە.  درێژەیان  ئێستاش  هەتا  کە  ناشیرینن  و 
سیستمکردنی کاری قاچاخی بە ماشینە بچووکەکان 
کۆڵبەری  کــورد،  لاوانــی  بۆ  ئێران  جادەکانی  لەنێو 
هەڕەشەی  لەژێر  ئاساییەکان  کاڵا  هێنان وبردنی  و 
و  گەرمادا  و  و سەرما  مین  تەقینەوەی  و  فیشەک 
شەو و شاخ و تاریکیدا، بە سیستمکردنی کرێکاری 
و بەشمەینەتی لە شارە غەیرە کوردەکان بۆ بنەماڵە 
گەنج  ــەی  ڕۆژان کوژرانی  کە   .... هتد  و  کوردەکان 
بنەماڵەکانی  لێکترازانی  و  کوردستان  لاوەکانی  و 
ــەزاران کــەســی ســەڵــت و  ــ ــە هـ لــێ کــەوتــووتــەوە. ب
پێکدادانی  هۆی  بە  ڕۆژانــە  جادەکاندا  لە  خێزاندار 
ــن. ژن  ــدام دەبـ ــەن ــەم ئ ــان ک ماشین دەکـــوژرێـــن، ی
هەتایە  هەتا  بۆ  کەسانە  ئەم  بنەماڵەی  و  منداڵ  و 
باری  لە  ناتوانن  هیچکات  و  دەژین  ئازارانەوە  بەو 
دیاردەیە  ئەم  بگرنەوە.  ماڵییەوە خۆیان  و  دەرونی 
دەتوانێ کۆڵبەر و تەواوی ئەو کەسانەش بگرێتەوە 
کە حاکمییەتی تاران هەوڵی داوە هیچکات ئەمنییەتی 
لە  ڕۆژان  لە  ڕۆژێ  هەتا  نەبێ  دابین  بۆ  کارییان 
بەم  و  بیانگرێتەوە  بەڵایەک  هەڵسوڕانیاندا  بازنەی 
بە سەر  نەیتوانی  کە  ئــەوە  پــاش  کــوردێــک  جــۆرە 
ڕێژیم  کە  هەژاریدا  دەستکردی  و  بەرز  پێپلیکانی 
بێت  تێپەڕ  دانــاوە  بۆی  سیستێم  بە  و  بەئەنقەست 
بەرەو کەم ئەندامی یان مەرگ بڕوات .ئەمانە ئەو چینە 
هەژارەی کوردستانن کە هەموو کەسێک دەیانناسێ 
و بە دەیــان ساڵە بە هۆی هــەژاری ناچارن زێدی 

خۆیان بە شێوەی کاتی یان درێژ خایەن بەجێ بێڵن 
نەخوازراو  و  کتوپڕ  مەرگێکی  ڕووبــەڕوی  دواتر  و 

ببنەوە .
لـــەم ســـاڵانـــەی نــیــزیــکــتــردا تــوێــژێــکــی نــوخــبــە و 
هۆی  بە  کوردستانیش  خەڵکی  دەستڕۆییشتووی 
پێنەدان  ڕێگا  و  نــەبــوون  یــان  کــار  هەلی  نەبوونی 
بــوون  نــاچــار  سەرمایەکانیان  خستنی  وەگـــەڕ  بــۆ 
کوردستان  و  ئێران  گەورەکانی  شــارە  بکەنە  ڕوو 
بەجێ بهێڵن. ئەم جۆرە لە ئاسمیلەکردن کە لە ڕێگای 
خــۆی،  جوغڕافیای  لــە  کــوردەوەیــە  تاکی  ــڕانــی  داب
هێناوە.  خــۆیــدا  دوای  بــە  خــراپــی  گەلێ  لێکەوتەی 
ئەندازیار،  دوکتور،  وەک  توێژەکانی  بەشەش  ئەم 
بازرگان، پەرستار و سەنعەتکار و بە گشتی هەموو 
جەستەیان،  لە  جیاواز  کە  دەگــرێ  خۆ  لە  توێژێک 
لە  سەرمایەکەشیان  و  فکر  و  بــەرهــەم  و  زانــســت 
کوردستان دادەبڕێنن و خەڵکی کورد لە تواناکانیان 

بێبەش دەکردرێ.
بــەڕواڵــەت  مــەرگــی  و  ــەژاری  هـ بەسیستمکردنی 
ــەر کــۆمــەڵــگــەی  ــاســایــی خــەســارتــگــەلــێــکــی لـــە سـ ئ
ــاوە کــە لــە کـــورت مـــاوەدا قــەرەبــوو  کــوردســتــان دانـ
نابێتەوە. نەتەوەی کورد بۆ دەربازبوون لەم قەیران 
ــەردەوام بــۆی دروســت  ــ و کێشانە کــە داگــیــرکــەر ب
دەکات هیچ ڕێگایەکی بێجگە لە خەبات و پشتبەستن 
بە هێزی خۆی لە شاخ و لە شاردا نییە. هەر ئەوەش 
بۆ خەبات  نوێ  دەرەتانێکی  کە هەرکات  وای کردوە 
ئامادەتر  هەمیشە  لە  کوردستان  لاوانــی  پێش  دێتە 
و  پێشڕەو  حیزبی  و  نەتەوەییەکان  هێما  دەوری  لە 
شۆڕشگێڕی خۆیان "حیزبی دێموکراتی کوردستانی 
ئەم  نمونەکانی  تازەترین  لە  کە  دەبنەوە  کۆ  ئێران" 
خەبات  بۆ  جەماوەریە  یەکگرتووییە  بوونی  چڕتر 
ڕاسانی ڕۆژهــەڵات و شۆڕشی  بە  ئاماژە  دەتوانین 

ژن، ژیان، ئازادی بکەین. 
غـــەدرە  ــە  ل تێگەیشتن  ــە  ب ــان  ــوردســت ک خــەڵــکــی 
نەتەوەییەکان و سیستمە شاراوەکانی هەژارکردن و 
کوشتنیانانە  کە بەردەوام ئامادەی خەبات بە دژی 
بە  ئێمە  ئەو خوێنانەی  بێگومان  تارانن.  داگیرکەری 
ڕزگاری و ئازادی دەگەیەنێت زۆر کەمتر دەبێ لەو 
زەریا خوێنەی ڕۆژانە بێ ئەوە کە تەواوی کۆمەڵگە 
هەستی پێ بکات  لە سۆنگەی سیاسەتەکانی ڕێژیم 

لە جەستەی کوردستان و کورد دەچۆڕێ.

خاڵێکی گرینگ:
کارناسانی ئابووری دەڵێن پرسی هەژاری بەرەبەرە 
خەریكە ڕەنگ و بۆی ئەمنییەتی پەیدا دەكا و وەک 
هێڵی سووری لێ دێ. ئەوەش وا دەکا کاردانەوەکان 
چووە  لەگرێژنە  بارودۆخەکە  کاتێک  و  ببنەوە  کاڵ 
تووڕەیی  خرۆشاوی  لافــاوی  بە  پێش  ئیدی  دەرێ، 
قسەکانی  نــاگــیــردرێ.  نــاڕەزایــەتــیــیــەکــان  و  خــەڵــك 
کە  خەڵکە  بــارودۆخــی  بۆ  ڕوون  ئاماژەیەکی  ئــەو 
بە  گەیشتنیدا  بــەدەســەڵات  ســەرەتــای  لە  خومەینی 
“وەلی نێعمەت” و خاوەنی شۆڕشەکە ناوی دەبردن 
نابێتەوە.  جێیان  ســفــرەش  ــەراخــی  ق ــە  ل ئێستا  و 
بەفرانباری ٩٦ و  ناڕەزایەتییەكانی  بە  ئاماژە  ئەوان 
بەڵام  ناکەن،  دواتــری  ساڵەکانی  و   ٩٨ خەزەڵوەری 
وریاکردنەوەکانیان ڕوویان لە بەرپرسانی ڕێژیمە و 
دەڵێن كە سەرهەڵدانی خەڵك سەبارەت بە هەژاری و 
نەداری شتێک نییە کە ئەوان بتوانن باشاری بکەن و 

دوایە بەسەریدا زاڵ ببن.

.... ٢٠٢٣ لە لایەن ڕۆژنامەی ئیسڕائیلی، هائارێتز پشتڕاست کرایەوە. 
گەمارۆکان،  سووک کرانی  بەرانبەر  لە  ئێران  ڕاپۆرتەکە،  بەگوێرەی 
قبووڵی کردبوو "پیتاندنی ئۆرانیۆم بۆ ئاستی بەرز ڕاگرێ". ڕاپۆرتەکە 
باشوور  کۆرەی  عێراق،  لە  دۆڵار،  میلیارد   ٢٠ ئازادکرانی  لە  باسی 
ئەو  قۆناغی"  "یەکەم  وەک  ئێران  بۆ  جیهانی،  دراوی  سندووقی  و 

"لێک تێگەیشتنە"، کردبوو. 
تا  دا  ئــێــران  بــە  ئیزنی  یەکگرتووەکان  ــە  وڵات نــەچــوو  پــێ  زۆری 
دەستی بە ٢،٧٦ میلیارد دۆڵار ڕابگا کە لە عێراق ڕاگیرابوو تا بتوانێ 
ئێران  کاربەدەستانی  بــداتــەوە.  دنیا  دیکەی  شوێنی  لە  قەرزەکانی 
مەزەندەیان دەکرد کە ١٠ میلیارد دۆڵار دراوی سڕکراوی ڕێژیم لە 
عێراق هەیە و، لە مانگی جولای بەڕێوەبەرایەتی بایدن سووککردنێکی 
نوێی گەمارۆکانی ڕاگەیاند کە ئیزنی بە ئێران دەدا ١٠ میلیارد دۆڵار 

لە عێراقەوە بگوازێتەوە تا یارمەتیدەری بودجەکەی بێ.
بووە  کە  هات  نەوت  هەناردەکردنی  سووککردنی  نــۆرەی  ئەوسا 
ڕۆیتەرز  مانشێتێکی  دراوی زۆرتر.  بە  ئێران  دەستڕاگەیشتنی  هۆی 
ناوکییەکان  وتووێژە  کاتی  "لە  بــوو،  شێوەیە  بەو  جــوون  مانگی  لە 
ئێران  نەوتی  کردنی  هەناردە  ئاستی  یەکگرتووەکان،   وڵاتە  لەگەڵ 
ڕێکۆردی پێنج ساڵە دەشکێنێ" لە کاتێکدا کە ڕاپۆرتەکە دەیگوت لە 
مانگی مای ئێران ڕۆژانە زیاتر لە یەک و نیو میلیۆن بەرمیل نەوتی 
لە  مانگانە  ئاستی هەناردەکردنی  بەرزترین  خاو هەناردە دەکات کە 
٢٠١٨ بەولاوەیە. واڵ ستریت جورنال ڕایگەیاند مانگی دواتر هەناردە 
کردنی نەوتی ئێران دیسان ڕێکۆردی ۵ ساڵەی شکاند و گەیشتە ١،٦ 
میلیۆن بەرمیل لە ڕۆژدا، کە دوو هێندەی ڕێژەی ساڵی پێشوو بوو. 
لە مانگی ئاگوست بلومبرگ ڕاستییەکەی ئاشکرا کرد: "کاربەدەستانی 
وڵاتە یەکگرتووەکان بە نافەرمی دانیان بەوە داناوە کە ئەوان وردە 
ئێرانیان  نەوتی  فرۆشتنی  بۆ سەر  گەمارۆ  هێندێک  وردە سەپاندنی 
لە  داکۆکی  دامــەزراوەی  لە  قاسمی نژاد  بەگوێرەی سەعید  ڕاگرتوە." 
تاران  پێشکەشی  دیکەی  دۆڵاری  میلیارد   ٣٠ ئەوە  دێموکراسییان، 

کردوە.
دواتر، لە ساڵڕۆژی ١١ی سێپتەمبەر، بەڕێوەبەرایەتی بایدن ڕێگای 
دا ٦ میلیارد دۆڵار داهاتی نەوتی ئێران کە لە کۆرەی باشوور سڕ 
لە  کرابوو، بکرێتە یورۆ و بدرێتە سەرەکیترین پشتیوانی تێرۆریزم 
لەلایەن  ئۆکتۆبەر  ٧ی  کارەساتی  پێش  حەوتووەکانی  لە  و  دنیادا 
حەماسەوە، ئێران خەریکی وتووێژ بۆ دەستڕاگەیشتن بە ٣ میلیارد 

دۆڵاری دیکە بوو کە لە ژاپۆن دەستی بەسەردا گیراوە.
پاش گەیشتنی هەواڵە ترسناکەکان لە ئیسڕائیلەوە، لەبارەی هێرشە 
ترسناکەکەی کە هەموو نیشانەکانی پشتیوانیی و ڕێکخستنی ئێرانی 
پێوە دیار بوو، مرۆڤ چاوەڕوان بوو سیاسەتی بەڕێوەبەرایەتی بایدن 
ئاڵوگۆڕی بنەڕەتی بەسەردا بێ. بەڵام وا نەبوو. هەشت حەوتوو دواتر 
و پاش زیاتر لە ٧٠ هێرش بۆ سەر هێزەکانی وڵاتە یەکگرتووەکان لە 
دوای ٧ی ئۆکتۆبەر لە عێراق و سووریە، ڕێککەوتنی ناوکیی بایدن 

لەگەڵ ئێران هەر درێژەی هەیە.
ئیسڕائیلی  فڕۆکە سەردانی  بە  بایدن   ،٢٠٢٣ ئۆکتۆبەری  ١٨ی  لە 
کرد تا هاوپشتیی خۆی بۆ دەوڵەتی جوولەکە ڕاگەیەنێ. ئەوەی کە 
زۆر کەس نایزانێ ئەوەیە کە لە کاتی فڕینەکەدا، بایدن بە هاوئاهەنگی 
هــاژەک  گــەمــارۆی  دا  ڕێــگــای  ئــورووپــایــیــەکــان،  هاوپەیمانە  لــەگــەڵ 
ناوکی  ڕێککەوتنی  لە  دیارییە  ئەو  بێ.  تێپەڕ  ماوەی  ئێران  بۆ سەر 
٢٠١۵ پێشکەشی ئێران کرابوو و بایدن دەیتوانی ئەوە بە نووسینی 
نامەیەک بۆ ئەنجومەنی ئاسایشی نەتەوە یەکگرتووەکان هەڵوەشێنێ 
زیندوڕاگرتنی  ئەو  بەڵام  بسەپێنێتەوە.  تاراندا  سەر  بە  گەمارۆکە  و 

ڕێککەتنەکەی بەلاوە گرینگتر بوو.
درێژکردنەوەی سووککردنی  یەکەم  هات،  دڵ  ئەوسا مستی سەر 
گەمارۆی ئابووری دژی ئێران پاش ٧ی ئۆکتۆبەر، سووککردنێک کە 
لە عێراق ڕابگات،  میلیارد دۆڵار  بە ١٠  ئێران دەدا دەستی  بە  ئیزن 
بە  ئاگر"  "ئاڵقەی  بۆ  سووتەمەنی  کە  دەستخۆشانەیەک  ڕاگەیەنرا. 
کە دوو  ئەو سەرکۆمارەی  دەکــات. هەر  زیاتر  دا  ئێسڕائیل  دەوری 
پاپۆڕی فڕۆکە هەڵگری وەک هۆشداریی بە تاران ناردنە خۆرهەڵاتی 
جێگای  ئاخۆ  دەکــات.  پڕ  ئایەتوڵڵاکان  گیرفانی  هاوکات  نێوەڕاست، 
دەهاوێن  هاژەک  هێشتا  حوسییەکان  و  حیزبوڵڵا  کە  سەرسوڕمانە 
وڵاتە  هێزەکانی  سەر  دەکەنە  هێرش  ئێران  بە  سەر  میلیشیاکانی  و 

یەکگرتووەکان؟
ئاخۆ وڵاتە یەکگرتووەکان لە ڕێککەوتنەکە هیچی دەست دەکەوێ؟ 
بە هەموو نیشانەکانەوە، پیتاندنی ئۆرانیۆم، دامەزراندنی سانتریفیوژان، 
بەربەست خستنە سەر چاودێریی  ژێر زەوی،  بنکەی  دروستکردنی 
لە  ئاژانس  لێکۆڵینەوەی  ناوکی،  وزەی  نێودەوڵەتی  ئاژانسی  لەلایەن 
چالاکی بەرهەمهێنانی چەکی ناوکی ڕانەگەیەنراو، هەڕەشەی ناوکی 

ئێران هەر دێتوو پەرە دەستێنێ.
توانایی  پەرەگرتنی  بــۆ  ســـەوزی  گڵۆپی  یەکگرتووەکان  وڵاتــە 
بەرهەمهێنانی چەکی ناوکی بە مەرجی خۆبواردنی ئێران لە پیتاندنی 
و  پیتێندراو  ئۆرانیۆمی  کۆگای  کاتێکدا  لە   ٩٠٪ پلەی  تا  ئۆرانیۆم 
بەکردەوە  ئێمە  هەڵکردوە.  دەکەن،  زیاد  ناوکی  دیکەی  تواناییەکانی 
لەجیات  ــن،  دەدەی زیاتر  ئالنگاریی  و  مزنتر  هەڕەشەیەکی  تێچووی 
بێگومان  و  بینەوە  نایاسایی  ئاکاری  و  مەترسییەکان  بــەرەوڕووی 

لەگەڵ ئەوەشدا پشتگیریی دارایی پێشکەشی تێرۆریزم دەکەین.
دایە  بڕوایە  لەو  یەکگرتووەکان  وڵاتە  هەواڵگریی  کاتدا،  هەمان  لە 
کە ئێران خەریکی خۆ ئامادە کردن بۆ ناردنی هاژەکی بالیستیکی بۆ 
ڕووسیە بە دژی ئوکراینە، کە ئاسەواری ڕاستەوخۆی ئیزندانی نەتەوە 
هەناردە  گەمارۆی  سەپاندنی  ماوەی  تێپەڕبوونی  بە  یەکگرتووەکان 
کوشتنی  پیلانەکانی  هاوکات  ئێرانەوەیە.  لایــەن  لە  هــاژەک  کردنی 
کاربەدەستانی پێشووی وڵاتە یەکگرتووەکان بەردەوام ئاشکرا دەبن.

بە  بەرانبەر  پاشەکشە  لە  دەســت  ناتوانێ  سەرکۆمار  بەکورتی، 
کۆماری ئسیلامیی ئێران هەڵگرێ. لە دوای کارەساتی ٧ی ئۆکتۆبەر، 
خــراپ  سیاسەتی  ــەوە  ئ تەندروستە،  ئەقڵی  و  لــۆژیــک  دژی  ــەوە  ئ
 ٣٢ ناویاندا  لە  جوولەکە،   ١٢٠٠ کۆمەڵی  بە  کوشتاری  هەڵەیە.  و 
ستراتێژیکییە  پارادایمە  بەو  کۆتاییهێنان  بۆ  نەبوو  بەس  ئەمریکایی، 
هەڵەیە. ڕەنگبێ کردەوەیەکی کۆنگرە بە سنووردار کردنی دەسەڵاتی 
سووککردنی گەمارۆ لە لایەن سەرکۆمارەوە، سڕکردنی دارایی ئێران 
لە سەرانسەری دنیا و پەرەپێدانی گەمارۆ بۆ سەر چین بۆ کۆتاییهێنان 

بە هاوردەکردنی نەوتی ئێران، بتوانێ ئەو کارە بکات.

ئێرانی خەیاڵیی بایدن
جاقل موکریانی

بۆی  و  ڕەنگ  خەریكە  بەرەبەرە  هەژاری  پرسی  دەڵێن  ئابووری  کارناسانی 
ئەمنییەتی پەیدا دەكا و وەک هێڵی سووری لێ دێ. ئەوەش وا دەکا کاردانەوەکان 
کاڵ ببنەوە و کاتێک بارودۆخەکە لەگرێژنە چووە دەرێ، ئیدی پێش بە لافاوی 
خرۆشاوی تووڕەیی خەڵك و ناڕەزایەتییەکان ناگیردرێ. قسەکانی ئەو ئاماژەیەکی 
بە  گەیشتنیدا  بەدەسەڵات  لە سەرەتای  کە خومەینی  بارودۆخی خەڵکە  بۆ  ڕوون 
“وەلی نێعمەت” و خاوەنی شۆڕشەکە ناوی دەبردن و ئێستا لە قەراخی سفرەش 
جێیان نابێتەوە. ئەوان ئاماژە بە ناڕەزایەتییەكانی بەفرانباری ٩٦ و خەزەڵوەری 
٩٨ ناکەن و ڕووداوەکانی ساڵانی دواتری ناکەن، بەڵام وریاکردنەوەکانیان ڕوویان 
و  هەژاری  بە  سەبارەت  خەڵك  سەرهەڵدانی  كە  دەڵێن  و  ڕێژیمە  بەرپرسانی  لە 

نەداری شتێک نییە کە ئەوان بتوانن باشاری بکەن و دوایە بەسەریدا زاڵ ببن.

ئاوڕدانەوەیەک لە دنیای 
شێعرەکانی عەلی ئولفەتی

زایەڵەی لەرینەوەی 
دەنگی "ژ"ێ و پەتای ئازادی

شاعیری نوێخواز، عەلی ئولفەتی، ساڵی ١٣٥٦ی 
بە  سەر  "سەرپێڵ زەهاو"ی  ناوچەی  لە  هەتاوی 
پارێزگای کرماشان لەدایک بووە. ئولفەتی، بە دوو 
لە  جیا  و  دەنووسێت  فارسی  و  كــوردی  زمانی 
بواری شێعر، لە بواری ڕەخنەی شێعریشدا چالاکە 
کاریگەرەکان  و  ڕچەشکێن  شاعیرە  لە  یەکێکە  و 
ئەو  )بــاشــووریــدا(.  خــواروو  کوردیی  لە شێعری 
هەروەها یەکێکە لە پێشەنگەکانی پرۆسەی ئەدەبیی 

دەیەی حەفتای هەتاوی لە کرماشان.
چــەنــدیــن کۆمەڵە  خـــاوەنـــی  ئــولــفــەتــی،  عــەلــی 
ئــازاددا.  و  کلاسیک  فۆڕمی  لە  کوردییە  شێعری 
شێعرەکانی عەلی ئولفەتی کاریگەریی بەرچاویان 
هەیە لەسەر مۆسیقای کوردی و تا ئێستا زۆرێک 
شێعرەکانی  کــورد،  نــاســراوی  هونەرمەندانی  لە 
ئاوازی خۆیان  و  دەنگ  ئاوێتەی  ئەم شاعیرەیان 

کردوە.
لە:  بریتین  کوردییەکانی  بەرهەمە  لە  کۆمەڵێک 
"گەرمەشین،  خۆڵەمێشی، سانەناو، گیان، سزیان 
وەفر، گەرمیان، لە چیمنەڕێیەو و سرویت باشوور".
کاتێک باس لە ئەدەبیاتی هاوچەرخ و مودێڕنی 
ــاشــووری( دەکــرێــت، نــاو و  کــوردیــی خـــواروو )ب
ناوبانگی شێعرەکانی عەلی ئولفەتی وەک شاعیرێکی 
دیــارەی  شاعیرە  ئەم  زمــان.  سەر  دێتە  نوێخواز 
گۆڕەپانی شیعر و ئەدەبی کرماشان، بەپێچەوانەی 
شاعیرانی پێش خۆی، کارە ئەدەبییەکانی جیاوازن 
بە  تایبەت  شێعریی  سەبکی  و  دەنــگ  خاوەنی  و 
خۆیەتی. وشە و وێنەی شێعرەکانی ئەم شاعیرە 
بە ڕادەیەک جوان و ڕەوانن، خوێنەر حەز دەکات 
بەردەوام شێعرێکی تازە لەم شاعیرە بخوێنێتەوە.  
لە ڕوانگەی ئەم شاعیرەوە، ئەدەبیات ئەرکێکی 
بۆ  بێت  خەڵکدا  خزمەتی  لە  ــێ  دەب و  ئینسانییە 
زمانی  ئەوینداری  ڕێگەیەوە  لــەم  خەڵک  ــەوەی  ئ
دایکیی خۆیان بن. ئاخر کێ هەیە وەک ئەو هەست 
بە تواندنەوەی زمانی دایکیی خۆی بکات، ئەوەیش 
کرماشان  وەک  کــوردســتــان  گــەورەشــارێــکــی  لــە 
فــەرهــەنــگ،  لانــکــەی  و  مەڵبەند  ڕۆژگـــارێـــک  کــە 
مۆسیقای  و  ئــەدەبــیــات  ئایین،  شارستانییەت، 

کوردی بووە.
بە  هەستی  نیزیکەوە  لە  و   بەباشی  ئولفەتی 
میلکانی  لە  دایکیی  زمانی  لەنێوچوونی  مەترسیی 
لە خوێندنگە ڕێگە  کاتێک  بەتایبەت  خۆی دەکات، 
بە  و  بخوێنی  خــۆی  دایکیی  زمــانــی  بــە  نــادرێــت 
دەبینێت،  پــەروەردە  زمانی خۆی  لە  جیا  زمانێک 
و  دەنگ  دێتە  "مەدرەسە"دا  لە شێعری  بۆیە  هەر 

دەڵێ:
"مەدرەسە یانێ:

فاتاخوەنی زوان کوردی
تا دەسم چوو گرد

وەچوو دان لەناو دەسەیلم
ئێکەش

داڵگم بو وە "مادر" و
باوگم بو وە "بابا"

ــە ژێــــر بـــــاری ســیــاســەتــی  ــت ــاچــێ شـــاعـــیـــر، ن
زمانی   دەستبەرداری  و  زمانی  ئاسیمیلاسیۆنی 
دایکی خۆی نابێت و دەیەوێ لە مەترسیی مردن و 

لەنێوچوون ڕزگاری بکات و دەڵێ:
"فرە لە شونێیا گەردیم

تا تەیران چیم و خوراسان و تەورێز
شەوانە 

دەنگ قیژەی داڵگم تێد
لەناو کیف دڕیای مناڵییم

نیمەڕوان
دەنگ هاوار باوگم تێد

لە ناو مەخشەیل خەت خواردێیم"
"دەنگی  لــەگــەڵ  وتــوێــژێــک  لــە  ئۆلفەتی،  عەلی 
ــازادی"دا دەڵـــێ: شێعری کـــوردی نــەوبــەرانــەی  ــ ئ
ژیانی منە. من هەر لە سەردەمی مناڵیدا هەست و 
ڕوانگەم لەپێوەندی لەگەڵ شێعر جیاواز بوو. من 
لە دڵدا بوو کە بۆچی  بــەردەوام ئەو حەسرەتەم 
بە زمانی دایکیی خۆم نەنووسم و ئەم زمانە چی 
ئیحساسەم  و  لەو هەست  بەشێک  هاتوە.  بەسەر 
هەڵدەگەڕێتەوە بۆ سەر ژیانی ڕابردووم لە گوند و 
ئاشنایی و ئاوێتەبوونم لەگەڵ ئەدەبیاتی فۆلکلۆر".

پشتگوێ  زمانەکەی  کە  کەسێک  وەک  شاعیر، 
لــە بــوونــی زاراوەکــــەی خــۆی لە  خرابێت، بــاس 
مێژوودا دەکات و پێی وایە ئەگەر من و تۆ خەمی 
خۆمانیش  بۆ  و  دەمرێت  نەخوێن  زاراوەیـــە  ئەم 
بۆیە  هەتیوخانە،  دەکەوینە  و  دەکــەویــن  هەتیو 
زمانەکەی  سەر  مەترسیی  لەمەڕ  دیکە  جارێکی 

دێتە دەنگ و دەڵێ:
"زاراوەی قەدیمییگم

ک تەنیا ت وە پیمەو قسە کەید
ژیان و مەرگم ها تک زواندەو

ت زانید ئەگەر بمرید
منیش کل کەنە یەتیمخانەیگ؟!
یان ئەنستیتوو  زوانەیل مردێ

وەپیم قسیە بکە!
وە پیمەو قسیە بکە!

لە ڕاستییە. وەک  ئەدەبیاتدا حەزی  لە  ئولفەتی 
خۆی دەڵێ، لە بەر نامێهرەبانی ڕووی لە ئەدەبیات 
کردوە و شێعر بەتایبەتی و ئەدەبیات بەگشتی بە 

وڵاتی هزریی خۆی دەزانێت. 
ــە گــۆڕپــانــی شــێــعــری هــاوچــەرخــی  ئــولــفــەتــی ل
ــەڵام ئــەو  ــ ــیــشــدا، شــاعــیــرێــکــی دیـــــارە، ب فــارســی
ــە بـــڵاوکـــردنـــەوەی کــۆمــەڵــە شــێــعــری کــوردیــی  ب
کورد  خوێنەرای  سەرنجی  توانی  "گەرمەشین" 

ــاشــووری(  )ب ــواروو  خــ ــی  کــوردی زاراوەی  لای  بــۆ 
بەشێوەی  دیــوانــە  ئــەم  نێو  شیعرەکانی  ڕابکێشێ. 
خوێندنەوەی  لەگەڵ  خوێنەر  نــووســراون.  کلاسیک 
گەرمەشین بە خەیاڵ دەگەڕێتەوە بۆ ژیانی ڕابردووی 
کوردەواری و دیاردەی کۆچ و کۆچباری لە سروشتی 
کۆچەرییەکانی  گەرمەسێردا.  و  ئێڵاخ  سەرسەوزی 
دیمەنە  خوڵقاندنی  لە  هەیە  سەرکییان  ڕۆڵــی  وڵات 

دڵڕفێنەکانی نێو گەرمەشین. 
شاعیر، سەرەڕای باوەڕی قووڵی بە نوێخوازی و 
ژیانی  بۆ  حەسرەت  ئەمڕۆ،  دونیای  پێشکەوتنەکانی 

سادەی گەرمەسێر دەخوازێت و دەڵێ:
"م چەوەڕێ چراخ ماڵەیل گەرمەسێرم

چەن ساڵە چووڵ چووڵن کاڵەیل گەرمەسێرم"
ئولفەتی، جارێک لەگەڵ هەست و خەیاڵی شاعیرانەی 
خۆی بانگمان دەکات بۆ ژێر ڕەشماڵێک لە گەرمەسێر 

و دەڵێ:
"دەخیل سەردەوواگەێ ژێر دووارم ئمشەو
توام چ و ئەور تەنیا لەیرە بوارم ئمشەو"

لەگەڵ  گەرمەشیندا  شیعری  کۆمەڵە  لــە  شاعیر 
سروشت و دیمەنی سەرسەوزی وڵات قسە دەکات و 
بەهار و گەڕانەوەی کۆچەرییەکانی  موژدەی هاتینی 

دەدات:
داڵاهوو نەچووە و چ وەخت لە هورد

ورە نازارەیل لەی خاکە دورد
بیلا وەهار بای کشتیان تیەنەو

گووش دەن وە ناڵە و کزەی تەم ورد
دیارییەکە  گەرمەشین  دەڵـــێ:  بــۆخــۆی  ئولفەتی 
بۆ  شادییەکان،  و  خەم  بۆ  ئێڵ،  پیاوانی  و  ژنــان  بۆ 
ڕابردوو و داهاتووم. بۆ داهاتوویەک کە زۆر سڵاوی 
لێ دەکەم. من ڕابردووم خۆش دەوێ، لەبەر ئەوەی 

تەواوکەری داهاتوومە.
ئولفەتی، کاتێک لە شێعرە کلاسیکەکانیدا وشە گەلی 
و  مێخەک  زوون،  سڵتە،  نــەوو،  چێخ،  "دووار،  وەک 
" بە کار دێنێ، مەبەستی شاعیر ئەوە نییە  گوڵوەنی 
کە ئێمە لە سەردەمی ئێستادا لە کەرەستەی مۆدێڕن 
کەڵک وەرنەگرین و بەشێوەی ڕابردوو ژیان بکەین، 
بەڵکوو شاعیر لە ڕێگای ئەم وشانەوە پێمان دەڵێ کە 
ئێمە لە مێژوودا خاوەنی زمان و میراتی فەرهەنگیی 
لەبیر  خەریکە  ئێستا  کە  بووین  خۆمان  بە  تایبەت 

دەچنەوە. 
دووری  دەردی  لەلایەک  شێعرەکانیدا  لە  ئولفەتی، 
و  دەچێژێت  ژیان  باخی  گوڵی  هەڵوەرینی  خەمی  و 
"باخی  خاوەنی  کە  دڵخۆشە  بەوە  دیکەوە،  لەلایەکی 
گوڵە  و  گەڵا  هەموو  نەیتوانیوە  خــەزان  و  ســەراوە" 
جوانەکانی بێستوون و پەڕاو هەڵوەرێنی، بۆیە دەڵێ:

دەرد بێستوون دوری پەڕاوە
منیش لە دووریت چەوم پڕ ئاوە

خەزان ڕزانیە گوڵەیل باخم
تەنیا دڵخوشیم باخ سەراوە

دوای  لــە  و  نییە  ڕەشبین  شاعیرێکی  ئولفەتی، 
هەر لێکدابڕان و ونبوونێک هیوای بە یەکگرتنەوە و 
وەک  واتــاداری  ڕۆژێکی  لە  ئەویش  ژیانە،  خۆشیی 

نەورۆز، بۆیە پێمان دەڵێ:
"دوارە هەم یەکەو گریم

لە ڕووژ  گەورایک، وێنەی نەورووز
م سەرچووپی گردمە و سەرخوەشم

تەقیەیمە یەکەو
تماشای یەک کەیم و خەنیم

چیمن

وەل خەنینمانا
تەنیا مینیەیم و

تا ئاخر جەهان ژیەیم."
ئولفەتی،  عەلی  هەڵبەستی  دونــیــای  ســەرچــاوەی 
میلکانی ئەم شاعیرەیە. میلکانێک کە بەدرێژایی مێژوو 
لە  کولتووریی  و  زاراوەیی  ئایینی،  پێکهاتەی  چەندین 
پێکهاتە  و  ڕەنگ  ئەم  کۆ کردووەتەوە. هەموو  خۆیدا 
جیاوازانە لە شێعری عەلی ئولفەتیدا ڕەنگیان داوەتەوە. 
سیاچەمانەی هەورامی، مووری لەکی، کەلام و دەنگی 
تەمبووری یارسان، هۆرە و ڕەوایەتی کەڵهوڕ و بەیتی 
دونیای  و  یــەک  دەستی  داوەتـــە  دەستیان  کولیایی، 

شێعری ئەم شاعرەیان پێک هێناوە. 
وەک ئەوەی کە دەڵێ:

"جافە نیەزانم یا لەکە، گوورانە یا سنجاویە؟
باڵای چنارە یا نەیە، کەێکووە یا چووتاویە؟

کەوکە، کەڵە یان ئاهووە؟ بەرزە چمان داڵاهووە
هەورامیە یا کەڵهوڕە نازار باخ شاهووە

چمان  شیعەس،  سونی،  یا  نیەزانم  تایفەس 
ئەرمەنی؟

لای  ها  سەروێنە  چووپیە،  زوونــە،  سڵتەس، 
گوڵوەنی

بەساس  لەچک  وەرقـــەوە،  نــاو   مێخەک  وەی 
ئەیوانییە

وەی سەرزووانەوگردنە نازارەگەی چەنانییە"
شێعری  فەزای  جوانەکانی  تایبەتمەندییە  لە  یەکێک 
ئەم شاعیرە، لایەنی ئاشتیخوازی و مرۆڤدۆستییەتی. 
شاعیر حاشا لە کوشتن و خوێنڕشن دەکات و پێی وایە 
بەرن،  توندوتێژی  بۆ  پەنا  ئەوەی  باتی  لە  مرۆڤەکان 
باشترە دەستی یارمەتی بۆ یەکتر درێژ بکەن. ئەو لەم  

بارەوە لە یەکێک لە هەڵبەستەکانیدا دەڵێ:
"تف لەو تفەنگە ک مردن لە دەمێ تفێد

تف لە دەسێ ک پڕ لە دەسمێیەت نییە!؟"
دەبێتە  لە زۆر شێعریدا  ئەوەی  شاعیر، ســەرەڕای 
ڕاویی مەرگ و هەڵوەرین، دیسان پێشبینیی دواڕۆژێکی 

گەش دەکات و دەڵێ:
"دەس تەنیا ئەڕای شینکردن نییە

رووژێک تێد تا وەپێیان ئەنار بچنیمنەو؟
عەلی ئولفەتی، وەک شاعیرێکی نوێخواز و زمانپاراو 
وەفــاداری و خۆشەویستیی  لە زۆربەی شێعرەکانیدا 
پێش خۆی  فۆلکلۆر و شاعیرانی  ئەدەبیاتی  بۆ  خۆی 
ئیلام  و  کرماشان  ئەدەبی  پاشخانی  و  دەدات  پیشان 

دەکاتە هەوێن و بنەوای شێعری خۆی و دەڵێ:
"ئەوسا وڵات ئیمە مانگەشەوەیل نور بو
ورد زوان ئیمە قسیەیل خان مەسور بو"

ڕەوتــی  داهــێــنــەرانــی  لــە  یەکێک  بــە  ئۆلفەتی،  علی 
کرماشان  لە  هەتاوی  حەفتای  دەیــەی  نوێی  شێعری 
و ئیلام دادەنــردادەنــرێ و دەورێکی باڵای گێڕاوە لە 
و  خـــواروو  کــوردیــی  شێعری  نوێبوونەوەی  ــی  ڕەوت
خزمەت بە زمانی کوردی. لە شێعری ئەم شاعیرەدا 
خــواروو  کــوردی  ئەدەبیاتی  کاریگەریی  و  پێویستی 
هۆگریی  سەرەڕای  ئولفەتی،  دەردەکەوێت.  بەڕوونی 
وەک  کــورد  ــەوەرەی  گ شاعیرانی  شێعری  بە  زۆری 
بەڵام  بێکەس"،  شێرکۆ  و  پەشێو  عەبدوڵڵا  "هێمن، 
تایبەت بە خۆیەتی  خاوەنی ڕێچکە و فەزای شێعری 
و تابڵۆ و دیمەنی شێعرەکانی زادەی خەیاڵ و زمانی 
خۆین. بزووتنەوەی ئەدەبیی کرماشان و ئیلام  چەندە 
ئولفەتی  عەلی  ڕۆڵــی  بکەوێت،  پێش  و  بکات  گەشە 
لەم  قەڵەمڕەنگین  و  کـــوردیـــزان  شاعیرێکی  وەک 

بزووتنەوەیەدا دیار و بەرچاو دەبێت.

سارۆ خوسرەوی

سەیر دەبوو زمانی کوردی بە فارسییەکەشیەوە ئەم پیتی "ژ"ێیەی 
نزیکتر  عەرەبی  زمانی  لە  قیچۆکەک  زمانەکەمان  ئەوکات  نەبوایە. 
دەبۆوە و ئێمەش وەک ئەوان بە "ژاپۆن"مان دەگوت "یابان"، بەڵام 
لەویان سەیروسەمەرتر ئەمە بوو بە "ژاڵە" بڵێین "جاڵە". ئەودەمیش 
هەر  بگرین،  دەباوەشی  یان  بکەین  ژاڵەوە  بە  بۆن  ئەوەی  لەجیات 
لەترسان  دەخـــات  خۆیمان  ژێــر  دەزانـــی  وامـــان  دیتبامان  کاتێک 

ڕامان دەکرد.
پیتی "ژ"ێ لە دوو زمانی کوردی و فارسیدا ئەگەر لە سەرەتاوە 
هەر نەبوایە، کارمان زۆر ئاسانتر دەبوو. ئەودەم ئەو وشانەی ئەم 
پیتە مەترسیدارەیان تێدایە، هەر لە بنەڕەت ڕا نەدەبوون و ئەوکات 
دەکران  دروست  دیکەوە  مانای  بە  دیکە،  وشەی  بێ"ژ"ێیی،  لەبەر 
دەبووین.  بێبەش  سەیروسەمەرەیه  پیتە  ئەم  دەنگی  لە  ئێمەش  و 
پێویستە  و  هەیە  پیتە  ئەم  نەمانهەوێت  و  بمانهەوێت  ئێستا  بەڵام 
مێشکمان  و  بیر  "خــۆرە"  نەدەین وەک  ئیزن  و  بکەین  چارە سەری 

بخورێنێت.
ئەم پیتە هەر بیر و هزر و مێشک ناخورێنێت و بنکۆڵی ناکات، 
پێوەندیی  هەرچی  یان  و  زمان  ده رەوەی  دەکاتە  تەشەنە  بەڵکوو 
خۆتان  دەکــات.  مەترسیداری  پەتایەکی  تووشی  هەیە  زمانەوە  بە 
دەزانن پەتاش دەردێکی هەمەگیرە و پەل داوێت و بڵاو دەبێتەوە. 
ڕەنگە زۆر پیتی زمان بە شێوەیەکی هێزەکی لە دەروونی خۆیاندا 
و لە هەندێک قۆناغی جودای ژیانی مرۆڤدا مەترسیدار بن، بەڵام لە 
نیە ئەم  هەموو کات و زمەنێکدا خۆیان ئاشکرا ناکەن. هیچ دوور 
پیتی "ژ"ێیە یەکێک لەوان بێت و ئێستا به هۆی کات و شوێن زیاتر 

کەوتبێتە سەر زار و زمانان.
بووەتە  هێندەکان  بۆ  "ژ"ێ  دەڵێن  وەک  ئێستا  بێت،  هەرچۆنێک 
مۆتەکە. دیارە لە زمانی فارسیدا هەر لە کۆنەوە هەست بەمە کراوە 
و لەو کاتەوەی ئەم زمانە وەک کۆرپەیەک لە داوێنی زمانی کوردی 
بەربووەتەوە و پاشان بە شیری عەرەبان فرچکی گرتوە، وەفای  بۆ 
دایەن هەبووە و ئێستاش ئەم وەفایەی هەر ماوە و زمانی عەرەبیش 

وەک کوردی بە دایکی خۆی دەزانێت.
دایکیی دووهەم  یان زمانی  دایەن  زمانی عەرەبیش وەک زمانی 
کاری کردووەتە سەر فارسییەکە و یەکێک لەم کاریگەرییانە ئەمەیە 
فارسەکەش لە زۆر شوێنان پیتی "ژ " ی گۆڕیوە. بە یەکجاری وازی 
عەرەبییەکەشدا  لە  داناوە  لە شوێن  وای  پێتێکی  بەڵام  لێ نەهێناوە، 
هــەردوو  زمانی  لە  جێگرەوەکە  پیتە  داوە  هەوڵی  یانی  هەبێت. 
دایکەکەدا هەبێت و بەم جۆرە نە دایکی یەکەم دڵی بهێشێت و نە 
دایکی دووهەم؛ واتە ئەو دایەنەی پەروەردەی کردووەتەوە لێی زویر 
بە  "ژ "ێی کردووە  لە هێندێک شوێنان وشەی  ئەمەیە  لەبەر  نەبێت. 
"ژ"ێی کردووە  کاتێکدا سێ خاڵەکەی سەری  لە  کارە  بەم  و  "ز"ێ 
گۆ  بۆیان  عەرەبییش  زمانی  ئاخێوەرانی  کــردوە  واشــی  یــەک،  بە 
بکرێت. ئەم گوڕینی وشەیە کاری کردووەتە سەر هەندێک وشەی 
لە  ڕەسەنی دایکە کوردەکە، بەڵام مانا هەر وەک خۆی ماوەتەوە. 
"ژ"ێی  جێگەی  "ز"ێ  ئەوەی  دوای  فارسیدا  زمانی  وشەی  هێندێک 
گرتووەتەوە، پیکهاتەی وشەکەش بەتەواوی گۆڕاوە. بۆ وێنە "ژیان" 
بووەتە "زیستن" و "زندگی"، بەڵام لە وشەی "ژن"دا تەنیا پیتی یەکەم 
مانایەیه.  ئەو  مانا هەمان  هــەردوو وشەکەدا  لە  تــەواو.  و  گــۆڕاوە 
زمانی فارسی لە دایکی یەکەم واتە لە کوردی وەریگرتووە و فارس 

لە جیاتی "ژن، ژیان، ئازادی" دەڵێت: "زن، زندگی، آزادی."
لێرەدا هەرچەندە ئەو "ژیان"ەی بە پیتی "ژ "ی دەست پێ دەکات 
خۆی  وەک  هەر  "ژن"ـەکە  بەڵام  "زندگی"  بووەتە  فارسییەکەدا  لە 

ماوەتەوە و تەنیا دووخال لە سێ خاڵی سەر پیتی یەکەمی نەماون.
ڕەنگە زۆر کەسان ئەمە بزانن کاتێک پیتێکی ناسک و لە زمانان 
یان  دەســتــەواژە  نێو  لە  بێتەوە،  دووبــارە  وشاندا  چەند  لە  خۆش 
"ژن،  دروشمی  یان  دەستەواژە  دەکــات.  دروســت  مۆسیقا  ڕستەدا 
ژیان، ئازادی" یەکێک لەم دروشمانە بوو، و دووبارەبوونەوەی دوو 
تایبەتی لەم  لە دوو وشاندا ئاهەنگ و مۆسیقایەکی  "ژ " و"ن"  پیتی 
دەستەواژەیەدا خوڵقاند. ئەم دروشمە لەبەر ئەوەی جێگۆڕکێی "ژ "ی 
بۆ "ز "ێ کێشەی نەناوەتەوە لە زمانی فارسیدا خاوەنداریەتیی هەمان 

دۆخ و مانا دەکات.
تێ  یەکتر  زمانی  لە  فــارس  و  کــورد  نەتەوەی  دوو  ئێرانێکدا  لە 
دەگەن لەسەر مسۆگەرکردنی ژیان و ئازادیدا بەسەر دوو دەستەی 
زۆرینە و کەمینەدا دابەش بوونە. دوای ئەوەی دەستەی کەمینەی 
مەبەستی  بە  "ژینا"یەکیان  تەقەمەنی  و  چەک  خاوەن  و  عەقڵ  کەم 
سەرکوت کردنی ئازادی کوشت، ئەم دروشمەی "ژن، ژیان، ئازادی"یە 
و  تەنییەوە  جیهانی  و  ئێران  هەموو  و  وەرگــیــرا  "ژیــنــا"  نــاوی  لە 
ژانەسەرێکی گەورەی خوڵقاند. لە ئێران بۆ دژایەتی کردنی دروشمەکە 
خوێنێکی زۆریان ڕشت، بەڵام ئەمە بووەتە ئاگری بن کا و ترس 
بەردەوامە. سەرچاوەی سەرەکی و دەستپێکی  کڵپە سەندنەوەی  لە 
خوڵقانی دروشمەکەش "ژینا"یە. لەبەر ئەمە ژینا لە هەرشوێنێک بێت 

لەنێوبردنی بە زیانی کڵپەسەندنەوەی دروشمەکەیە.
دوای ئەوەی "ژینا" کوردەکە لە تاران بە هۆی ئەشکەنجە و لێدانی 
پۆلیسی داسەپاو ژیانی لێ سەندرا، سەدان کچی دیکە لە سەرانسەری 
کوردستان هەر لە خۆرئاسانەوە بگره هەتا دەگاتە خۆرئاوا بە ناوی 
ژینا کران. دەستەڵاتی کەمینەی ئێران بە جوانی دەرکی کردووە ئەم 
ژینایە چەندە مەترسیدارە، بۆیە لە هەر چوار پارچەی کوردستاندا 
بەدوایدا دەگەڕێن. لە هەر پارچەیەکی دیکە کوردستان بیت ئەگەر بە 
تێرۆرکردن و دەرمانداوکردن و ئەشکەنجە نەگونجا، لە سەرەتای 
تەمەنیدا بە مووشەکی دوورهاوێژی "نوقتەزەن" لێی دەدن و بە دەری 
"ژینا دزەیی" دەبەن. ئەوەی مایە کیشەکەیە هەر کوردە، چونکە بە 

ژیناکان دەڵێت "ناودێر" بن، خۆیشی خولیای پەتای ئازادییە.

ناوەندی چوارباخ و پڕۆژەی قەفتان لە شاری سلێمانی کۆڕێکی ڕێزلێنان لە شاعیر، 
زمانزان و مامۆستای بناغەدانەری کۆرسەکانی فێربوونی زمانی کوردی لە ڕۆژهەڵاتی 
ڕۆژی  کە  کــۆڕەدا  لــەو  بــرد.  بەڕێوە  حوسێن پەناهی  شەریف  مامۆستا  کوردستان، 
و  ئەدەبی  سیاسی،  کەسایەتیی  کۆمەڵێک  بەشداریی  بە  و  بەفرانبار  ٢٨ی  پێنجشەمە، 
و  سیاسی  کەسایەتیی  کۆمەڵێک  بەئامادەبوونی  و  کوردستان  چوارپارچەی  ئاکادیمیی 
نوێنەرانی ڕێکخراوەکانی حیزبی دێموکراتی کوردستانی ئێران بەڕێوە چوو، چاپی نوێی 
و دیوانی »ملوانکەی شین )کۆی شیعرەکان(«ی مامۆستا شەریف ڕوونوێنی و بەسەر 

ئامادەبوواندا دابەش کرا.
لە سەرەتای کۆڕیادەکەدا جەواد حەیدەری، نووسەر و وەرگێڕ وەک پێشکەشکاری 
ئەبووبەکر،  هەڤاڵ  دواتر  خوێندەوە،  شەریفی  مامۆستا  کورتی  ژیاننامەیەکی  کۆڕەکە 
پارێزگاری پارێزگای سلێمانی باسێکی لەسەر کەسایەتیی مامۆستا شەریف، پەیوەندیی 
و  سلێمانی،  و  سنە  بەتایبەت  و  کوردستان  ڕۆژهەڵاتی  و  باشوور  نێوان  فەرهەنگیی 

هەورەها کاریگەریی مامۆستا شەریف لەسەر ئەو پەیوەندییانە پێشکەش کرد.
خوێندنەوەی پەیامی هاوبەشی ناوەندی چوارباخ و پڕۆژەی قەفتان لەلایەن عەبدوڵڵا 
ناوەندی  پەیامی  و  چــواربــاخ  نــاوەنــدی  بەڕێوەبەریی  دەســتــەی  ئەندامی  ڕەســووڵــی، 
ڕێوڕەسمە  ئەو  دواتــری  بڕگەی  دوو  عەباسی  جەلیل  لەلایەن  کوردستان  نووسەرانی 
بەندی عەلی، دوو کەسایەتیی  و  بێچار  دیکەی کۆڕەکەشدا ساڵح  بڕگەیەکی  لە  بوون. 
ئەدەبی  بــەرزی  پێگەی  و  شەریف  مامۆستا  کەسایەتیی  لەسەر  کوردستان  ئەدەبیی 

بەڕێزیان بۆ بەشداران دوان.
لەو ڕێوڕەسمەدا خەڵاتی ناوەندی چوارباخ و پڕۆژەی قەفتان بە بۆنەی ئاگادارکردنەوەی 
بنەماڵەی مامۆستا شەریف لە باشیی تەندروستیی بەڕێزیان، لەلایەن ستران عەبدوڵڵا 
پێشکەش بە قوباد کەریمی کرا و دواتر خەڵاتێکی تری ئەو دوو ڕیکخراوەیە لەلایەن 
د. شێرکۆ عەبدوڵڵا، سکرتێری یەکیەتیی نووسەرانی کورد- سلێمانی بە بۆنەی هەوڵی 
د. زامدار حەمەڕەسووڵ  بە  پێشکەش  تەندروستیی مامۆستا شەریف  چارەسەرکردنی 
کرا. لە برگەیەکی دیکەی کۆڕەکەدا، خەڵاتی تایبەتی ناوەندی چوارباخ و پڕۆژەی قەفتان 
پێشکەش بە بنەماڵەی مامۆستا شەریف کرا کە »گۆران«ی کوڕی مامۆستا شەریف بە 
نوێنەرایەتیی بنەماڵەکەیان خەڵاتەکەی وەرگرت. لە دوا بڕگەی کۆڕەکەشدا دیوانەکەی 

مامۆستا شەریف حوسێن پەناهی بەسەر ئامادەبوواندا دابەش کرا.

سێلمانی- بەڕێوەچوونی کۆڕی ڕێزلێنان
 لە مامۆستا شەریف حوسێن پەناهی

کۆچی دوایی وەستا کەریم مۆئمینی
 پێشمەرگەی بەوەج و دێرینی حیزبی دێموکرات

پاشایەتیی  حکوومەتی  بە  دژی  سیاسییەکانی  کۆڕوکۆبوونەوە  و 
پەهلەویدا کرد. لەگەڵ سەرکەوتنی شۆڕشی ساڵی ٥٧ و ئاشکرابوونی 
تێکۆشانی حیزبی دێموکراتی کوردستانی ئێران لە تەمەنی ٢١ ساڵیدا 
دوا  هەتا  و  شــان  کــردە  دێموکراتی  حیزبی  پێشمەرگایەتیی  چەکی 
لە  بەرگری  و  خەبات  لە سەنگەری  ساڵیدا   ٦٦ تەمەنی  لە  هەناسەی 

مافەکانی نەتەوەکەی مایەوە.
شەهید  هێزی  لــە  پێشمەرگایەتییدا  ســەرەتــای  لــە  کــەریــم  وەســتــا 
پێشەوا سازمان درا و دوای ساڵێک بۆ هێزی پارێزگاری لە دەفتەری 
سیاسی گوازرایەوە. ساڵی ١٣٥٩ بەشداری یەکەمین دەورەی فێرگەی 
بارهێنان و پەروەردەی حیزبی دێموکرات بووە.  ساڵی ١٣٦٧ ئەرک و 
خزمەتەکانی  لە پارێزگاریی دەفتەری سیاسییەوە بۆ بەشی کۆمیسیۆنی 

ماڵی لە بەشی خەدەمات و تەداروکات گواستەوە. 
تێکۆشەرێکی  ڕوح سووک،  پێشمەرگەیەکی  موئمینی  کەریم  شەهید 
خۆنەویستانە  هەڵسووڕانی  بە  ســەبــارەت  و  بــوو  دڵسۆز  و  ــەوەج  ب
ئۆڕگانەکانی  لەلایەن  جار  هەشت  حیزبیدا  ئەرکەکانی  ڕاپەڕاندنی  لە 

بەڕێوەبەریی حیزبەوە ڕێزنامەی پێشکێش کرابوو.
حیزبی دێموکراتی کوردستانی ئێران بەبۆنەی مەرگی وەستا کەریم 
خاتوو  بەتایبەت  کەسوکاری،  و  بنەماڵە  لە  سەرەخۆشی  مۆئمینی 
بەشداری  بە  خۆی  و  دەکــا  کەریم  وەستا  تاقانەکەی  کچە  کۆچەر، 

خەمیان دەزانێت.

شەریفی شاعیر، سەرمایەی نەتەوەیەک  به ر له  ماڵاوایی

پێنج شەممە،  ڕۆژی  
ــار  ــبـ ــرانـ ــەفـ بـ ٢٨ی 
لــــــــــــــە شــــــــــــــاری 
ســلــێــمــانــی بــەبــۆنــەی 
بــــــڵاوکــــــردنــــــەوەی 
کتێبی  ســەرلــەنــوێــی  
شین«ی  »ملوانکەی 
مـــامـــۆســـتـــا شـــەریـــف 
چوار  لە  زیاتر  لە  ڕێز  پەناهی  حوسەین 
فەرهەنگی  ئـــەدەبـــی،  تێکۆشانی  دەیـــە 
ــاودارەی  نـ ــەم شاعیرە  ئ زمــانــەوانــیــی  و 
ــرا. دیــــارە لـــەم دیــوانــە  ــی ــان گ ــوردســت ک
چوارباخ  ناوەندی  بەهەوڵی  کە  شێعرەدا 
پــرۆژەی قەفتان چاپ کــراوە، جگە لە  و 
لە یەکەم چاپی  شێعرەکانی پێشووی کە 
لە  زۆر  بەشێکی  هــاتــبــوون،  مــلــوانــکــەدا 
ئەم  دواتـــری  چــاپــنــەکــراوەکــانــی  شێعرە 
ــان بە  شــاعــیــرە گــرانــقــەدرەی کــوردســت
کتێبەکە زیاد کران و پێکەوە لە بەرگێکی 
ملوانکەی شین  نــاوی  بە  هــەر  تــازەدا و 

چاپ و بڵاو کرانەوە. 
ــف کــە بــە شــاعــیــری  مــامــۆســتــا شــەری
لە  یەکێک  بەناوبانگە  شین  ملوانکەی 
لە  بەرگری  ئەدەبیاتی  دیارەکانی  دەنگە 
شۆڕشی  ســەرەتــای  لــە  کــە  کوردستانە 
گــەلانــی ئــێــران لــە ســاڵــی ٥٧ بــە تــاوانــی 
بە  شین  ملوانکەی  دیــوانــی  چاپکردنی 
زمــانــی کـــوردی دەســبــەســەر و نزیکەی 
ئیسلامییەوە  کۆماری  لەلایەن  یەک ساڵ 

زیندانی کرا. 

ملوانکەی شین لەبەر نێوەرۆکی نیشتمانی 
و شۆڕشگێڕانەی هەر زوو جێگای خۆی 
و  کـــردەوە  کــوردســتــانــدا  خەڵکی  نێو  لــە 
بە وێردی سەر زمانی  شێعرەکانی بوون 
لەبەر  بە جۆرێک کە لاوانی وڵات  خەڵک. 
نەمانی ملوانکەی شین لە کتێبفرۆشییەکاندا، 
بە خەتی خۆیان ملوانکەیان دەنووسییەوە 
لەو  زۆر  ڕایـــان دەگـــرت.  خــۆیــان  لای  و 
ــەن هــونــەرمــەنــدانــی  ــ شــێــعــرانــەش لــە لای
نموونە  ]بــۆ  کــوردســتــانــەوە  دەنگخۆشی 
خالقی و نەجمەدین غوڵامی[ کرانە سروود 
»دایــە  شیعری  نموونە  بــۆ  و  گــۆرانــی  و 
شینم  وا  کــە  خاکم  ســەر  لــە  بگری  گیان 
دەوێ« چ ئەوکات و چ ئێستا یەکێک لەو 
دڵی  هێورکەرەوەی  کە  بەرزانەیە  شێعرە 
کە  کورستانە  جــەرگ ســووتــاوی  دایکانی 
داگیرکرانی  دەستی  بە  جگەرگۆشەکانیان 

کوردستان شەهید بوون. 
لە  ئازادبوون  پاش  لە  مامۆستا شەریف 
سنە،  بۆ  گەڕانەوەی  و  مەریوان  زیندانی 
پاش ماوەیەکی کەم ڕووی کردە ناوچەی 
موکریان و لە شاری مەهاباد گیرسایەوە. 
زیاتر  تێکەڵبوونی  ــڕای  وێـ شـــارەدا  ــەو  ل
ناوچەیە،  ئەو  ئەدیبانی  و  شاعیر  لەگەڵ 
ــە چــالاکــیــە ئــەدەبــیــیــەکــانــی و  درێــــژەی ب
شەریف  دا.  نــووســیــن  شێعر  بــەتــایــبــەت 
ئــازارەکــانــی گەلەکەیدا دەژیـــا و  گــەڵ  لــە 
دەسبەجێ  تازەکانیشی  شیعرە  ــەی  زۆرب
دەکرانە  کوردەوە  هونەرمەندانی  لایەن  ل 
شیعری  نموونە  بۆ  گــۆرانــی.  و  ســروود 

»کۆچی کوردان وا بە کاروان دێ لە ڕێی 
شارانەوە، ڕۆژ بە باری قورس و برسی 
شەو لەبەر بارانەوە...« کە بۆ کۆڕەوەکەی 
ساڵی  لە  کوردستان  بــاشــووری  خەڵکی 

١٣٧٠ نووسیویەتی. 
نیشتمان پەروەرانە  نێوەرۆکی  لە  جیاواز 
وشە  شێعرەکانیدا،  لــە  شۆڕشگێڕانە  و 
ــۆم وایــە  ــوو م لــە دەســتــی شــەریــفــدا وەکـ
و هــونــەری کــەلــک وەرگــرتــن لــە وشــە لە 
تایبەتی  چێژێکی  جۆرێکە  بە  شێعرەکانیدا 
ــەخــشــێ. لــەو  ــە بــیــســەر و خــوێــنــەر دەب ب
دوو  کاریگەریی  بڵێین  دەکـــرێ  بـــوارەدا 
بەسەر  هێمن  و  گۆران  گــەوەرە  شاعیری 

شێعرەکانیەوە دیارە. 
خزمەتی  و  پاراستن  و  زمــان  گرینگیی 
شەریف  مامۆستا  لای  کـــوردی  زمــانــی 
دەیەی  سێ  لە  مامۆستا  کە  ڕادەیەکە  بە 
ڕابردوودا زیاترین کاتی خۆی بۆ خزمەتی 
ــا ئــەو  ــوردی تـــەرخـــان کـــرد، ت ــ ــی ک ــان زم
نووسین  و  خوێندن  فێرگەکانی  جێگایەی 
هیممەتی  و  هــەوڵ  بە  ــوردی  ک زمانی  بە 
ئەو لە ساڵی ١٣٧٨ لە کوردستان دامەزرا. 
دڵسۆزێکی  ــوو  ــ وەک شــەریــف  مــامــۆســتــا 
هەستی  بەباشی  زۆر  نەتەوەکەی  زمانی 
زمــان لای  فێربوونی  کــە  کــردبــوو  بــەوە 
هەموو گەلان دەبێ بەشێوەیەکی بنەڕەتی 
بێ و لەبەینچوونی زمان یانی ڕاوەستانی 
دڵ و مردن و لەنێوچوونی گەل. بۆیە لەو 
ڕێنووسی  فێربوونی  بۆ  کە  نامیلکەیەدا 
دەڵێ،«  بەدروستی  زۆر  دایناوە  کــوردی 

بەرلەوەی  دەمــرێ  مــرۆڤ  کە  ئەوکاتەی 
ــەوێ،  ــی زمــانــی لــە گــۆ دەکـ ــی ڕاوەســت دڵ
پاش ئەوەی زمان دەبەسترێ، وردەوردە 
نەمان،  ئاهەنگی  دەبێتە  دڵیش  خــورپــەی 
زمانی خۆی  کە  زیندووە  گەلێک  کەوابوو 

دەپارێزێ.« 
بە  ــەدان  ــگــەن ڕێ کــە  دەیــزانــی  مامۆستا 
لە  کوردی  زمانی  بە  نووسین  و  خوێندن 
کوردی  زمانی  سەر  بۆ  مەترسیی  ئێراندا 
دروست کردوە و زۆر بەباشی هەستی بەو 
بۆشایی و کەموکۆڕییە کردبوو تا ئەوەی 
لە هاوینی ١٣٨٧دا یەکەم فێرگەی خوێندن 
و نووسینی زمانی کوردیی لە ئەنجومەنی 
مەولەویی شاری سنە و پاشان ئەنجومەنی 
ئەدەبیی لەیلاخ لە شاری دێولان و دواتر 
لە جوانڕۆ دانا. لە دوای ئەوە بەرەبەرە لە 
شارەکانی دیکەی کوردستان و بەتایبەت لە 
زمانی  فێرگەکانی  ئەدەبییەکان  ئەنجومەنە 
چالاکانی  هیممەتی  و  هــەوڵ  بە  کــوردی 
تەنانەت  کرانەوە.  شارانە  ئەو  فەرهەنگی 
وای لێ هات خوێندن و نووسین بە زمانی 
زانکۆیانەی  ئــەو  بۆ  کێشا  پەلی  ــوردی  ک
شارەکانی ئێران کە خوێندکاری کوردیان 
ساڵێک  چەند  بەخۆشییەوە  و  بــوو،  تێدا 
ــە شــارەکــانــی کــوردســتــان  ل ــەوە  ئـ دوای 
ڕێکخراوی دیکە وەکوو ڕێکخراوی سۆما، 
بــۆ خــزمــەت بــە زمــانــی کـــوردی کــرانــەوە 
ئێستاشی  تا  ساڵانە  ئەو  یەک  سەر  لە  و 
لەگەڵ بێ، چالاکانی فەرهەنگیی کوردستان 
خۆبەخشانە و خۆڕسکانە خزمەتێکی باش 

نەتەوەکەیان  زمــانــی  بــە  بــەرچــاویــان  و 
ڕوخساری  بە  ئاسەوارەکانی  کە  کردوە 
دیارە.  بەباشی  کوردستانەوە  کۆمەڵگەی 
و  کاروانە  ئەو  پێشقەراوڵی  بــوارەدا  لەو 
مامۆستا  لاوان  ڕێنیشاندەری  و  هاندەر 
ئازا  ڕۆڵەیەکی  وەکــوو  کە  بوو  شەریف 
و لێزان و لێهاتووی گەلەکەی، چرایەکی 
هــەڵ کــرد کــە ڕوونــاکــایــیــەکــەی هەموو 

کوردستانی گرتەوە. 
بەداخێکی گرانەوە لەم ساڵانەی دواییدا 
مامۆستا شەریف لەبەر ناساغی بۆ چەند 
و  فەرهەنگ  و  ئــەدەب  دنیای  لە  ساڵێک 
لە   یەکێک  لــە  دابـــڕا، وەک خــۆی  زمـــان 
دەڵــێ  شیندا  ملوانکەی  لــە  شێعرەکانی 
»وەکوو ئاوی بنی گۆمێ کە جێمابێ لە 
لە ڕووباری  ڕووبارێ«، ماوەیەکی زۆر 
تێکۆشەرانی نیشتمان دابڕا و ئەو دۆخەش 
بوو بە مایەی خەم و نیگەرانیی ئەوانەی 
گرانباییەی  ســەرمــایــە  ــەم  ئ ــەدری  قـ کــە 
ئێستا  بەخۆشییەوە  ــی.  دەزان گەلەکەیان 
ڕۆژبــەڕۆژ  مامۆستا  سڵامەتیی  خەریکە 
بەرەو باشی دەڕوا و هیوادارم بەم زوانە 
بە  چــاویــان  دیسان  کوردستان  خەڵکی 
نووسین و شێعر و خزمەتەکانی مامۆستا 
شەریف ڕوون ببێتەوە. ئەوەی کە ئەوڕۆ 
لەسەر دەستی کۆمەڵێک لە تێکۆشەرانی 
گــەل لــە هــەر دوو دیــوی ڕۆژهـــەڵات و 
هیوایە  لەو  ترووسکاییەک  کرا،  باشوور 

بوو.
***

مەنسوور مروەتی

کەریم مۆئمینی، پێشمەرگەی دێرینی حیزبی دێموکراتی 
کوردستانی ئێران بەهۆی نەخۆشی کۆچی دوایی کرد.

)ناسراو  مۆئمینی  کەریم  بەفرانبار  ٢٩ی  هەینی،  ڕۆژی 
ــە کــەریــمــە چــکــۆل(، خــەڵــکــی مــەهــابــاد پـــاش ٤٤ ســاڵ  ب
پێشمەرگایەتی لە تەمەنی ٦٦ ساڵیدا چووە ڕیزی کاروانی 

نەمرانی حیزب و گەلەوە.
وەستا کەریم ساڵی ١٣٣٦ی هەتاوی لە شاری مەهاباد 
لەدایک بوو. هەتا قۆناغی ناوەندی خوێندی و لە هەڕەتی 
لاوەتیدا بە جۆش و خرۆشەوە بەشداریی لە خۆپێشاندان 

بەخاکسپاردنی بەشکۆی تەرمی سێ شاخەوانەکەی نەغەدە 
سێ  تــەرمــی  ــار،  ــب ــران ــەف ب ٢٨ی  پێنجشەممە  ڕۆژی 
کەوتنە  بەهۆی  کە  نەغەدە،  کاویانی  تیمی  شاخەوانەکەی 
دا،  لەدەست  گیانیان  ڕندۆڵە،  شاخی  لە  بەفر  ڕنووی  ژێر 
لەنێو  و  شــارە  ئەم  بەیاقووبی  سوڵتان  کێوی  داوێنی  لە 
تەرمی  سپێردران.  خاکی  بە  کوردستاندا  خەڵکی  ئاپۆرای 
شەش  تێپەڕبوونی  پاش  پێشتر  ڕۆژی  ساخەوانەکە  سێ 

ڕۆژ لە بێسەروشوێن بوونیان دۆزرابوونەوە. 
کایشی،  ڕەزا  و  عەزیزی  موحسین  ڕۆیــان،  محەممەد 
لە  ڕابــردوو،  ئەو سێ شاخەوانە بوون کە ڕۆژی هەینیی 
مــاوەی شەش  لە  و  ڕنــوو،  ژێر  کەتبوونە  “ڕندۆڵە”  چیای 
ڕۆژی ڕابردوودا خەڵکی ئاواییەکانی زمێ و ئاڵکاوێ وێڕای 
شارەکانی  شاخەوانیی  تیمەکانی  و  شنۆ  شاخەوانەکانی 
نەغەدە، ورمێ، پیرانشار و کۆمەڵێک شاخەوانی ناسراو و 
شارەزا لە شارە جۆراوجۆرەکانی کوردستانەوە بەشداری 
گەڕان و پشکنین بۆ دۆزینەوەی تەرمی ئەم سێ شاخەوانە 
بوون. هەروەها خەڵکی خۆبەخش و دڵسۆزی شاری شنۆ 
گواستنەوەی  و  خـــواردن  دابینکردنی  بە  ئاواییەکانی  و 

میوانەکان کە لە زۆربەی شارەکانی کوردستانەوە هاتبوون، چالاکانە 
بەشداریان کردبوو.

حیزبی  بەڕێوەبەریی  نــاوەنــدی  بەرپرسی  هیجری،  مستەفا  کــاک 
دێموکرات لە پەیامێکدا ڕایگەیاند سەبارەت بە مەرگی دڵتەزێنی ئەو سێ 
شاخەوانە سەرەخۆشیی لە بنەماڵە و کەسوکاری ئەو ئازیزانە، هەموو 
شاخەوانانی کوردستان و خەڵکی خۆشەویستی نەغەدە ڕادەگەیێنم و 

بەشداری خەم و ماتەمینیانم.

